
 Étɛ ́ o, mi kú dó zǎnzǎn, xɔńtɔn ce lɛɛ́ mi. Zǎnzǎn ɖagbe tawun
ɖé wɛ, bó lɛ ́ nyí hwenu ɖagbe ɖé bɔ è nǎ ɖo fí. Xomɛ hun mì ɖɔ

un ɖo gbɛ zǎnzǎn din, bó lɛ ́ ɖo fí xá gbɛǩplékplé ɔ.́ Nǔ sukpɔ́ tawun
sixú jɛ ɖo hwenu kléwún ɖé mɛ. Bɔ mǐ tunwun hwetɛńu wɛ è nǎ ylɔ́
mǐ, bónú mǐ ná ɖó gbe, ɖo Hwɛɖɔgbasá ɖaxó ɔ́ ɖo jǐxwé ǎ. Bɔ mǐ jló
ná ɖo gbesisɔ mɛ hweɖěbǔnu, bónú mǐ ná sixú mɔ fífá.
2 Bɔ un dó kú tawun, ɖi lě e un ko ɖɔ gbɔn é. Nǔgbó ɔ,́ un wá fí
ɖo Aklúnɔzángbe gbadanu, bó ɖo xó ɖɔ nú mɛ lɛɛ́ wɛ…Un jlá xó ɖo
Aklúnɔzángbe gbadanu, bɔ un jló ná dó kú nú Nɔví súnnu Roberson,
mi mɛ bǐ e ylɔ́ xwé gbe, ɖó vǐví e mi ɖu nú Aklúnɔzángbe gbadanu
sín Wɛn énɛ́ é wú, “Mǐ ɖó nǔ lɛɛ́ bǐ.” Bɔ gbɔn mɔ̌ un…Hwe ɖé nu wá
yi ɔ́ un lin ɖɔ un ná ɖɔ xó ǎ, un vɛ́ kó wá kpowun bó kpɔń Nɔví súnnu
Neville. É cí gbɔňvɛ wɛ ɖo vɛǧo tɔn—tɔn mɛ dɔň ɖɔhun. Un lin nǔ
kpɔń, “Nɔví súnnu wamamɔnɔ ɔ,́ ényí é ylɔ́ mì gbeɖé gbadanu din ɔ,́
un na dó alɔ ɛ, alǒ un ná wa nǔ e wú un kpé é bǐ.” Ɖó, un tunwun
nǔ e énɛ́ ɔ́ nyí é, hwenu e agbɔň kpé mi bɔ gbe mitɔn xlá é, lobɔ é
kó jlá xó syɛńsyɛń zǎnzǎn énɛ́ ɔ.́ Bɔ gbɔn mɔ̌ un—un ɖɔ xó ɖo tɛn tɔn
mɛ Aklúnɔzángbe gbadanu. Bɔ gbɔn mɔ̌ mǐ ɖo—mǐ ɖo…Un dó kú nú
mi, tlala.
3 Din ɔ́ byɔb̌yɔ́ gěgé ɖe, wɛ yě ɖɔ, nú ɖɛxixo. Bɔ gbɔn mɔ̌ mi nú mǐ
ní vɛ ́ kó flín yě kpowun, jɛ nukɔn, byɔb̌yɔ́ élɔ́ lɛɛ́ bǐ. Mi nú mǐ ná wɛ
ta mǐtɔn lɛɛ́ lo.
4 Tɔ́ mǐtɔn e ɖo Sɛx́wé é, è ko wlán ɖɔ jí mǐ ɖó ná byɔ́ kplékplé
Towe lɛɛ́ mɛ kpódó kúdónúmɛ ɖo ayi mǐtɔn lɛɛ́ mɛ kpó, bó ɖe byɔb̌yɔ́
mǐtɔn lɛɛ́ xlɛ ́ ɖo Mɛɖeɖóvo lɛɛ́ sín kplékplé lɛɛ́ mɛ. Bɔ mǐ ɖó gěgé
yětɔn, zǎnzǎn din, yě sukpɔ́ sɔ mɔ,̌ káká mǐ tunwun lě e mǐ ná bló
gbɔn bónú A nǎ ɖó ayi yě jí é ǎ, lo ɔ́ A tunwun yě. Gěgé tíin bɔ è
ɖɔ xó yětɔn ǎ. A tunwun yě, mɔǩé. Hǔn, mǐ xo ɖɛ kpódó ayi mǐtɔn
bǐ kpó, lě e mǐ bló gbɔn Aklúnɔzángbe gbadanu e wá yi é nú Nɔví
nyɔňu Shepherd, kpó Nɔví súnnu Shepherd kpó sín vǐ é. Fínɛ ́ ɔ́ hwenu
e ɖo…É lɛ ́ kɔ wá, Yɛsinsɛn ɔ́ bó ɖɔ, “É ɖó polio ɖě ǎ. É ná jɛ mɛ n’i
bǐ.” Kpɔń Gbɔdónúmɛ e mǐ nɔ́ ɖó hwenu e mǐ se bɔ A ɖɔ mɔ̌ é.
5 Din ɔ́ mǐ ɖo byɔb̌yɔ́ wɛ zǎnzǎn din ɖɔ A nǐ ná bónú byɔb̌yɔ́ élɔ́ lɛɛ́
ní nyí mɔ̌ nú azɔn lɛɛ́, nú xwé e gbe cyɔ kú mɛ ɖe é, nú wǎnyínámɔ
lɛɛ́, kpódó mɛ e xó è ɖɔ lɛɛ́ é bǐ kpó, Tɔ.́ Mǐ xo ɖɛ ɖɔ A nǐ flín mɛ ɖokpó

ɖokpó. Bɔ un xwlé ɖɛ ce, kpódó ɖɛ mɛ élɔ́ lɛɛ́ tɔn kpó, ɖo nukɔn Towe;
mǐ kplé yě ɖó kpɔ,́ bó sɛ ́ yě dó We, ɖo Jezu Klísu sín Nyǐkɔ mɛ. Ɖǒtó
mǐ, Tɔ,́ wɛ mǐ byɔ́ ɖo ɖɛ mɛ. Amǐ.
6 Un jló ná dó kú nú mi mɛ bǐ ɖokpó ɖokpó nú ɖɛ mitɔn lɛɛ́ nú
mì. Hwenu e un…Mi tunwun ɖɔ wǔwú kpɛví ɖé jɛ dó jǐ ce ɖo fí e
è nɔ kplɔń tu da ɖe ɖo fínɛ ́ é. Bɔ Satáan tɛńkpɔń bó ná hu mì. Bɔ—
bɔ, nǔgbó ɔ,́ é sixú kó kpé wú bó wa mɔ̌ ǎ. Huh-um. Éeǒ. Mawu kó
fó xá mì ǎ. Hǔn é sixú kpé wú bó bló ǎ kpowun káká jɛ hwenu e nǔ
ɔ́ bǐ ná fó dó é. Hwenu e Mawu ná kó fó é ɔ,́ hwe énɛ́ ɔ́ nu ɔ́ un ɖo
gbesisɔ mɛ. Amɔ̌ un…Xɔńtɔn ce ɖagbe, Nɔví súnnu Wood, ɖo fínɛ ́ ɔ,́
nǔbláwǔkúnúmɛ Mawu tɔn kɛɖ́ɛ ́ wɛ, é má nyí mɔ̌ ǎ ɔ́ é ná kó mɔ bɛ́
sín fí káká yi do kɛɖ́ɛ,́ má mɔ bɛ́ sín fí káká wá jǐ. Wǔwú tɔńu atɔɔ́ń
alǒ ayizɛń tɔn mɔȟun ɖé bɔ é sɛkpɔ́ nukúnmɛ ce, gbɔn mɔ.̌ É gblé wǔ
mì kpɛví ɖé vɔv́ɔ́ ǎ. Mi mɔ a? É gíngín wǔ nú mì dó nukúnmɛ kpɛví
ɖé kpowun wɛ. Hǔn, énɛ ́ ɔ,́ é nyɔ,́ nǔ ɔ́ bǐ kó fó din, tɛn kpeví ɖé géé
jɛń wɛ kpo ɖo fínɛ.́
7 Hǔn, un jló ná dó kú nú Nɔví súnnu kpódó Nɔví nyɔňu kpó Dauch
ɖo fí. Nɔví súnnu Brown, kpódó yě kpó, yě mɛ e un se gbɔn alǒkan jí
ɖɔ yě kplé ɖó kpɔ,́ gbɛ ̌ mɛ lɛɛ́ tɔn ɖé, bó xo ɖɛ nú mì lɛɛ́ é. Bɔ nǔɖé
wɛ nyí énɛ ́ ɔ́ kpowun, é nɔ́ wa nǔɖé nú mi. Mi tunwun a, mi nɔ xo ɖɛ
nú mɛ ɖěvo lɛɛ́, kpódó nǔ bǐ kpó, bɔ énɛ́ ɔ́ gúdo ɔ́ hwenu e mi wá mɔ
ɖɔ mɛɖé ɖo ɖɛ xo nú mi wɛ hwenu e mi ɖó hudó tɔn ɔ,́ énɛ ́ ɔ́ nɔ́ ɖɔ
nǔ gěgé. Bɔ un tunwun ɖɔ gěgé mitɔn kún ylɔ́ xwé gbe, alǒ wa nǔɖé
ó, amɔ̌ mi ká bló mɔ̌ ɖokpó ɔ.́ Bɔ énɛ ́ ɔ́ nɔ́ ɖɔ nǔ gěgé. Bɔ énɛ ́ ɔ́ wú
wɛ zɔń bɔ un…é gblé wǔ mì ǎ. Mawu gbɔ nú má nɔ ganjí. Bɔ gbɔn
mɔ̌ un dó kú ɖaxó.
8 Din ɔ,́ un ɖó ɖɔnúèse ɖé lɛɛ́ cóbɔ mǐ ná sɔ́ nya kpɛví élɔ́ lɛɛ́ xwlé.
Din ɔ,́ égbé gbadanu ɔ,́ sinsɛnzɔ́ ɖe ɖo goxɔ ɔ́ mɛ. Bɔ mi mɛ e nɔ wá fí
ɖo goxɔ ɔ́ mɛ lɛɛ́ é bǐ ɔ,́ mi wá sinsɛnzɔ́ ɔ́ mɛ ɖo fí tútútú. Bɔ gbɔn mɔ̌
mǐ ɖo…Un ná ɖɔ xó ɖo Nɔví súnnu Ruddell tɛnmɛ, égbé gbadanu, ɖo
ali ɖaxó ɔ́ jí fí, nɔví mǐtɔn súnnu e nɔ ba jǒnɔ mǐ lɛɛ́ é ɖokpó wɛ. Bɔ
énɛ́ ɔ́ gúdo ɔ,́ hwenu e un na lɛ ́ kɔ wá tlóló ɔ,́ ényí un lɛ ́ ɖó gbadanu
ɖěvo ɔ,́ un jló ná yi Nɔví súnnu Junie Jackson gɔń. Énɛ ́ ɔ́ gúdo ɔ́ nɔví
súnnu énɛ́ e ɖo Sellersburg é ɔ,́ mǐ ɖu gbadanu ɖé sín axɔ́ dó e ɖo
fínɛ,́ bɔ gbɔn mɔ̌ mǐ jló ná yi kpɔń ɛ. Bɔ nɔví súnnu e ɖo Utica é ɔ,́ mǐ
ná yi gbadanu élɔ́ lɛɛ́ lě e mǐ kpé wú gbɔn é.
9 Aklúnɔzángbla élɔ́ mɛ ɔ́ un ná yi Green Bay, Wisconsin, lě e mi
tunwun gbɔn é, ɖo kpléɖókpɔ́ Wɛnɖagbe Blěbǔ Gbɛtɔ́ Ajɔw̌atɔ́ lɛɛ́ tɔn
e ɖo gbě ɔ́ jí é do mɛ.
10 Aklúnɔzángbe e jǎwe ɔ,́ un ná ɖo wěmaxɔmɛ linsinmɛ tɔn énɛ́
ɔ,́ ɖo fínɛ,́ fí e un yi azɔn gǔdo gúdo tɔn ɔ́ é. Un wɔn tokplégbasá
wěmaxɔmɛ linsinmɛ tɔn énɛ́ ɔ́ tɔn sín nyǐkɔ. [Nɔví súnnu ɖé ɖɔ,

“Mather.”—Wěmaɖetɔńtɔ.́] Étɛ ́ ká wɛ? [“Mather.”] Mather. Stephen
Mather. Ɛɛn. É sɔgbe. Tokplégbasá wěmaxɔmɛ linsinmɛ tɔn ɔ́ tɔn.
11 Bɔ énɛ́ ɔ́ gúdo ɔ,́ Tɛnígbe ɔ,́ un ná yi kpléɖókpɔ́ ɖé jí ɖo fí e un dɔn
nǔ xá kɔnɖókpɔ́ mawuzɔẃatɔ́ lɛɛ́ tɔn énɛ ́ ɔ́ ɖe ɖo Chicago, azɔn gǔdo
gúdo tɔn ɔ́ ɖo fínɛ ́ é. Mǐ ná ɖo tɛn énɛ́ ɔ́ mɛ nú kplé yibowá tɔn ɖé nú
Nɔví súnnu Joseph Boze, ée xwe Tanganyika é. Tanganyika, un ɖi ɖɔ
mɔ̌ wɛ é ylɔ́ ɖɔ. Bó ná yi Kenya, kpó Durban kpó, bó ná gbɔn fínɛ,́ bó
ná ɖo tito bló nú kplé ce e ja ɖo zǒjí hwenu lɛɛ́ é wɛ; ɖo Aflíka, bó
ná gbɔn Aflíka Tofɔligbé. Bɔ énɛ́ ɔ́ wú ɔ́ mǐ byɔ́ mi ɖɔ mi ni flín mǐ
ɖo ɖɛ mɛ ɖo kplé élɔ́ lɛɛ́ mɛ. Énɛ ́ ɔ́ gúdo ɔ́ mǐ ná lɛ ́ kɔ.
12 Bɔ un tunwun nú un ná mɔ hwenu bó ná dó sɔ́ énɛ ́ ɔ,́ azǎn ɖěvo
ɖo goxɔ ɔ́ mɛ, kpó un gbɔ kpó, cóbɔ mǐ ná yi Caroline Totaligbé tɔn
fínɛ ́ ǎ. Bɔ énɛ ́ ɔ́ gúdo ɔ,́ hwenu e mǐ ná gosín fínɛ ́ ɔ,́ mǐ ná yi Caroline
Tofɔligbé tɔn. Bɔ énɛ́ ɔ́ gúdo ɔ́ mǐ ná gbɔn ali ɔ́ bǐ xo káká yi jɛ Cow
Palace ɖo Los Angeles, ɖo South Gate. Bɔ fí e un ɖo nukún ɖó wɛ bó
ná yi mɔ Mɛɖaxó Weatherby ɖe é nɛ,́ mɛ e bló tú e mɛ túkpɛń ɔ́ wú
ɖe é.
13 É jó tɛnmɛ sukpɔ́ dó fí e è nɔ sɔ́ túkpɛń ɖó é gúdo ǎ, bɔ énɛ́ ɔ́ zɔń
bɔ túkpɛń ɔ́ nɔ́ sɛ yi gǔdo lo ɖěe é ná sɛ yi nukɔn é. Tú xóxó ɖé wɛ
un vɛ́ kó sɛ ́ dó e kpowun. É ɖe do gbɔn mɛ dó ɖyɔ́ agbɔň n’i, énɛ ́ ɔ́
gúdo ɔ,́ bó sɔ́ ɛ dó bló tú alɔkpa ɖěvo. Un sɔ́ túkpɛń d’é mɛ, bó sɔ́ ɛ
nyi kɔ bó ná da, bɔ énɛ́ ɔ,́ é nyɔ,́ énɛ ́ ɔ́ wú tú ɔ́ káká yi nǔjlɛḱpo kanɖé
wǒ lɛ ́ lɛ ̌ dó, gbɔn mɔ̌, bɔ é sínsín dó alɔ ce mɛ. Túgan ɔ́ lɔń káká yi jɛ
nǔjlɛḱpo kanɖé wǒ sín xwi ɔ́ jí, bɔ túgúdo ɔ́ yi káká yi zɛ zungbɔḱpó
ɔ́ wú, nǔjlɛḱpo gban, kanɖé ɖo gǔdo ce, bɔ túkpɛńxwɛ lɛɛ́ zɔn yi kpa
fló sín atín lɛɛ́ wú kpó nǔ ɖěvo lɛɛ́ bǐ kpó. Hǔn énɛ́ ɔ́ sɛkpɔ́ sɔ mɔ̌ ɖo
nukún ce wú, ɖibla yi alɔsú ɖokpó géé, káká bɔ é zɔn yi gbɔn mɔ.̌ Bɔ
nú é bló bɔ nǔ nɛ́ lɔń…
14 Bɔ tú énɛ́ ɔ́ ná sixú dɛ ɖo zǐnzín lǐvlu děgba ɖě afɔwó-afɛnɛ kanwe
ko nu, é ɖokpónɔ, bó ká ná wú ǎ. Hǔn mi sixú lin lě do e é zín jǐ tɔn
sɔ, bó ná dó wa mɔ̌ é. Bɔ mi flín, nú é wú énɛ́ ɔ,́ é sixú kó wú ta ce
kpó abɔťa ce kpó zɛɛ̌ń, mi mɔ a. Amɔ̌ Aklúnɔ ɔ́ ɖo te ɖo fínɛ ́ nɛ,́ bó
tlɛ gbɔ bɔ é gblé wǔ mì ǎ, é gíngín wǔ nú nukúnmɛ ce kpowun wɛ.
Bɔ túkpɛńxwɛ kpɛví ɖé yi byɔ́ nukúnga ce glɔ,́ bó zɛ xwi tobotobo ɖé
lɛ ́ lɛ ̌ dó nukúnga ce, gbɔn alɔkpa ɖé bɔ é jɛ nukún jí nú mì, hwenu e
túkpɛńxwɛ ɔ́ byɔ́ mɛ dó é ǎ. Túkpɛńxwɛ ɖaxó ɖaxó lɛɛ́ ɖokpó e yi ján
cí takágo ɔ́ mɛ ɔ́ gbɔn akpá nú nukún ɔ,́ bɔ é byɔ́ nukún ɔ́ mɛ ǎ, cá.
Óo, mɛ ce lɛɛ́ mi!
15 É kó lín din ǎ, mi flín, un ɖɔ nú mi ɖɔ É kpé mì ɖo xɔ ɔ́ mɛ, bó
ɖɔ, “Ma ɖi xɛsi ó, ɖó Kpɔńɔxámɛ Jezu Klísu tɔn e ma nɔ jó mɛ dó ǎ

é ɔ́ ɖo kpɔ́ xá we káká sɔýi.” Mi mɔ a? Mi mɔ a? Hǔn énɛ́ ɔ́ ɖe xlɛ ́ ɖɔ
mɔ̌ wɛ nǔgbó, ɖɔ É tíin.
16 Dotóo ɖé ée gbéjé nukún ce kpɔń ɖo Louisville é ɔ,́ é ɖɔ yě wlán
nǔ sɛ ́ dó dó yí gbe nú Dotóo Sam Adair ɖo fí, xɔńtɔn mǐtɔn ɔ,́ bó ɖɔ,
“Nǔ ɖokpó géé e un sixú ɖɔ ɔ,́ é wɛ nyí ɖɔ Aklúnɔ ɔ́ ɖo fínɛ ́ zǎnzǎn
énɛ́ ɔ́ ɖo kpɔ́ xá mɛsɛntɔ́ Tɔn bó ná dó nya xɛ ɖo jǐ tɔn, é má nyí mɔ̌ ǎ
ɔ́ é tlɛ ná kó kpo ta kpó abɔťa kpó n’i ǎ.” Hǔn, É nyɔ́ xomɛ dó wǔ ce
tawun, bɔ énɛ́ ɔ́ nɔ́ nyɔ́ nukún ce mɛ. Énɛ́ ɔ́ nɔ́ kplá mì sɛkpɔ́ kpɛɖé
gɔ́ ná. É nɔ́ ná vogbingbɔn kpɛví ɖé tɛgbɛ.
17 Bɔ énɛ́ ɔ́ gúdo ɔ,́ azǎn we wá yi jɛ énɛ ́ ɔ́ gúdo ɔ,́ azǎn atɔn gúdo ɔ,́
hwenu e un wá xweyǐgbe kplé ce jí, ɖo fí e un ko to bó ná bló ɖe ɖo
Kanadáa é ɔ,́ nya ɔ,́ ma tunwun nǔɖé dó élɔ́ ɔ́ wú ǎ ɔ,́ é vɔ́ mì ylɔ,́ bɔ é
byɔ́ ɖɔ é ní sún azǎn nú kplé ɔ́ dandan. Mi mɔ a? Un ɖó ná kó ɖo ali jí
ɖo fínɛ,́ nú nǔ élɔ́ má kó jɛ gbɔn mɔ̌ ǎ ɔ́ nɛ.́ Mi mɔ a? Bɔ gbɔn mɔ̌ hǔn
é lɛ ́ vɔ́ mì ylɔ,́ bɔ un ɖó ná ɖó kplé ɔ,́ kplé Kanadáa tɔn ɔ.́ Bɔ énɛ ́ ɔ́ ná
jɛ ɖo Liyasun mɛ, ɖo aklúnɔzángbla gǔdo gúdo tɔn e ɖo Liyasun mɛ
lɛɛ́ é mɛ. Énɛ́ ɔ́ gúdo ɔ́ un ná gbɛ kan d’é nu bó ná yi Dawson Creek,
énɛ ́ ɔ́ gúdo ɔ́ bó ná yi Anchorage, Alaska, nú é jló Aklúnɔ ɔ́ nɛ.́
18 Din ɔ,́ un nyí kpíkplá ɖěbǔ bó ná yi kplé élɔ́ lɛɛ́ ɖěbǔ do mɛ ǎ,
ɖokpó yětɔn lě ǎ. Amɔ̌ un sixú lin ɖɔ un ná nɔ fí nú hwesivɔ́ hwenu
ɔ́ bǐ, bó ná cí fí, hwenu e mɛ lɛɛ́ ɖo kúkú wɛ gbɔn fí bǐ é ǎ. Un ɖó ná
dó Nǔkún lɛɛ́, fí ɖěbǔ e é ná bo nyí é, nǔ ɖěbǔ e é ná bo nyí é. Nú é
má tlɛ wú tɔń ǎ ɔ,́ nú xɛ e ɖo jɔhɔn mɛ lɛɛ́ ná bo sɔ́ ɛ ɖu ɔ,́ nǔ ɖěbǔ e
é ná bo nyí ɔ,́ un jló ná dó Nǔkún lɛɛ́, ɖó É ná mì ɖě bɔ un ɖó na dó.
Hǔn un—un na dó Nǔkún ɔ́ gbɔn ɖěbǔ. Din ɔ,́ mǐ ɖó hwenu ɖé ɖo fí
bɔ un…
19 Mɛ gěgé ɔ,́ nǔ e yě nɔ́ ylɔ́ ɖɔ, “lɛ yɛhwesin” nú vǐ yɛy̌ɛ ́ kpɛví kpɛví
lɛɛ́ ɖo nǔɖiɖi Klísusinsɛn tɔn mɛ é. É nyɔ,́ énɛ ́ ɔ́ sɔgbe, nú mi bló mɔ̌
ɔ́ nɛ.́ Énɛ ́ ɔ́ kán mi. Nǔgbó ɔ,́ yě nɔ́ lɛ yɛhwesin nú yě tawun ǎ. Yě nɔ́
vɛ ́ kó mi sin dó ta nú yě kpowun wɛ. Amɔ,̌ nú nyɛ ɔ,́ un nɔ yí wǎn ná
ɖɔ má nɔ kpɔ́ xá nǔ e Mawuxówéma ɔ́ ɖɔ ɖɔ má wa é pɛṕɛṕɛ.́ É ɖo
mɔ̌ hǔn, nǔ e Xó ɔ́ ɖɔ é pɛṕɛṕɛ ́ ɔ,́ nǔ e un jló ná wa ɔ́ nɛ,́ nǔ ɖěbǔ e É
ɖɔ é pɛṕɛṕɛ.́ Bɔ, din ɔ,́ un—un ma mɔ tɛn ɖěbǔ ɖo Mawuxówéma ɔ́
mɛ…
20 Ɖo Akɔjijɛ Xóxó ɔ́ wéma mɛ ɔ,́ yě nɔ́ kplá vǐ lɛɛ́ wá nú agbaza mɛ
sín adagbigbo, vǐ súnnu kpɛví kpɛví lɛɛ́, bɔ vǐnɔ ɔ́ nɔ́ xwlé vɔšánú ɖé
nú wǔsláslá, xwelé we alǒ lɛňgbɔv́í ɖokpó.
21 Amɔ,̌ ɖo Akɔjijɛ Yɔy̌ɔ́ ɔ́ wéma mɛ ɔ,́ tɛn ɖokpó géé e mɛ un sixú
mɔ ɖe ɖi flǐnnú nú sinsɛnzɔ́ ɖaxó élɔ́ ɖɔhun nú…Sísɔ́ xwlé ɖé wɛ. Yě
nɔ́ kplá vǐ kpɛví lɛɛ́ wá nú Jezu, bɔ É nɔ́ zé yě dó awa Tɔn lɛɛ́ mɛ bó
nɔ́ xo ɖɛ dó yě jí. Nǔ e mɛjitɔ́ lɛɛ́ nɔ́ wa ɖo azǎn Tɔn gbe ɔ́ nɛ.́ Bɔ gbɛ

Tɔn ka nyí kpɔńdéwú nǔ e mǐ ɖó ná wa é tɔn. Mi mɔ a? Nǔ élɔ́ lɛɛ́ ɔ́
É wa yě ɖi kpɔńdéwú ɖé ɖɔhun.
22 Din ɔ,́ mǐ nɔ́ sɔ́ yɔkpɔv́ú lɛɛ́ kpowun, bɔ yě nɔ́ kplá yě wá nú mǐ, bɔ
mǐ nɔ́ vɛ ́ kó zé yě sɛ ́ dó Mawu kpowun, bó nɔ́ byɔ́ ɖɛxodómɛjí Mawu
tɔn lɛɛ́ dó yě jí, bó nɔ́ xo sísɔ́ xwlé sín ɖɛxixo e gosín vǐnɔ ɔ́ kpó vǐtɔ́ ɔ́
kpó gɔń é ɖé, sɛ ́ dó Mawu, hwenu e yě sɔ́ vǐ yětɔn wá nukɔn é. Bɔ…
alǒ mǐ nɔ́ sɔ́ yě xwlé ɖo Jezu Klísu sín Nyǐkɔ mɛ, káká jɛ hwenu e
yě nɔ́ su bɔ é nɔ́ kpé bónú yě ná dó lɛ yɛhwesin ɖo Jezu Klísu sín
Nyǐkɔ mɛ dó é. Bɔ din ɔ,́ É ɖɔ, “Nǔ ɖěbǔ e mǐ nɔ́ wa ɖo xóɖiɖɔ mɛ
alǒ nǔwiwa mɛ ɔ,́ mi bló bǐ ɖo Jezu Klísu sín Nyǐkɔ mɛ.” Hǔn—hǔn
nǔ e mǐ jló ná wa ɔ́ nɛ.́
23 Bɔ din ɔ,́ hwenu e nɔví nyɔňu ɔ́ ná xo han kpɛví élɔ́ dɛďɛ,̌ nɔví
nyɔňu, ée mǐ ɖó ɖo fí é, Kplá Yě Wá. Bɔ vǐnɔ kpó vǐtɔ́ kpó e ɖó vǐ yɛy̌ɛ ́
kpɛví kpɛví élɔ́ lɛɛ́ e è ma ko sɔ́ xwlé Aklúnɔ ɔ́ kpɔń ǎ lɛɛ́ ɔ,́ yě ní kplá
yě wá lo, hwenu e gbɛǩplékplé ɔ,́ mǐ ɖo han ji wɛ dɛďɛ ̌ nú yě din é,
han ɖokpó. Ɛɛn.

Kplá yě wá, kplá yě wá,
Kplá yɔkpɔv́ú lɛɛ́ wá Jezu gɔń.

24 Un nɔ yí wǎn nú nyaví kpɛví élɔ́ lɛɛ́. Nǔɖé tíin bó kúnkplá yě bɔ
é nɔ́ víví sɔ mɔ.̌
25 Un lin ɖɔ élɔ́ ɔ́ nyí Italíinu bǐ sésé. Mɔ̌ wɛ ǎ cé? É sɔgbe. Xwédo
Italíinu ɔ,́ mɛ ywɛywɛ e è ɖǒ ná sɔ́ xwlé lɛɛ́ é. Nɔví nyɔňu Italíinu
kpɛví e ɖo fí bó gosín, óo, gosín Chicago é, ɖíe. É ɖɔ, “Xwédo Italíinu
ɔ́ ɖíe, zǎnzǎn din, amɔ̌ un na jlá xó ǎ.”
26 Nɛ̌ nyǐkɔ tɔn nɔ nyí? Jonathan David, nyǐkɔ ɖɛkpɛ ɖɛkpɛ tɛ ́ nɛ!́
Din ɔ,́ Jonathan. É ɖɔ ɖɔ tɔ́ émítɔn ɖó—ɖó Italíi nyíkɔ ɖé, bɔ é ɖó…
É jló ɖɔ è nǐ sun nyǐkɔ Mawuxówéma tɔn ɖé vǐ yɛy̌ɛ ́ tɔn.
27 Mi tunwun a, nǔsúɖaxó Italíinu ɖé tíin ɖo Mawuxówéma ɔ́ mɛ,
bɔ è nɔ ylɔ́ nyǐkɔ tɔn ɖɔ Kɔnɛýi, ɖokpó kpɔń, mi tunwun a. É ɖó
ahwangbɛ́ ɖé, bɔ é jɔ mɛ ɖagbe, lobɔ é nɔ́ ná nǔ mɛ lɛɛ́, hwenu e é
nyí mɛ e ma nyí Jwifu ǎ é ɖé, sɔ mɔ̌ é. Mi tunwun tan ɔ.́ Bɔ gbe ɖokpó
ɔ́ Wɛnsagun ɖé wá xwé tɔn gbe, bó ɖɔ n’i ɖɔ é ní sɛ ́ mɛ dó yi ylɔ́ nya
e tunwun titomɛ Mawu tɔn é ɖé. Bɔ é…Mi tunwun tan ɔ.́ Hwenu e, é
bló bɔ mɛ énɛ́ lɛɛ́ ɖó sísí mɔȟunkɔtɔn nú Mawu! “Hwenu e Piyɛɛ́ kpo
ɖo Xó élɔ́ lɛɛ́ ɖɔ wɛ ɔ,́ Yɛsinsɛn ɔ́ jɛ te wá yě jí.” Énɛ́ ɔ́ sɔgbe. Un xo
ɖɛ ɖɔ vǐ yɛy̌ɛ ́ élɔ́ ní nyí gbɛtɔ́ alɔkpa ɖokpó ɔ,́ nyǐkɔ ɖokpó ɔ.́
28 Jonathan, é nyɔ́ ɖɛkpɛ mɛ! Un sixú zé e a? Wǎ fí, Jonathan. Mɛ
ce lɛɛ́ mi, mi kpɔń súkle kwín kpɛví e é nyí nú xwédo élɔ́ é!

Mi nú mǐ ná wɛ ta mǐtɔn lɛɛ́.

29 Tɔ́ mǐtɔn e ɖo Sɛx́wé é, xwe gěgé kó wá yi, hwenu e tan e un
kpi wá yi tlóló din é, kunkplá nǔsúɖaxó ɖé bɔ è nɔ ylɔ́ nyǐkɔ tɔn ɖɔ
Kɔnɛýi, ée nyí gbɛtɔ́ ɖagbe, nǔjlɔj́lɔẃatɔ́ ɖé, bɔ é nɔ́ ná nǔ mɛ lɛɛ́ bó
nɔ́ yi wǎn nú Mawu é. Bɔ Wɛnsagun Mawu tɔn ɖé wá nya énɛ́ ɔ́ sín
xwé gbe. Mawu e, mǐ sɔ́ nú We, zǎnzǎn din, Jonathan David kpɛví
ɔ.́ Un xo ɖɛ, Tɔ́ e ɖo Sɛx́wé é, ɖɔ hwenu e un zé e sín nɔ tɔn kpó
tɔ́ tɔn kpó, ée ɖo sísɔ́ ɛ wá nú We wɛ lɛɛ́ é sín awa mɛ ɔ…́Un xwlé
ɖɛ sísɔ́ xwlé tɔn élɔ́ nú vǐ élɔ́ sín gbɛ nú gbɛ sinsɛnzɔ́ tɔn ɖé nú We,
ɖɛxodómɛjí ɖé nú xwédo ɔ,́ awǐnnya ɖaxó e jí è nɔ ɖó afɔ é ɖé nú
Agun ɔ.́ Nǎ bónú é ní nyí mɔ,̌ Tɔ.́ Un sɔ́ Jonathan David kpɛví ɔ́ jó nú
We, ɖo Jezu Klísu sín Nyǐkɔ mɛ. Amǐ.
30 Mawu ní ná mi wǔjɔmɛ Tɔn bó dó alɔ mi bónú mi ná hɛn ɛ bónú
é su ɖo akpágbanúmɛ Mawu tɔn mɛ.

È nǐ xo ɖɛ dó jǐ we, Jonathan David.
31 Din ɔ,́ mɛ élɔ́ ɔ,́ mɛ ce lɛɛ́ mi, é ɖo vǔ ɖésú, alǒ nyɔňu wɛ a? Súnnu
wɛ a? Mɛ ce lɛɛ́ mi, mawuxójlátɔ́ ɖěvo e ɖo ali jí bó ja é, un lin. Nɛ̌
nyǐkɔ ɔ́ nɔ nyí? Micée. Micée. Un ɖo xó ɖɔ dó wǔ tɔn wɛ zǎnzǎn din.
Micée Edward. Edward, nyǐkɔ ɖagbe tawun ɖé wɛ énɛ́ ɔ́ nyí. Din ɔ,́
asi ce hɛn ɔ́ é sixú wa élɔ́ ɔ́ bɔ é ná nyɔ́ hú gǎn nú nǔ e kan é hinhɛn
d’así é, ɖó xɛsi nɔ ɖi mì tɛgbɛ ɖɔ un táá wá hɛn yě wɛń hwenu e yě ɖo
vǔ é. Mi mɔ a? Mi kpɔń nǔ kpɛví e víví élɔ́ é, nukún tɔn kpɛví kpɛví
énɛ ́ lɛɛ́ ɖo nǔ kpɔń wɛ lɛ ́ lɛ ̌ dó kpowun é. É hwe sɔ mɔ.̌ Sun nabí wɛ
é ɖó? Sun ɖokpó.

Mi nú mǐ ná wɛ ta mǐtɔn lɛɛ́.
32 Tɔ́ e ɖo Sɛx́wé é, asú kpó asi kpó wínnyáwínyá élɔ́ lɛ ́ vɔ́ zɔn bó sɛ
wá fí bó ná dó sɔ́ nǔ e tɔń sín gbɛ bǔninɔ yětɔn e A nǎ yě ɔ́ mɛ é xwlé
We, bónú yě ná hɛn ɛ bɔ é ná su ɖo akpágbanúmɛ Mawu tɔn mɛ. Xo
ɖɛ dó Micée kpɛví élɔ́ jí. Mawu, un xo ɖɛ ɖɔ A nǐ bló bónú é ná cí
Micée e ɖo Mawuxówéma ɔ́ mɛ é ɖɔhun. Nǎ bónú é ní nyí mɔ,̌ Tɔ.́ Nǎ
ɛ ɖɛxodómɛjí Mawu tɔn lɛɛ́. Xo ɖɛ dó tɔ́ tɔn kpó nɔ tɔn kpó jí, bó sɔ́ ɛ
dó bló linlin gbɔ dó ayi mɛ ɖé ná ɖo ayǐkúngban jí fí, awǐnnya ɖaxó
e jí è nɔ tɛ afɔ nyí é nú nǔ e Klísu zɔń é. Bɔ din ɔ,́ ɖǒtó mǐ, Tɔ,́ un sɔ́
wá nukɔn Towe, gosín vǐtɔ́ ɔ́ kpó vǐnɔ ɔ́ kpó sín awa mɛ, wá Mawu
sín awa mɛ, Micée Edward kpɛví ɔ,́ ɖo Jezu Klísu sín Nyǐkɔ mɛ. Amǐ.
33 Aklúnɔ ɔ́ ní xo ɖɛ dó jǐ tɔn, bó xo ɖɛ dó mi jí, tɔ́ kpó nɔ kpó, bónú
mi ná hɛn ɛ bɔ é ná su ɖo akpágbanúmɛ Mawu tɔn mɛ.

Un ɖi ɖɔ mɔ̌ wɛ. [Tɛn vɔťɔ́ ɖo kan ɔ́ jí—Wěmaɖetɔńtɔ.́]
34 Óo, un nɔ yí wǎn nú nyaví kpɛví énɛ ́ ɔ́ lɛɛ́ kpowun, ɖokpó ɖokpó
yětɔn kpowun. Énɛ́ ɔ,́ ɖokpó ɖokpó yětɔn ɔ,́ yě wɛ nyí vǐ yɛy̌ɛ ́ e nyɔ́
ɖɛkpɛ hú bǐ ɖo gbɛ ɔ́ mɛ é. É má byɔ́ ɖěbǔ kpowun ɖɔ…Hwenu e
un kplá Joseph kpɛví ɔ́ wá xwé gbe ɔ,́ mɔ̌ wɛ, kpó ayi ɖo wɛn kpó ɔ,́

nyaví kpɛví e nylá kan hú bǐ e un mɔ kpɔń é wɛ, amɔ̌ nɔ tɔn kpó nyi
kpó lin ɖɔ é nyí vǐ bóɖó. Amɔ̌ mɔ̌ é nɔ́ nyí gbɔn, mi tunwun a. Mɔ̌
wɛ…Mɔ̌ wɛ mǐ nɔ́ vɛ ́ kó lin kpowun.
35 Un ɖo kinkanbyɔ́ nyiɖée wɛ, zǎnzǎn din, agunví mǐtɔn ɖé lɛɛ́ ɖo
fí. Nǔ nɛ́ ɖé—ɖé ɖe…Din ɔ,́ beladɔńi masin ɖo nukún élɔ́ jí, é nɔ́ zɔń
bɔ è nɔ mɔ nukúnnú vlivli tawun. Amɔ̌ Nɔví nyɔňu Nash…É kan nǔ
byɔ́ kunkplá Nɔví súnnu Nash; un tunwun nú lanmɛ tɔn ɖo ganjí ǎ. É
ká…Yě ká ɖo fí a? Óo, é nyɔ,́ ɛɛn, é ɖíe. Mi kpa Aklúnɔ ɔ,́ Nɔví súnnu
Nash. Énɛ ́ ɔ,́ énɛ ́ ɔ́ nyɔ.́
36 Din ɔ,́ Nɔví nyɔňu Edwards, é ká ɖo fí a? Ée nyí…Alǒ, Nɔví nyɔňu
Shepherd, ée ɖó nyɔňuví kpɛví, ée ɖo azɔn jɛ wɛ é, é ká ɖo ganjí din
a? É nyɔ.́ Un se wɛn ɔ,́ énɛ ́ ɔ́ ɖo cɛj́ú atɔɔ́ń mɔ̌ tlóló cóbɔ un yí mɛ lɛɛ́,
yě mɛ e gosín toxo ɔ́ gúdo lɛɛ́, nú nǔkanbyɔḿɛ. Un fyá yi xɔ ɔ́ mɛ bó
xo ɖɛ, bɔ yě ɖɔ ɖɔ vǐ ɔ́ ɖo polio sɔ́ wɛ, awa tɔn lɛɛ́ kpó asá tɔn lɛɛ́ kpó
ɖo kan syɛń wɛ. Bɔ un fyá yi xɔ mɛ bó ná dó xo ɖɛ, bó ɖɔ, “Un na
wá hwenu e sinsɛnzɔ́ ná fó ɖo agun mɛ gúdo é.” Un ɖɔ nú Loyce ɖɔ
é ní lɛ ́ vɔ́ ylɔ́ nǎwe ɔ́ ɖɔ jí lé un na wá fínɛ ́ hwenu e sinsɛnzɔ́ ná fó ɖo
agun mɛ gúdo é; ɖɔ jí lé nú é ɖó hudó ce hǔn, é ní ylɔ́ mì. Bɔ hwenu
e un yi xɔ mɛ yi xo ɖɛ ɔ,́ Yɛ ɔ́ ɖɔ—ɖɔ, “É ɖó polio ɖě ǎ. Lanmɛ ná jɛ
mɛ n’i.” Un jɛ te wá, é nyɔ,́ mǐ bǐ xo ɖɛ ɖo agun mɛ fí. Énɛ ́ ɔ́ fó xó tɔn
kpowun.
37 [Nɔví nyɔňu ɖé ɖɔ, “Nɔví súnnu Branham?”—Wěmaɖetɔńtɔ.́]
Wěyi, nɔ e. [“Mǐ yi dotóo ɔ́ gɔń ɖo Tɛnígbe, hwenu e a xo ɖɛ n’i
azɔn nukɔntɔn ɔ́ gúdo é, bɔ fíjó sín titɛ e ɖo akɔń tɔn jí é bǐ kó bú bǐ
mlɛḿlɛ,́ bó kó gosín vɛǧo tɔn mɛ.”] Mi kpa Aklúnɔ ɔ!́ Ɖɛ nɔ́ ɖyɔ́ nǔ
lɛɛ́.

Ɖɔ nú mì, é ɖo fí, zǎnzǎn din ǎ, é ká ɖe a, vǐsú ɔ?́ Ɛɛn.
38 Aklúnɔzángbe e wá yi ɔ,́ azɔn gǔdo tɔn e un jlá xó ɖo fí é,
Aklúnɔzángbe aklúnɔzángbla ɖokpó ɖíe ɔ,́ nya wínnyáwínnyá ɖé ɖo
ayǐjínjɔń ɖo fí; un ɖo kpínkpɔń ɛ wɛ magbokɔ. Un lin nǔ kpɔń, “É cí
ɖɔ un tunwun nyaví élɔ́ ɖɔhun.” Bɔ un wá mɔ nǔ jɛ wú ɖɔ, azɔm̌ɛgbɛ ́
ce xóxó sín vǐ wɛ, Jim Poole. Étɛ ́ o, mǐ su ɖo kpɔ,́ sín vǔ, káká wá nyí
mɛxó. É wɛ nyí mɛ e un bló awǒvinú xá kpó gběnyinya sín tu ɔ́ kpó é,
hwenɛńu, bɔ énɛ́ ɔ́ gúdo ɖo nukɔn mɛ ɔ́ é ɖésúnɔ wá bló ɖokpó, énɛ ́ ɔ́
kpó xɔńtɔn ce ɖé kpó. Un ɖeji ɖɔ un sixú kplá súnnuví énɛ ́ ɔ́ wá Klísu
gɔń. Un ko tɛńkpɔń nú papáa tɔn káká. Un lɛ ́ ɖi, káká jɛ din, ɖɔ un na
kplá ɛ wá. Un ɖo nukún ɖó wɛ ɖɔ un ná sixú kplá nya wínnyáwínnyá
énɛ́ ɔ.́ É ɖó ée nyí…Un ɖe kɔ bó kpɔń ɛ. É cí ɖɔ é ɖó nǔ nɛ́ ɖagbe ɖé
ɖɔhun, nǔ e nyɛ nɔ ylɔ́ din ɖɔ (mi ma vɔ́ élɔ́ ɔ́ ɖɔ nú mɛ ɖěvo ɖěbǔ
ó), lo ɔ,́ yɛ tɔn sín xixo, jɔhɔn ɖagbe ɖé. Un ɖi ɖɔ é ná vɛẃǔ dín bónú
è nǎ kplá nyaví énɛ ́ wá Klísu gɔń ǎ. Hǔn mi nú mǐ ná xo ɖɛ n’i. Énɛ ́ ɔ́
sɔgbe.

39 Bɔ, nɔví súnnu, mi mɔ a, mɛ ɖěvo ɖo azɔn jɛ wɛ, alǒ nǔɖé, bɔ un
ɖo tíntɛńkpɔń wɛ bó ná flín.
40 Có ɔ,́ mǐ nɔ́ xo ɖɛ nú mɛ bǐ. Bɔ nú hwe ɖé lɛɛ́ nu ɔ…́Nú mi sɛ ́
byɔb̌yɔ́ ɖé dó ɔ,́ mi flín, hwenu e un mɔ yí tlóló é ɔ…́Asi ce ɖo xɔ ɔ́
sá ɖo fíɖé, un lin, hǔn é tunwun mɔ.̌ Nú un mɔ byɔb̌yɔ́ ɖé yí tlóló ɔ,́
un nɔ yi azɔw̌axɔsá ce télélé ɖo tɛn tɔn mɛ, bɔ un nɔ yi xo ɖɛ, bó nɔ́
nɔ fínɛ ́ káká jɛ hwenu e un ná mɔ nǔɖé ɖo nyiɖée mɛ dó é. Un nɔ jó
dó ǎ kpowun.
41 Azǎn ɖě ɔ́ gbe ɔ,́ hwenu e Sam, Dotóo Sam, ɖe nǔ énɛ́ ɔ́ sín nukún
ce mɛ ɔ,́ é ɖo tíntɛńkpɔń wɛ bó ná bló, bɔ énɛ́ ɔ́ dó vǐvɛśise n’i sɔ mɔ,̌
bɔ é byɔ́ ɖɔ é ní sɔ́ nukúnmɛsúnsúnvɔ cyɔń nukúnmɛ nú mì. É ɖɔ, “Un
sixú mɔ xɔńtɔn ce sín hun ǎ.” É ɖɔ…Bɔ un fá kpó é kpó, mi tunwun
a. É ɖɔ—é ɖɔ, “Un sixú wa mɔ̌ bó ká lɛ ́ wa azɔ̌ ɖo wǔ tɔn ǎ kpowun.”
Mi mɔ a? Bɔ gbɔn mɔ̌ ɔ́ é ɖe énɛ ́ ɔ́ tɔń. Bɔ ayǐhɔńgbe tɔn ɔ́ éyɛ ́ wɛ wá
yi dotóoxwé. Hǔn un xo ɖɛ n’i, bɔ é tɔń sín mɛ ganjí.
42 Bɔ énɛ́ ɔ́ gúdo ɔ́ azǎn wegɔ́ ɔ́ gbe ɔ,́ asi tɔn ɔ,́ yě tlɛ tunwun nǔ
e ɖo tagba nyí n’i wɛ é vɔv́ɔ́ ǎ, yě vɛdó ɖɔ é ɖo polio sín azɔn sɔ́ wɛ
sín. Mi mɔ a? Yě ɖɔ, bó ɖɔ…Bɔ un xo ɖɛ n’i, bɔ din ɔ́ é ɖo xwé gbe bɔ
lanmɛ tɔn ɖo ganjí. Hǔn mǐ yi byɔ́ xɔ ɔ́ mɛ, Dotóo…Mǐ yi azɔw̌axɔsá,
bɔ é…Mǐ dɔn hɔn ɔ́ sú dó, bɔ é ɖɔ, “Din ɔ,́ Nɔví súnnu Bill, un na byɔ́
we nǔɖé.” É ɖɔ, “A nǎ xo ɖɛ nú nyi kpó Betty kpó a?”

Un ɖɔ, “É yá. Mǐ ní xo ɖɛ.”
43 Hǔn, é wɛ nyí mɛ e tamɛ Aklúnɔ ɔ́ ɖe nǔmimɔ ɔ́ xlɛ ́ dó é, fí e è
nǎ gbá mɛ ɖésúnɔ dotóoxwé ɔ́ dó é. Midɛɛ lɛɛ́ ɔ,́ mi flín tan ɔ.́ Ényí
mi xo nǔ kpɔń d’é wú gbeɖé hǔn, mi yi bó yi kanbyɔ́ ɛ ɖo hwe ɖé nu.
Ɛɛn, é ɖɔ kpowun ɖɔ, “Mɛɖěbǔ ní vɛ ́ wá kpowun.” É ɖɔ, “Un ko ɖɔ
xó tɔn nú mɛ děgba we afɔwó.”
44 [Nɔví súnnu ɖé ɖɔ, “Nɔví súnnu Branham?”—Wěmaɖetɔńtɔ.́]
Wěyi, nɔví súnnu. [“Nú mɛ e ɖo fí zǎnzǎn din lɛɛ́ bó ná dó lɛ ́ sɔ́
nǔɖiɖi ɖó ayi mɛ ɖěvo lɛɛ́ tɔn mɛ: Páki sín Aklúnɔzángbe zǎnzǎn ɔ,́ a
ylɔ̌ lǐndɔň xɔ akwɛ́ ɖokpó sɛ ́ dó ɖo fí, mɛ atɔngɔ́ ɔ,́ ée nyí súnnu ɖé é. A
ɖɔ Seymour wɛ é gosín. Bɔ a ɖɔ, gbɔn ami kɔn dó mɛ ta Yɛsinsɛn ɔ́ tɔn
gbla mɛ ɖɔ, ‘È nɔ ylɔ́ we ɖɔ, “Bill.’” Un tunwun súnnu ɔ.́ Un tunwun
i ganjí. Bɔ hwenu e mǐ gosín fí gúdo ɔ,́ nyǐkɔ tɔn nɔ nyí Isaac. È ká
nɔ́ ylɔ́ ɛ ɖɔ ‘Bill’ nǔgbó.”] Ɛɛn, nya ce. Mi mɔ a?
45 Nyǐkɔ tɔn ɖésú ɖésú nɔ nyí Isaac. [Nɔví súnnu ɔ́ ɖɔ, “Énɛ́ ɔ́
sɔgbe.”—Wěmaɖetɔńtɔ.́] Amɔ̌ è ká nɔ́ ylɔ́ ɛ ɖɔ Bill. [“Énɛ ́ ɔ́ sɔgbe.”]
46 Yɛsinsɛn ɔ́ nɔ́ wa nǔ nyi do ɖěbǔ ǎ. Nǔ e má sixú j’ayǐ ǎ é wɛ.
Din ɔ,́ élɔ́ ɔ,́ mɛɖé wɛ ɖo xó ɖɔ wɛ, bó ɖɔ…Un ɖó—un ɖó xwe kanɖé
wǎtɔn, bɔ xwe gban-…gban-nukún-ɖokpó mɔ̌ ɖíe, un ɖo agba ɔ́ jí, bɔ
un ko mɔ Ɛ ɖo nǔ afatɔń afatɔń donu wǒ wǒ mɔǩpán mɛ.

47 Sɔ ɔ,́ un ɖo dɔň, bó ɖo, káká Kentucky sín tofɔligbé, ɖo dogbó
Tennessee tɔn jí tútútú, bɔ un ɖo ayǐjínjɔń ɖo tɔjíhún ɖé mɛ kpódó
Nɔví súnnu Daulton kpó, mɛ e Aklúnɔ ɔ́ sɔ́ vǐ tɔn lɛɛ́ bǐ jó n’i é. Mi
flín zǎnzǎn ɔ́ ɖo fí, hwenu e é jɛ jí é. Bɔ é ɖɔ, “Nɔví súnnu Branham,”
é ɖɔ, “Un lin ɖɔ é ná vɛ ́ wǔ nú we bónú a nǎ lɛń kpɔń.”
48 Un ɖɔ, “Óo, Nɔví súnnu Daulton, nǔ mɔȟunkɔtɔn lɛɛ́ afatɔń afatɔń
donu wǒ wǒ mɔǩpán azɔn afatɔń afatɔń donu wǒ wǒ mɔǩpán.”

É ɖɔ, “Nɛ̌ gbɔn bɔ a ma ka nɔ tɛńkpɔń bó ná wlán wěma ɖé” (un
ɖɔ…) “nú énɛ́ ɔ́ ǎ?”
49 Un ɖɔ, “Óo, mɛ ce, Nɔví súnnu Daulton, é ná kó—é ná kó byɔ́
gaɖiɖi tɔjíhún élɔ́ e ɖo fí é tɔn, ansiklopedíiwéma ɖé, wěma donu nǔ
e un mɔ bɔ Aklúnɔ ɔ́ wa lɛɛ́ é tɔn kɛɖ́ɛ.́ Bɔ É ká j’ayǐ azɔn ɖokpó géé lě
kpɔń ǎ, mi mɔ a, azɔn ɖokpó lě ǎ; lo ɔ,́ é nɔ́ nyí nǔ kpíkpé hwebǐnu.”
50 Un mɔ, un ɖi din, ɖɔ ényí un ma flán ɖɛ̌ ǎ ɔ,́ Nɔví súnnu Shepherd
sín nyɔňuví, kpó sɛýa e ɖó yovózɛn sinmɛ é alɔkpa ɖé kpó ɖo kɔ. Un
lin mɔ.̌ Un nɔ te ɖo akpá tɔn, zǎnzǎn ɖě ɔ.́ É ɖo zɔnlin ɖi wɛ wá yi, bɔ
un lin ɖɔ un sixú kó ɖo nyɔňuví e ma nyí mɛ e un lin é ǎ zé dó mɔťo
mɛ wɛ, énɛ ́ ɔ́ wú ɔ́ un lɛ ́ ɖidó. Hǔn nyɛ wɛ nyí mɛ e nɔ te nɛ ́ ɔ,́ nɔví
nyɔňu. Un—un lin ɖɔ Nɔví súnnu Shepherd sín nyɔňuví wɛ, bɔ un jló
ná zé e, ɖó un lin ɖɔ vlafo mɔťo tɔn sixú kó gblé alǒ nǔ mɔȟunkɔtɔn
ɖé. Mǐ xweyǐgbe, bó ná yi zé Becky wɛ. Bɔ un—un lin ɖɔ é sixú kó
gɔn nyɔňuví e un lin é nyí. Amɔ̌ din e un mɔ ɛ ɖo ayǐjínjɔń xá yě ɖo
fínɛ ́ ɔ,́ énɛ ́ ɔ́ un—un ɖi ɖɔ nyɔňuví e un lin é wɛ. Hǔn nyɛ wɛ nyí mɛ
nɔ te ɖo fínɛ ́ bɔ énɛ ́ ɔ́ gúdo ɔ́ bó lɛ ́ ɖidó é.
51 Hǔn, mɛ bǐ ká yí wǎn nú Aklúnɔ Jezu a? Óo, é jí wǔ mɛ! Énɛ́ ɔ́
nyɔ́ bó sá acɔ́ kpowun. Amǐ.
52 [Nɔví súnnu Neville ɖɔ, “Nɔví súnnu Willard wá tlóló din.”—
Wěmaɖetɔńtɔ.́] É nyɔ,́ Nɔví súnnu Willard, xomɛ hun mǐ tawun ɖɔ a
ɖo mǐ mɛ. Bɔ nukúnmɛ towe nyɔ́ kpɔń tawun, mɔǩé, lě e un sixú mɔ
we gbɔn bɔ é nyɔ́ húgǎn bǐ é. É cí ɖɔ è xo nukúnmɛ nú mǐ mɛ we lɛɛ́
bǐ, bɔ é tɛ ́ anbɛgɛɛ́ ɖɔhun. Nukúnmɛ ce cí è sɔ́ alɔgogo énɛ́ ɔ́ tɔn ɖokpó
xo mì ɖɔhun. Bɔ un mɔ bɔ Nɔví súnnu Willard gbadanu énɛ́ ɔ,́ hwenu
e é ɖo amlɔ dɔ́ wɛ é, bɔ bó ná dó nyí ayiɖowɛnnánɔ nǔgbó nǔgbó
ɔ,́ nukúnmɛ tɔn dó xɛsi. Amɔ̌ nukúnmɛ towe nyɔ́ kpɔń tawun zǎnzǎn
din. Bɔ mǐ dó kú bó kpa susu nú Mawu ɖó énɛ́ ɔ́ wú, nɔví súnnu. Amǐ.
Ɛɛn. Mi tunwun a, awǒvi sixú hu mǐ káká jɛ hwenu e Mawu ná ɖɔ,
“Wǎ” dó é ǎ. Énɛ́ ɔ́ gúdo ɔ́ mǐ nɔ́ jló ná yi, kabǐ, Nɔví súnnu Willard?
Énɛ́ ɔ́ sɔgbe. Káká jɛ hwe énɛ́ ɔ́ nu ɔ́ é nɔ́ ɖo tíntɛńkpɔń wɛ dó wǔvɔ́
kpowun wɛ. Nǔ ɔ́ bǐ nɛ.́ Aklúnɔ Jezu wɛ nyí alɔdó mǐtɔn bó lɛ ́ nyí
bibɛtɛn mǐtɔn.

53 Din ɔ́ nyɛ éɖíe ɖo xó já wɛ ɖo fí, hwenu e un ɖó ganxixo ayizɛń
mɔ̌ géé bó ná jlá xó ná zǎnzǎn din e. Mi mɔ a? Kpowun wɛ ɖɔ…Din
ɔ,́ mǐ kó ɖɔ ɖ’ayǐ ɖěbǔ ǎ, mǐ ká lɛ ́ sɛ ́ ɖɔnúèse ɖě, nǔ ɖě dó ǎ, ɖó un ko
jlá ɖɔ un kún ná wá fí ó. Amɔ,̌ bó ná dó jɛ te wá bó wá dó alɔ Nɔví
súnnu Neville, bó ná mɔ tɛn bó lɛ ́ mɔ mi bǐ, bó ɖó kɔnɖókpɔ́ hwenu
kpɛví ɖé wútu kpowun wɛ.
54 Bɔ Aklúnɔzángbe ɖěe wá yi gbadanu ɔ,́ Nɔví súnnu Roy Roberson,
un tunwun nú é ɖo fí, kpó é gbɔ kpó ǎ. Un sixú mɔ nǔ ganjí bɔ é kpé
bó ná dó mɔ ɖɔ é ɖo fí ǎ. É ylɔ́ mì, bó ɖo xó ɖɔ nú mì dó Wɛn ɔ́ wú
wɛ.
55 Bɔ mɛɖé ylɔ,́ bó ɖɔ, “Un ɖo nǔ kanbyɔ́ nyiɖée wɛ hwenu e a ɖɔ
xó dó ‘Mawu ná mǐ nǔ lɛɛ́ bǐ’ jí é.” Mi mɔ a? É bló mɔ.̌ É ná mǐ gbɛ. Mi
tɛńkpɔń bó xɔ. É ná mǐ wǎn yíyí. Mi tɛńkpɔń bó xɔ. É ná mǐ awǎjijɛ.
Mi tɛńkpɔń bó xɔ. É ná mǐ fífá. Mi tɛńkpɔń bó xɔ. Ɖěwagbɔn ɖěbǔ ɖe
bɔ è nǎ xɔ ǎ. Mi sixú xɔ ǎ.

Énɛ́ ɔ́ gúdo ɔ́ un ɖɔ, “É ná mǐ kú.”
Mɛɖé ylɔ,́ bó ɖɔ, “Mawuxójlátɔ,́ un tunwun fí e a xwe kpó énɛ́ ɔ́

kpó ǎ.” É ɖɔ, “Un lin nǔ kpɔń, ‘Uh-oh, fí wɛ Nɔví súnnu Branham hízí
éɖée ɖe gayɛnu.’” É nyí hwenu e Mawuxówéma ɔ́ ɖɔ mɔ̌ dó é wɛ ǎ.
Mi mɔ a? Mawuxówéma ɔ́ ɖɔ ɖɔ É ná mǐ kú.
56 Din ɔ,́ étɛ ́ wɛ mǐ ká sixú wa kpódó kú kpó? Mi tunwun a, hwenu
e Pɔĺu xwe kú ɔ,́ é ɖɔ, “Kú e, fítɛ ́ sɛ ́ towe ɖe?” Kú nɔ́ kpa acɛ dó mǐ jí
ǎ. Mǐdɛɛ lɛɛ́ wɛ nɔ́ kpa acɛ dó jǐ tɔn. É sɔgbe. È nǎ nǔ lɛɛ́ bǐ mǐ.
57 Bɔ énɛ́ ɔ́ gúdo ɔ́ un ná kpɔńdéwú lě e Izlayɛĺi, ɖo zɔnlin tɔn mɛ
wá xweyǐgbe to e sín akpá è dǒ ɔ́ mɛ é tɔn, yě kó mɔ to énɛ́ ɔ́ kpɔń
ǎ. Yě tunwun nǔtí d’é wú ǎ. Yě ɖó akpádídó Mawu tɔn ɖé kpowun,
ɖɔ to ɖé tíin, bɔ é gɔ́ kpó anɔšin kpó wǐin kpó, bó nyí tɛn e nyɔ,́ bó—
bó dó agba é ɖé. Bɔ é nyí…Yě kó mɔ ɛ kpɔń ǎ. Mɛɖěbǔ kó yi fínɛ,́
bó tunwun nǔɖé d’é wú kpɔń ǎ. Amɔ̌ yě ɖó akpádídó tɔn. Bɔ gbɔn
nǔɖiɖi gbla mɛ ɔ́ yě yi nɔ gbětótló mɛ.
58 Bɔ hwenu e yě wá jɛ dogbó ɔ́ jí tútútú é ɔ,́ yě ɖó ahwanfuntɔ́
ɖé ɖo fínɛ ́ bɔ nyǐkɔ tɔn nɔ nyí Jozuwée, ée sín tínmɛ nyí, “Jexóva
Mɛhwlɛńgántɔ”́ é. Hǔn é d’asá Judɛɛ́n ɔ,́ yi byɔ́ to e sín akpá è dǒ ɔ́
mɛ, bó hɛn kúnnuɖenú e xlɛ ́ ɖɔ to ɔ́ ɖo fínɛ ́ é wá. Un yí wǎn nú énɛ́
ɔ.́ Bɔ to ɖagbe ɖé wɛ. Súnnu we wɛ zé hwǐn vǐwun sínsɛń tɔn ɖokpó.
To ɖagbe ɖé wɛ, hǔn é hɛn kúnnuɖenú e xlɛ ́ ɖɔ to e xo sɔ́ gbé yě já é
ɖo fínɛ.́
59 Din ɔ,́ nú Agun ɔ,́ mǐ ɖo tomɛ yi wɛ xwe To e mɛ è ma sixú kú ɖe
ǎ é ɖé mɛ, To e mɛ kú ɖě má ɖe ǎ é ɖé, To e mɛ mɛkúkú lɛɛ́ fɔń sín
kú ɖe é ɖé. Bɔ mǐ ɖó Mɛhwlɛńgántɔ́ ɖaxó ɖé ɖo ahwangɔnu mǐtɔn
mɛ. Jezu ée sín tínmɛ nɔ nyí “Jexóva Mɛhwlɛńgántɔ,́” Wǎnyínámɔ ɔ́

é. Bɔ É d’asá Judɛɛ́n kú tɔn ɔ,́ yi byɔ́ To ɖě ɔ́ mɛ, bó lɛ ́ kɔ wá, lobo
hɛn kúnnuɖenú e xlɛ ́ ɖɔ mǐ nɔ́ nɔ gbɛ ɖo kú gúdo é wá. Amǐ. Hǔn fítɛ ́
kú ka ɖe?
60 Bɔ énɛ́ ɔ́ gúdo ɔ́ É ná nǔ lɛɛ́ bǐ mǐ. “Din ɔ́ mǐ ɖó xlɛ ̌ e jɛ nukɔn
gǔɖuɖu mǐtɔn tɔn. Sɔ mɔ̌ bɔ…” Din ɔ́ mi ɖótó céɖécéɖé. Bɔ un ɖo xó
jlá dó xóta énɛ ́ ɔ́ jí wɛ ǎ, amɔ̌ ɖó é ɖo xomɛhunhun dó nú mì wɛ tlóló
din kpowun. Mi mɔ a? Énɛ́ ɔ,́ mǐ ɖó xlɛ ̌ e jɛ nukɔn énɛ́ ɔ́ tɔn. Ɖó, gbe
ɖokpó ɔ́ mǐ ɖi zɔnlin ɖo hwɛhuhu mɛ; bɔ hwenu e è lɛ yɛhwesin nú
mǐ ɖo Nyǐkɔ Tɔn mɛ, bɔ mǐ fɔń sín kú kpó É kpó ɖo fínfɔń sín kú mɛ
gúdo é ɔ,́ è ɖe mǐ tɔń sín hwɛhuhu mɛ, bɔ mǐ sɔ́ jló ná lɛ ́ kɔ yi kɔn ɖě
ǎ. Mi mɔ a? Mǐ nyí fínfɔń sín hwɛhuhu mɛ, kpódó kúnnuɖenú e mǐ
ɖó é kpó. Ɖo akpáxwé ɖé ɔ́ mǐ ɖo fínfɔń sín kú mɛ bɔ è ɖe mǐ sín kú
bǐ mɛ. Mi mɔ a? Ényí mǐ sixú fɔń sín hwɛhuhu mɛ, gbɔn nǔɖiɖi nú
Éyɛ́ gbla mɛ; bɔ hwɛhuhu ka tíin, mɛ̌ ká ná lɛ ́ jló ná lɛ ́ kɔ yi hwɛhuhu
sín zunkɔǵannú lɛɛ́ mɛ? Mi mɔ a? Mǐ kó xo kú zlɛ ́ wá Gbɛ. Mi mɔ a?
Bɔ énɛ́ ɔ́ wɛ nyí xlɛ ̌ e jɛ nukɔn ɔ.́ Amǐ. Énɛ́ ɔ́ wɛ nyí xlɛ ̌ e jɛ nukɔn
fínfɔń sín kú bǐ mlɛḿlɛ ́ ɔ́ tɔn. Kú bǐ, agbaza tɔn kpó yɛ linu tɔn kpó
ɔ,́ mǐ kó ɖu ɖo kú yɛ linu tɔn jí, ɖó mǐ kó xo kú zlɛ ́ wá Gbɛ.
61 Bɔ hwenu e Elíi jɛ te yi Judɛɛ́n tɔ ɔ́ tó gbe ɖokpó, bó zin nǔ dó tɔ
ɔ́ nukún mɛ ɔ,́ kpó Elizée kpó wɛ, bɔ tɔ ɔ́ má, bɔ é d’asá yi jɛ akpá ɖě
ɔ́ xwé. Éyɛ ́ lɛ ́ kɔ wá kpódó kanta donu we ɖé kpó.
62 Bɔ nú mǐ zin nǔ dó Judɛɛ́n tɔ ɔ́ nukún mɛ, kpódó Klísu kpó ɔ,́ mǐ
nɔ́ ɖó kanta donu ɖokpó, amɔ̌ nú mǐ lɛ ́ kɔ wá ɔ,́ mǐ nɔ́ hɛn kanta donu
we wá. Mǐ nɔ́ ɖó Gbɛ Mavɔ mavɔ, fínfɔń sín kú sín hwɛhuhu mɛ, din,
ɖo nǔjlɔj́lɔẃiwa mɛ kpódó Yɛsinsɛn ɔ́ kpó. Bɔ énɛ́ ɔ́ gúdo ɔ́ ɖo kɔlílɛ ́
hwenu, kpódó Klísu kpó ɔ,́ mǐ nɔ́ lɛ ́ kɔ wá kpódó fínfɔń sín kú agbaza
mɛ tɔn we lɛɛ́ bǐ kpó, bɔ mǐ kó ɖó fínfɔń sín kú yɛ linu tɔn. Mǐ ɖó
kanta donu we tɔn. Tɛgbɛ ɔ́ akpajlɛ ́ Klísu kpódó Agun ɔ́ kpó tɔn wɛ
yě nyí: Elizée kpódó Elíi kpó.
63 Óo, un jló ná jɛ jí kpó énɛ́ ɔ́ kpó ǎ. Mɛ ce lɛɛ́ mi, mɛ ce lɛɛ́ mi, mɛ
ce lɛɛ́ mi, mǐ ná sɛ yá Wɛn ganxixo ayizɛń tɔn élɔ́ ɖo fí kpɔń gbeɖé
ǎ. [Nɔví súnnu Neville ɖɔ, “Lan lɛ ́ kpo ɖo xú ɔ́ wú, káká jɛ din.”—
Wěmaɖetɔńtɔ.́] Ɛɛn. Mɛ ce lɛɛ́ mi! “Lan ɖo xú ɔ́ wú,” Nɔví súnnu
Neville. Lɛ ̌ vɔ́ ɖo nǔ já wɛ. Óo, é víví nú mi ǎ cé? Mi mɔ a? Mǐ má
ɖó…
64 É sɔ́ nɔ́ dó tagba nú mɛ ɖě ǎ. Kú nyí nǔtí ǎ. Mǐ ɖó énɛ́ ɔ.́ Mǐtɔn
wɛ. É sixú kpa acɛ dó mì jí ǎ. Un nɔ kpa acɛ dó jǐ tɔn. Gbɔn nɛ?̌ Gbɔn
Mɛ E bló bɔ un nyí ɖuɖéjítɔ́ ɔ́ gbla mɛ, ɖó un ko ɖu ɖo kú jí. Nɛ̌ un ka
bló gbɔn? Gbɔn nǔ e un ɖi n’I é gbla mɛ. Mi mɔ a? Kú ɖo hwɛhuhu
mɛ, nǔmaɖi. Un ka nyí nǔmaɖitɔ́ ǎ. Nǔɖitɔ́ wɛ un nyí. Un ko fɔń sín
nǔ énɛ́ ɔ́ mɛ, bó fɔń sín kú. É wɛ nyí fínfɔń sín kú ce bǐ mlɛḿlɛ ́ agbaza

mɛ tɔn, yɛ linu tɔn, kpó nǔ bǐ kpó tɔn sín xlɛ ̌ e jɛ nukɔn é. Ɛɛn, nya ce.
Mi mɔ nǔ jɛ mɛ a? Hǔn kú ɖo acɛ mǐtɔn glɔ́ nǔgbó, gbɔn Jezu Klísu
Mɛ e ɖu ɖo kú, kútomɛ, yɔdo, azɔn, aluwɛ, nǔ ɖěvo lɛɛ́ bǐ jí, bó gba
ahwan nǔ bǐ tɔn é gbla mɛ.
65 Bɔ mǐ fɔń sín kú din kpódó É kpó, bó ɖo ayǐjínjɔń ɖo Jǐxwé tɛn
lɛɛ́ mɛ, nú è ɖɔ xó ɖo yɛ linu ɔ́ nɛ,́ ɖo Klísu Jezu mɛ, kpódó nǔ lɛɛ́ bǐ
kpó ɖo afɔ mǐtɔn lɛɛ́ glɔ.́ Káká yi jɛ fínfɔń sín kú agbaza mɛ tɔn jí ɔ́
é lɔ ɖo afɔ mǐtɔn lɛɛ́ glɔ,́ ɖó mǐ ɖo Klísu mɛ. Mi ka—ka mɔ nǔ jɛ mɛ
a? Nú mi mɔ nǔ jɛ mɛ hǔn, mi zé alɔ mitɔn lɛɛ́ dó jǐ. Amǐ. Énɛ ́ ɔ́ nyɔ.́
Ényí mi mɔ nǔ jɛ mɛ jɛń wɛ ɔ,́ énɛ ́ ɔ́ nyɔ.́ Mi mɔ a? Mi ma lɔn nú…
Din ɔ́ mi ni vɛ ́ kó kpo ɖo énɛ́ ɔ́ hɛn dó ayi mɛ wɛ kpowun. Mi mɔ a?
“Mǐ kó xo kú zlɛ ́ wá Gbɛ,” ɖo agbaza mɛ linu, yɛ linu, ɖo ali lɛɛ́ bǐ xo.
66 Bɔ nǔ bǐ, kpódó nǔ lɛɛ́ bǐ kpó ɔ,́ mǐtɔn wɛ yě nyí lo. Étɛ ́ o, gbɛ e
ɖo hɛnkɛń fí é ɖo ɖiɖɔ wɛ ɖɔ mǐ hun taɖu, é ká ɖo mɔ̌ có ayǐkúngban
ɔ́ bǐ kpéte wɛ nyí mǐtɔn. Nɛ̌ mi ná ɖu gǔ tɔn gbɔn?
67 Hwenu e, ɖi lě e un ko ɖɔ gbɔn ɔ,́ Ablaxámu, mi mɔ a, é ɖo to e
sín akpá è dǒ ɔ́ mɛ; Mawu wɛ ná ɛ. Gběvún gǔfɔntɔ́ ɖé lɛɛ́ wlí Lɔťi,
bó wlí i sɔ́ yi. Nɔví tɔn sín vǐ wɛ nyí mɛ énɛ.́ É sɔgbe. Nǔ bǐ ɖo to énɛ́
ɔ́ mɛ wɛ nyí Ablaxámu tɔn. Hǔn, ahwanfuntɔ́ ɖé wɛ é nyí ǎ. É kó fun
ahwan kpɔń gbeɖé ǎ. É ɖó ahwanfuntɔ́ ɖěbǔ ɖo kpɔ́ xá éɖée ǎ. É ɖó
mɛsɛntɔ́ ɖé lɛɛ́. Amɔ̌ hwenu e é mɔ ɖɔ nǔɖé, ɖɔ awǒvi, wá bó wá fin
nǔ e sín akpá è dó n’i é ɔ,́ é sɔ́ ahwanfunnú nú mɛsɛntɔ́ tɔn lɛɛ́ bó sɔ́
ahwanfunnú ɖé é ɖésúnɔ. É tunwun lě e é ná ɖu ɖo gbɛ̌ axɔśú lɛɛ́ tɔn
élɔ́ bǐ kpéte jí gbɔn é ǎ. Mɛsɛntɔ́ ywɛywɛ ɖé kpowun, amɔ̌ Mawu ɖɔ
lě e è nǎ wa gbɔn é n’i. É má ahwankpá tɔn, bó hu axɔśú lɛɛ́, lobo lɛ ́
kɔ wá kpó ɖuɖéjí kpó. Étɛẃútu? É sɔ́ nǔɖiɖi tɔn ɖó akpádídó Mawu
tɔn jí ɖɔ nǔ e ɖo to énɛ́ ɔ́ mɛ lɛɛ́ é bǐ wɛ nyí émítɔn, bɔ Lɔťi ka nyí
akpáxwé énɛ́ ɔ́ tɔn ɖé, énɛ ́ ɔ́ sɔgbe, akpáxwé to ɔ́ tɔn ɖé wɛ. Óo, mɛ
ce lɛɛ́ mi!
68 Bɔ é kpé Mɛlukisedɛḱi ɖo fínɛ,́ hwenu e ahwan ɔ́ fó gúdo é. Mi
sixú mɔ bɔ Ablaxámu jǎwe ɖo ali ɔ́ jí a? É tunwun ɖɔ ahwanfuntɔ́ wɛ
émí nyí ǎ, amɔ̌ é ká tunwun hwe énɛ́ ɔ́ nu ɖɔ émí nyí. Ɛɛn, nya ce. Bɔ
é kpé Mɛ E dó akpá ɔ,́ Mɛlukisedɛḱi.
69 Din ɔ́ mi nú mǐ ná xa nǔ ɖo Amɔśi Wéma mɛ. Un ná ɖɔ xó zǎnzǎn
din; é nyí nú ganxixo ayizɛń wɛ ǎ, cá. Un lin ɖɔ é ná nyí mɔ.̌ Mi mɔ a?
Dó xó—dó xóta ɖé jí, ɖɔ, Gbeyíɖɔ Nǔgbó Ɖé Sín Ali. Bɔ égbé gbadanu
ɔ,́ nú é jló Aklúnɔ ɔ,́ un ná ɖɔ xó dó, È Nǎ Jó Gofyɔńúmɛ Dó Nú É Ní
Wá Yi, gbɔn mɔ̌ nú—nú é jló Aklúnɔ ɔ́ nɛ.́
70 Din ɔ,́ è tunwun mì ɖi nǔmɔɖɔdómɛwútɔ́ ɖɔhun, amɔ̌ un—un—
un nyí mɛ ɖé bó nɔ́ mɔ nǔ ɖɔ dó mɛ wú ǎ, nǔ ɖěbǔ e má sɔgbe ǎ é

kɛɖ́ɛ ́ wú wɛ. Amɔ̌ nyɛ ɔ,́ mǐdɛɛ lɛɛ́ ɔ,́ mǐ ɖó ná mɔ nǔɖé ɖɔ dó nǔ e
má sɔgbe ǎ é wú.
71 Din ɔ,́ ényí mi ná tá nǔyíɖókanjímɔ mitɔn lɛɛ́ din, ɖo xɔ ɔ́ mɛ ɔ,́
étɛ ́ o, é sɔgbe. Un jló ná xa nǔ ɖo Amɔśi, wěmata 3 gɔ́ ɔ́ mɛ din. Alǒ
ée nyí…Ɛɛn. Wěmata 3 gɔ́ ɔ́ Amɔśi tɔn, akpáxwé tɔn ɖé kpowun wɛ,
Amɔśi 3:

Mi ɖótó xó élɔ́ e MAWU MAVƆMAVƆ ɖɔ dó mi wú é, Izlayɛĺi ví
lɛɛ́ mi, mi mɛ e nyí hɛňnu e un ɖe tɔń sín Ejípu tomɛ lɛɛ́ bǐ, é ɖɔ,
Midɛɛ lɛɛ́ kɛɖ́ɛ ́ wɛ un sɔ́ ɖo hɛňnu e ɖo ayǐkúngban jí lɛɛ́ bǐ

mɛ: énɛ ́ ɔ́ wú ɔ́ nǔ nyanya e mi wa…sín tó wɛ un ná dɔn nú mi.
Mɛ we nɔ zɔn yi fí ɖé, ma ko ɖɔ ɖ’ayǐ a?
Ényí kinnikínní ma mɔ nǔ e é na ɖu ɔ́ ǎ ɔ,́ é sixú dó gbe ɖo

zunkan mɛ a? nú kinnikínní wínnyáwínnyá ma kó mɔ nǔɖé wlí
ǎ ɔ,́ é sixú sú xó ɖo fí e é xo do ɖe ɔ́ a?
Ényí è ɖǒ mɔ bó má sɔ́ nǔɖuɖu ɖ’é jí ǎ ɔ,́ xɛ sixú wá jɛ mɛ a?

ényí mɔ ɖé ma wlí nǔ ǎ ɔ,́ é sixú fɛ ́ a?
Ahwankpɛn ɖé nɔ jɛ gbe ɖo toxo ɖé mɛ, bɔ ado nɔ gɔn mɛ e

ɖo toxo ɔ́ mɛ lɛɛ́ hu a? awě nɔ́ xo toxo ɖé, MAWU MAVƆMAVƆ mɛ
vo a?
Đó Aklúnɔ…nɔ wa nǔɖé ma nɔ ɖe nǔbúdo tɔn lɛɛ́ xlɛ ́ mɛsɛntɔ́

tɔn gbeyíɖɔ lɛɛ́ ǎ.
Ényí kinnikínní kó ɖo gbe dó wɛ ɔ,́ mɛ̌ xɛsi ma ka ná ɖi ǎ?

Aklúnɔ MAVƆMAVƆ kó ɖo xó ɖɔ wɛ ɔ,́ mɛ̌ ma ka ná yi dó wɛn
gbeyíɖɔ ɖɔhun ǎ?

72 Nukún tɔn lɛɛ́ ɖó ná kó ɖo nyǐnyɛ,́ hwenu e é ɖo te zǎnzǎn énɛ́ ɔ́
ɖo só kpɛví e ɖo toxo Samalíi tɔn sín akpá ɖě ɔ́ xwé jí é. Un sixú mɔ
alɔ tɔn lɛɛ́ hwenu e yě ɖo yiyi wɛ gbɔn atán tɔn e ko dó hwa é mɛ
dɛďɛ ̌ é. Hwesivɔ́ gláglá ɔ́ ɖo kínkɔń wɛ. É nyí mɛɖé bó jɛ acɔ́ sɔ mɔ̌
bónú è nǎ nyi kɔ kpɔń ǎ. Mi kpɔń lě do e é gbɔn vo nú éhɔńmɛ sín
wɛnɖagbejlátɔ́ lɛɛ́ sɔ é égbé! Awu tɔn lɛɛ́ dó xó; atán tɔn cí xwiyaa.
Bɔ é nyi kɔ kpɔń toxo Samalíi tɔn énɛ́ ɔ́ sɛ ́ dó, nukún tɔn lɛɛ́ ɖo nyǐnyɛ ́
hwenu e é ɖo nǔ kpɔń wɛ é. É nyí mɛɖé bɔ è nǎ bɔ nukún dó nyi wǔ
tɔn ǎ, amɔ̌ é ɖó NǓ E MAWU MAVƆMAVƆ ƉƆ Ɔ́ ƉÍE nú akɔta énɛ ́ ɔ.́
73 É nyí, ta nyɔ́ ɔ,́ nǔɖé bó gbɔn vo tawun nú gběxixo e jǎwe élɔ,́ ée
tamɛ Aklúnɔ ɔ́ sɛ ́ ɛ dó Samalíi dó é, hú nǔ e wɛnɖagbejlátɔ́ mǐtɔn égbé
tɔn lɛɛ́ ná kó nyí é. È ko sɔ́ nǔ alǐnnyánú n’i nú fínfɔń sí te mɔȟunkɔtɔn
ɖé, lě e mǐ ná kó lin ɖɔ é ɖó ná kó nyí gbɔn égbé é ǎ. Amɔ̌ mi flín,
wɛnɖagbejlátɔ́ égbé tɔn ɖé wɛ é nyí ǎ. Gbeyíɖɔ wɛ é nyí. É nɔ́ ké ya
nú alǐnnyánú égbé tɔn lɛɛ́ ǎ. É ɖó NǓ E MAWU MAVƆMAVƆ ƉƆ Ɔ́
ƉÍE.

74 É nɔ́ ké ya nú lě e é cí gbɔn é, kpó lě e é sɔ́ nǔ gbɔn é kpó, nú é
vun ɖa ganjí a jí, alǒ mɛɖé nɔ́ kpɔń ɛ kpó yě gbɔ kpó ǎ. É ɖó Aklúnɔxó
ɔ.́ Nǔ e gbé nya wɛ é ɖe bǐ mlɛḿlɛ ́ é nɛ:́ è nǐ hɛn Aklúnɔxó énɛ́ ɔ́ wá.
Mɛ̌ ká nyí nya élɔ?́ Ɛɛn. Amɔśi wɛ, gbeyíɖɔ ɔ,́ mɛ syɛńsyɛń ɖé, amɔ̌ é
tunwun fí e é ɖo te ɖe é. É tunwun nǔ e wa wɛ é ɖe é. Gbeyíɖɔ Xó
ɔ́ tɔn titewungbe ɖé wɛ é nyí. Bɔ nǔ e wú é wá toxo élɔ́ mɛ dó é ɔ,́ é
wɛ nyí ɖɔ Xó ɔ́ wá gɔň tɔn.
75 Bɔ nú Aklúnɔxó ɔ́ ká wá mɛsɛntɔ́ titewungbe ɖé gɔń ɔ,́ é ɖó ná yi,
é kpɛn ninɔmɛ lɛɛ́, é kpɛn wǔvɛ́ lɛɛ́. É ɖó ná yi, gbɔn ɖěbǔ. É ná bo sɔ́
nǔ tɔn oo, é ná bo jló oo, é ná bo ba oo, nǔ ɖěvo ɖěbǔ e é ná bo nyí
ɔ;́ é ɖó ná yi, gbɔn ɖěbǔ. Mawu wɛ ɖo xó ɖɔ wɛ, bɔ é ɖó ná hɛn Wɛn
élɔ́ yi. Ɖó, énɛ ́ ɔ́ wɛ nyí…É nɔ́ yi ɖó xlonɔnúwiwa lɛɛ́ tamɛ gbeɖé ǎ.
É nɔ yi ɖó akwɛ́ tamɛ gbeɖé ǎ. É nɔ yi bónú mɛ gěgé ná tunwun i ǎ.
É nɔ́ yi ɖo Aklúnɔ sín Nyǐkɔ mɛ kɛɖ́ɛ,́ ɖó hwɛjijɔ ɖokpó géé wú. É ɖó
a—azɔžɔńmɛ ɖé, bɔ Aklúnɔ ɔ́ wɛ sɛ ́ ɛ dó. Bɔ é wɛ nyí Mawuxó ɔ,́ ɖó
é ɖo Aklúnɔxó ɔ́ hɛn yi wɛ. Gbeyíɖɔ Aklúnɔ ɔ́ tɔn nǔgbó ɖé nɛ.́

Nǔxixa ce wɛ nyí: Gbeyíɖɔ Mawu Tɔn Nǔgbó Ɖé sín Ali.
76 Jelobowámu wegɔ́ ɔ́ sín azǎn lɛɛ́ mɛ wɛ Mawu gbɛtɔ́ ɖaxó, ée ma
nɔ ɖi xɛsi ǎ é élɔ́ wa gbeyíɖɔzɔ́ ɖe. Un ɖó tan tɔn sín akpáxwé ɖé
bɔ è wlǎn ɖo fí ɖo nukɔn ce. É wa gbeyíɖɔzɔ́ nú xwe wǒ-atɔn mɔ̌ ɖo
gběxixo tɔn hwenu. Bɔ Jelobowámu ɔ,́ Jelobowámu wegɔ́ ɔ,́ é ɖibla
nyí mɛɖé bó nywɛ́ nǔ i bó lɛ ́ kpé nǔ wú ɖi mɛ e Izlayɛĺi ko ɖó bɛ́
sín hwenu línlín ɖíe lɛɛ́ é ɖɔhun kpowun. Nya e hɛn dɔkunjijɛ wá nú
Izlayɛĺi é ɖé wɛ. Izlayɛĺi bǐ wɛ ɖo nukɔn yi wɛ. Amɔ,̌ éyɛ ́ ɔ,́ nǔɖé jɛ
do ɖo wǔ tɔn. Vodúnsɛntɔ́ ɖé wɛ é nyí.
77 Bɔ élɔ́ ɔ́ cí nǔ e xa wɛ un ɖe, azǎn ɖě ɔ́ gbe ɖɔhun, un lin ɖɔ é
ɖibla cí nǔ e sɔgbe xá égbé é ɖɔhun. É kpɛn lě do e é jɔ gbɛtɔ́ e nywɛ́
nǔ i sɔ é, kpódó nǔ nabí e é sixú wa é kpó, kpódó lě do e é jɛ dɔkun
sɔ é kpó ɔ,́ nú é yi jɛ zɔ nú Mawu ɔ,́ agbanɖuɖu wɛ é nyí nú akɔta
ɔ,́ nú é yi jɛ zɔ nú Mawu kpódó Xó Tɔn kpó ɔ́ nɛ.́ Un ɖo kinkanbyɔ́
nyiɖée wɛ ɖɔ é kún sɔgbe xá mǐ, égbé, xá mɛ e nɔ́ yí wǎn ná ɖɔ yě ná
jínjɔń televizyɔɔ́n jí bó ná xlɛ ́ lě do e yě nywɛ́ nǔ i sɔ́ é, lě do e tamɛ
bɔ nú yě sɔ é ó a jí. Amɔ̌ un ɖo kinkanbyɔ́ nyiɖée wɛ ɖɔ nǔ ɔ́ ká kó
kpéké kɔ nú yě bónú yě ná yí NǓ E MAWU MAVƆMAVƆ ƉƆ Ɔ́ ƉÍE ɔ́
a jí. Gbɛtɔ́ e nywɛ́ nǔ i ɖé wɛ é nyí, é sɔgbe.
78 Izlayɛĺi ɖo mɛ e jó agɔ yi gǔdo é ɖé sín ninɔmɛ mɛ. Mawuxójlátɔ́
tɔn lɛɛ́, vɔšánú-xwlémawutɔ́ tɔn lɛɛ́, kpódó acɛkpikpa tɔn kpó ɔ,́ yě
bǐ wɛ jó Aklúnɔxó ɔ́ dó. Din ɔ,́ yě ɖi nǔ nú énɛ́ ɔ́ ǎ. Yě ɖi nǔ ɖɔ émí
ɖo kpɔ́ xá Aklúnɔxó ɔ.́ “Amɔ̌ gbɛtɔ́ nɔ́ mɔ ɖɔ ali ɖagbe jí wɛ émí ɖe,
có ali énɛ ́ ɔ́ sixú wá kplá ɛ yi kú.” Étɛẃútu yě ká kú hwɛ? Étɛẃútu
nya ɖé sixú kó ɖi ɖɔ—ɖɔ—ɖɔ yě kú hwɛ? Vɔšánú-xwlémawutɔ́ lɛɛ́

sín gbɛťa ɔ́ bǐ kpéte, mawuxójlátɔ́ lɛɛ́ kpódó vɔšánú-xwlémawutɔ́ lɛɛ́
afatɔń mɔǩpán, kpódó axɔśú lɛɛ́ kpó tokpɔngán lɛɛ́ kpó ɔ,́ yě mɛ énɛ́
lɛɛ́ bǐ wɛ nɔ́ ɖe kúnnu ɖɔ émí nyí Mawu sɛntɔ́ lɛɛ́, bɔ, có ɔ,́ yě bǐ ká
kú hwɛ.
79 Énɛ́ ɔ́ gúdo ɔ,́ yě ɖó hudó axɔśú ɖé tɔn nú dɔkunjijɛ ǎ. Nǔ e sín
hudó yě ɖó é wɛ nyí gbeyíɖɔ ɖé, ɖó Aklúnɔxó ɔ,́ alǒ nǔtínmɛ Aklúnɔxó
ɔ́ tɔn ɔ,́ gbeyíɖɔ titewungbe ɖé gɔń wɛ é nɔ́ wá. Hwe ɖé lɛɛ́ nu ɔ́ mi
sixú mɔ nǔ e ali tɔn nyí ɖo hwe énɛ́ ɔ́ nu é. Ali syɛńsyɛń tawun ɖé wɛ,
hwenu e vɔšánú-xwlémawutɔ́ lɛɛ́ bǐ, kpódó mawuxójlátɔ́ lɛɛ́ bǐ kpó,
kpó—kpó—kpó nǔkantɔ́ lɛɛ́ bǐ kpó, kpó—kpó acɛkpikpa ɔ́ ɖésúnɔ
húzú kpan nukɔn ɛ. Amɔ,̌ có ɔ,́ Aklúnɔxó ɔ́ nɔ́ wá gbeyíɖɔ ɔ́ gɔń, bɔ
éyɛ ́ kɛɖ́ɛ ́ gɔń wɛ. É ɖó Xó e sɔgbe ɔ.́ Sɔ mɔ̌ e é ɖó Mawuxówéma ɖokpó
e yě ɖó é, amɔ̌ éyɛ ́ gɔń wɛ Xó ɔ́ nɔ́ wá. Mawu ɖo alɔ tun jí wɛ ɖɔ é ɖó
Xó ɔ.́
80 Yě ɖó xɔgbígbá ɖaxó hú gǎn lɛɛ́ kpó sinsɛn sín tito lɛɛ́ kpó, kpó
nǔ mɔȟunkɔtɔn lɛɛ́ kpó, bɔ yě kó ɖó kpɔń ǎ, è mɛ vɔšákpe lɛɛ́ gbɔn fí
bǐ, kpó—kpó nǔ—nǔ alɔkpa alɔkpa lɛɛ́ bǐ kpó, é ká ɖo mɔ̌ có ɔ́ yě lín
mǐlu lǐvi ɖokpó dó Mawuxó ɔ.́
81 Un lin, nyi ɖésúnɔ, ɖɔ yɛ ɔ́ ná kó sɔgbe xá égbé ganjí tawun,
hwenu e un xa Amɔśi Wéma élɔ́ é. Mi ɖó ná xa hwenu e mi ná yi xwé
gbe é. Acɛkpikpa ɔ́ bǐ, vɔšánú-xwlémawutɔ́ lɛɛ́ ɔ,́ yě bǐ wɛ jó Mawuxó
ɔ́ dó.
82 Un jló ná xa akpáxwé Nǔwlánwlán ɔ́ tɔn ɖěvo kpowun ɖo fí, bɔ
un ɖó, bó ná dó xlɛ ́ fí e yě wa mɔ̌ ɖe é. Din ɔ́ mi nú mǐ ná xa wěmata
2 gɔ́ ɔ́ kpódó wěmafɔ 4 gɔ́ ɔ́ kpó, nú cɛj́ú ɖokpó géé kpowun.

Nǔ e MAWU MAVƆMAVƆ ɖɔ ɔ́ ɖíe; Ðó Judáa fɔń gǔ azɔn atɔn,
ɛɛn azɔn ɛnɛ wútu ɔ,́ un ná lɛ ́ kɔ wá gbeta e kɔn un wá é jí ǎ;
ɖó yě gbɛ ́ wǎn nú sɛń MAWU MAVƆMAVƆ tɔn lɛɛ́,…

83 Xó ɔ́ nɛ,́ yě gbɛ ́ wǎn Ná, é ká ɖo mɔ̌ có yě lin ɖɔ émí ɖó Énɛ́ ɔ.́
…bɔ yě blǒ nǔ e un zɔń yě ɖɔ yě ní bló lɛɛ́ ǎ, bɔ adingbanxó

yětɔn lɛɛ́ bló bɔ yě bú ali,…
84 Din ɔ,́ yě ɖó Xó ɔ,́ Mawuxówéma ɔ,́ amɔ̌ adingbanxó e yě sɔ́ gɔ́
Ná é bló bɔ yě bú ali.

…bó xwedó…nǔ e tɔ́ yětɔn lɛɛ́ kó xwedó é:
85 Mi mɔ nǔ e wútu wɛ é a? Din ɔ,́ yě wa nǔ nyi do ɖó yě sɔ́
lǐlɛd́ógbeɖěvomɛ yě ɖésúnɔ tɔn lɛɛ́ alǒ nǔtínmɛ yě ɖésúnɔ tɔn lɛɛ́ ɖó
nú Xó ɔ.́ Bɔ un lin ɖɔ é sɔgbe xá égbé, mɛ gěgé nɔ́ jló ná sɔ́ linlin yě
ɖésúnɔ tɔn ɖó nú Xó ɔ,́ bɔ mǐ wá byɔ́ ahannya ɖé mɛ. Mi kpɔń nǔ gbɛ́
nú mɛ e gosín Mawu gɔń, bɔ gbeyíɖɔ élɔ́ hɛn wá é.

86 Din ɔ,́ Amɔśi wɛ nyí gbeyíɖɔ Mawu tɔn ɔ,́ gbeyíɖɔ nǔgbó ɖé.
Gbɛtɔ́ ɖěbǔ e ko xa nǔ dó Amɔśi wú kpɔń é nɔ́ tunwun Mawu gbɛtɔ́
énɛ ́ e ma nɔ ɖi xɛsi ǎ é sín akɔńkpinkpan. È nɔ mɔ ɛ dó mɔ gbeyíɖɔ
kpɛví lɛɛ́ ɖokpó, ɖó é nɔ ayǐ nú hwenu gěgé ǎ, amɔ̌ é ɖó asyɔv́í ɔ́ atín
ɔ́ sín ɖɔ wú dandan. É nyí gbeyíɖɔ e ma nɔ ɖi xɛsi ǎ hú gǎn bǐ lɛɛ́
é ɖokpó, bɔ é wá kpódó ami kɔn dó mɛ ta ɔ́ kpó. É wá kpódó NǓ E
MAWU MAVƆMAVƆ ƉƆ Ɔ́ ƉÍE kpó. É tunwun nǔ e xó ɖɔ wɛ é ɖe é,
ɖó ami kɔn dó mɛ ta Mawu tɔn ɔ́ ɖo jǐ tɔn bónú é ná dó hɛn nǔtínmɛ
Mawuxó ɔ́ tɔn e sɔgbe ɔ́ wá nú yě wútu.
87 Amɔśi gosín gletoxo ɔ,́ gbětótló ɔ́ mɛ, wá toxo e ɖo acɔ́ jí é mɛ. É
kó yi fínɛ ́ kpɔń ɖ’ayǐ ǎ. Súnnuví gletoxomɛnu ɖé wɛ é nyí, bó gosín
fí línlín tawun ɖo gbětótló ɔ́ mɛ. Hwenu e é ɖo gǔdo fínɛ ́ ɖo ɖɛ mɛ
ɔ,́ Mawu kó kpé e, bó kó ɖɔ dǎka e akɔta e ɖo acɔ́ jí élɔ́ e mɛ é ɖe
é nɔ́ xo é sín xó n’i. Samalíi wɛ nyí tota ɔ,́ tota hwe énɛ́ ɔ́ nu tɔn lɛɛ́
ɖokpó, bó lɛ ́ nyí hwenu e Jelobowámu ɖo axɔśú ɖu wɛ dó é tɔn.
88 Bɔ hwenu e é ɖo te ɖo fínɛ ́ zǎnzǎn énɛ́ ɔ,́ ɖo só kpɛví ɔ́ nuvínu,
bó ɖo zɔnlin ɖi wɛ jǎwe kpódó awu tɔn xóxó, yǎyá, gletoxo mɛ tɔn
kpó ɖo kɔ é ɔ,́ ta nyɔ́ ɔ́ afúntúntún kpódó babá kpó kó ɖo afɔ tɔn lɛɛ́
wú, bɔ é kó dɔ́ awu xóxó vúnvún énɛ́ ɔ́ mɛ, zǎn ɖě jɛ ɖě gúdo. Bɔ
un tunwun ǎ, wǔlɛgannú tíin ɖo azǎn énɛ́ lɛɛ́ mɛ ǎ. Azǎn ywɛywɛ ɖé
sixú kó wá yi bɔ é lɛ wǔ ǎ. Amɔ̌ énɛ ́ ɔ́ nɔ́ ci ka xomɛ nú nya ɔ́ ǎ. Égbé
ɔ,́ è nɔ ké ya sukpɔ́ dín, nú nǔ e ɖo wěxo é, bó ká nɔ́ ké ya nabí ɖé
nú nǔ e ɖo xomɛ é ǎ. Wǔlilɛ ayǐhɔńgbe ayǐhɔńgbe, bó nɔ́ jlá ɖa mǐtɔn
lɛɛ́ ɖó ganjí, kpó awu mǐtɔn lɛɛ́ ɖyɔɖ́yɔ́ kpó, kpódó nǔ bǐ kpó nɔ́ myá
nukún nú mǐ sɔ mɔ,̌ bɔ énɛ ́ ɔ́ gúdo ɔ́ mǐ nɔ jó xo ɔ́ mɛ dó nyi mɔ,̌
bó nɔ́ dó awu xóxó hwɛhuhu tɔn ɖokpó ɔ,́ ée nɔ sɔ́ unɖinǔ lɛɛ́ kpódó
agunkplɔń lɛɛ́ kpó sín wǎnhwínhwɛń dó dó azɔn lǐndɔň ɔ́ lɛɛ́ é, bó ká
nɔ́ kíjé mɛ kpɔń bó nɔ́ lɛ wé ɖo Xó ɔ́ sin kínklán sín sin mɛ gbeɖé,
bónú é ná gosín gbɛmɛ fí sín nǔ lɛɛ́ mɛ ǎ.
89 Hwenu e é ɖo te zǎnzǎn énɛ́ ɔ,́ bó ɖo nǔ kpɔń wɛ sɛ ́ dó sín só
kpɛví ɔ́ nuvínu ɔ,́ toxo e ɖo acɔ́ jí énɛ,́ bó gɔ́ kpó éhɔńmɛ sín nǔ e é
má kó kú dlɔ̌ kpɔń gbeɖé ɖɔ nǔ mɔȟunkɔtɔn lɛɛ́ ná tíin ǎ lɛɛ́ é kpó
é. Izlayɛĺi yi ta. É jɛ akɔ xá akɔta e lɛ ́ lɛ ̌ dó e lɛɛ́ é bǐ. Yě ɖo acɔ́ jí
tawun, nyɔňu lɛɛ́ nɔ sɔ́ nǔ nyɛńyɛńyɛ,́ kpódó—kpódó súnnu lɛɛ́ kpó.
Bɔ gbɛɖuɖu gba tamɛ nú yě, wezunkínkán sín agbahwlɛńhwlɛń lɛɛ́,
kpó agbazamɛgándídó sín agbahwlɛńhwlɛń lɛɛ́ kpó, bɔ nǔ lɛɛ́ bǐ ɖo
yiyi wɛ. Abǎ jɔ é nyɛ́ nukún; é nyí ɖó acɔj́ijɛ toxo ɔ́ tɔn wútu, ɖi lě e
tomɛyitɔ́ saɖitɔ́ lɛɛ́ nɔ́ bló gbɔn, nú yě wá New York, alǒ Los Angeles,
bó mɔ nyɔňu e nɔ sɔ́ nǔ agboɖé lɛɛ́ é, súnnu e nɔ ɖo yěɖée zán wɛ
hannyahannya lɛɛ́ é, kpódó hwɛhuhu kpó ɖɔhun é wɛ ǎ.
90 Xɔńtɔn ce ɖé lɛɛ́, azǎn ywɛywɛ ɖé ɖíe ɔ,́ yě ɖo kɔ lɛ ́ wɛ sín
hwevíhuhu sín hwɛzɛgbé ɖé mɛ, ɖo tɛn ɖé mɛ ɖo Mawuxówéma

sín kplɔńyijǐ-alavɔ ɖaxó ɖé sín dodomɛ tútútú, Mawuxówéma sín
kplɔńyijǐ-alavɔ ée mɛ gěgé tunwun é. Bɔ ɖo fínɛ ́ ɔ,́ ɖo ayǐmlɔḿlɔ́ ɖo
ali jí, ɖo gběhan lɛɛ́ mɛ ɔ,́ nyɔňuví wínnyáwínnyá lɛɛ́ ɖe, bó nɔ́ sɔ́
nǔ agboɖe, kpó súnnuví wínnyáwínnyá lɛɛ́ kpó, ta nyɔ́ ɔ́ kplɔńyijǐ-
alavɔví e gosín kplɔńyijǐ-alavɔ ɔ́ lɛɛ́ é, bɔ yě ɖo ahan nu wɛ bó ɖo
yěɖée zán wɛ hannyahannya, bɔ é xwyɔwǔ tawun.
91 Din ɔ,́ mɛɖéezínzán hannyahannya mɔȟunkɔtɔn ɔ́ nɔ́ sɔ́ akpakpa
nǔ e nɔ́ víví Amɛlíkanu gěgé e nɔ́ ylɔ́ yěɖée ɖɔ Klísusɛntɔ́ é. Nú yě
nyi kɔ kpɔń Los Angeles sɛ ́ dó, alǒ nú un bɔ nukún dó nyi yě wú
ɖo jɔhɔnmɛhún mɛ hwenu e mǐ jǎwe Los Angeles é; nú yě má kó yi
fínɛ ́ kpɔń ǎ ɔ́ nɛ;́ alǒ Hollywood, alǒ—alǒ Floride kpódó neon zogbɛń
yětɔn lɛɛ́ bǐ kpó ɖo dě—dětín lɛɛ́ jí. Óo, yě nɔ́ vɔ́ cɔḱi tá dó awɔntín
jí, bó nɔ́ vɔ́ nǔ e yě sá dó nukúnmɛ é blóɖó. Yě nɔ…́lin ɖɔ nǔ e sá acɔ́
hú bǐ bɔ yě mɔ kpɔń é wɛ. Bɔ è mɔ mɛ e ɖó ɖa bó sɔ́ nǔ ganjí lɛɛ́, bɔ
yě ɖo zɔnlin zun wɛ ɖo ali lɛɛ́ jí ɔ,́ yě nɔ́ jló ná tɔń sín fínɛ ́ bó ná kpɔń
lě e yě ná dó awu yětɔn lɛɛ́ bɔ é ná tlɛ ́ dó yě wú gbɔn é, alǒ lě e yě
ná nɔ́ gbánnyá yěɖée jɛ dě jɛ dě ɖo ali lɛɛ́ jí gbɔn é. Hwenu e, yě nɔ́
lin ɖɔ énɛ ́ ɔ́ nyí nǔɖé bó jí wǔ é.
92 Amɔ̌ gbeyíɖɔ énɛ ́ ɔ́ sín nukún e jí Mawu kɔn ami dó énɛ́ lɛɛ́ é nyɛ ́
ɖó acɔj́ijɛ ɔ́ wú, lě e nǔ cí nú tomɛyitɔ́ saɖitɔ́ lɛɛ́ gbɔn é ǎ, amɔ̌ ɖó
walɔ ɖagbe ɖíɖó sín hinhɛn gblé, togun e è ylɔ̌ bónú Mawu ná xo ɖɛ
dó yě jí lɛɛ́ é tɔn wútu. Nukún tɔn lɛɛ́ ɖo acɔj́ijɛ ɔ́ kpɔń wɛ ǎ. Yě ká nyɛ́
ɖó acɔj́ijɛ wútu ǎ. Ɖó nǔ—nǔ—nǔmajɛxáwiwa kpó nǔgblégbléwiwa
kpó togun e è ko ylɔ́ bónú yě ná nyí mɛcyáncyán Mawu tɔn lɛɛ́ é tɔn
wútu wɛ, Bɔ yě ká ɖo nǔ wa wɛ gbɔn ali mɔȟunkɔtɔn ɖé jí. Abǎ jɔ, é
ɖɔ, “Kinnikínní dó gbe ɔ,́ mɛ̌ xɛsi ma ka ná ɖi ǎ? Mawu ɖɔ xó, bɔ mɛ̌
ma ká ná sixú yi dó wɛn gbeyíɖɔ ɖɔhun ǎ?”
93 É mɔ nǔgblégbléwiwa ɔ,́ nǔnyinyɔwiwa ɔ.́ Nǔ e kpɔń wɛ é ɖe ɔ́
nɛ.́ Hwenu e é mɔ énɛ́ ɔ́ bǐ ɔ́ nɛ.́ Énɛ ́ ɔ́ dɔn ayi tɔn ǎ. É dó azɔn ɛ ɖo
lǐndɔň tɔn mɛ. Étɛẃútu? Gbeyíɖɔ wɛ é nyí. É tunwun ɖɔ Mawu dó
akpá ɖɔ Émí ná xo ɖɛ dó mɛ jí, bɔ é tunwun nǔ e ɖɛxodómɛjí nyí é,
lobo tunwun lě e mɛ lɛɛ́ nɔ́ wa nǔ gbɔn hwenu e yě ɖó ɖɛxodómɛjí
ɔ́ é. Bɔ awǒvi ká hɛn nǔ gblé ɖo azǎn tɔn gbe, sín nǔ e ɖɛxodómɛjí
titewungbe ɖé nyí é jí, yi jɛ wa—wa—walɔ ɖagbe ɖíɖó hinhɛn gblé
jí; ɖɛxodómɛjí e nɔ sɔ́ akpakpa nukún kpó nǔ e nɔ́ ná vǐví kpó mɛ
e ma ko húzú ǎ lɛɛ́ é tɔn, bɔ yě nɔ́ wá Mawu sín jlǒ kpódó ali kpó,
kpódó Mawu sín ali e jí è nɔ zán gbɛ gbɔn é kpó kɔn.
94 Mi kpɔń lě do e é nyí akpajlɛ ́ nú égbé sɔ é! Lě e mawuxójlátɔ́ lɛɛ́
sixú kpé wú bó nɔ te ɖo agba ɔ́ jí, bó kpɔń gbɛ élɔ́ sín hwɛhuhu kpódó
nǔgblégbléwiwa kpó, bó mɔ mɛ e nɔ ɖo nǔ wa wɛ lobo nɔ ɖo yěɖée
zán wɛ lě e yě nɔ́ bló gbɔn é, bɔ énɛ́ ɔ́ gúdo ɔ́ yě nɔ́ vɛ ́ kó xo ɖɛ dó

yě jí kpowun ɖó agun yětɔn sín agunví wɛ yě nyí, alǒ agunnyíkɔ ɖé
wútu, é hú gǎn nǔ e mɛ lǐndɔň ce sixú mɔ nukúnnú jɛ é.
95 Nú Mawu ɖɔ xó ɔ,́ mi dó wɛn gbeyíɖɔ ɖɔhun! Ényí Yɛ Mawu tɔn
xo gbeyíɖɔ nǔgbó nǔgbó Mawu tɔn ɖé ɔ,́ é ná sú xó kpó Xó ɔ́ kpó.
Un jló ná nyí nǔmɔɖɔdómɛwútɔ́ ǎ, amɔ̌ mɛ̌ ká sixú xwɛ? Mɛ̌ ká sixú
dɛ ɖo nǔ mɔȟunkɔtɔn ɖé kpínkpɔń nu, bó ká lɛ ́ ɖe kúnnu ɖɔ émí nyí
mɛsɛntɔ́ Klísu tɔn, bó má ka ɖe énɛ́ ɔ́ gba ǎ? Nǔ e agunnyíkɔ ɖé na
bo ɖɔ é kan mì ǎ, nǔ e agun ɖěbǔ na bo ɖɔ é kan mì ǎ; nǔ e wútu un
ma ɖo yě mɛ ǎ é nɛ.́ Yě ná kó nya mi tɔń, ɖo nǔ nukɔntɔn ɔ́ jí. Amɔ̌
Mawuxó ɔ́ wɛ jɛ nukɔn. Ényí mi nyí wɛndótɔ́ ɖé hǔn, mi ɖó nǔɖé bó
ná ɖɔ. Ényí mi ɖɔ nǔɖé bɔ é dó gbe vo xá Xó élɔ́ hǔn, mi nyí wɛndótɔ́
e gosín Mawu gɔń é ɖé ǎ; mi nyí wɛndótɔ́ akɔjijɛ agunnyíkɔ ɖé alǒ
linlinɖíɖó ɖé tɔn. Amɔ̌ wɛndótɔ́ Mawu tɔn ɖé nɔ́ ɖó Mawuxó ɔ.́
96 Bɔ xɔńtɔn mǐtɔn ɔ,́ zǎnzǎn din, hwenu e mǐ ɖo kpínkpɔń ɛ wɛ é
ɔ,́ é ɖó Mawuxó ɔ,́ ɖó gbeyíɖɔ nǔgbó nǔgbó Aklúnɔ ɔ́ tɔn ɖé wɛ é nyí
wútu.
97 Din ɔ,́ yě lin ɖɔ émí ɖó nǔ—nǔtínmɛ nú énɛ́ ɔ,́ bó lin ɖɔ, “É nyɔ,́
dandan ɔ,́ mi kpɔń nǔ e wa wɛ mǐ ɖe é.”
98 Din ɔ,́ nǔ e ɖ’é mɛ ɔ,́ mǐ mɔ ɛ ɖo te ɖo só kpɛví ɔ́ nuvínu zǎnzǎn
din, bɔ é ɖo toxo ɔ́ mɛ kpɔń sɛ ́ dó wɛ, bó ɖo nukún dán gbɔn toxo ɔ́ bǐ
jí wɛ. É ɖo ta húnhún wɛ, hwenu e é ɖo nǔ kpɔń wɛ é; nukún tɔn lɛɛ́
ɖo nyǐnyɛ.́ É ɖo awu tɔn sín awa sɔ́ dó ɖo dɛň súnsún sín nukúnmɛ
ná wɛ, kpó afúntúntún kpó. Hwesivɔ́ gláglá ɔ́ ɖo kínkɔń dó ta súnsún
tɔn jí wɛ. Atán tɔn cí xwiyaa; bɔ é ɖo alɔ tɔn sɔ́ dó gbídí ná wɛ. É mɔ
acɔj́ijɛ ǎ. É mɔ hwɛhuhu. É nyɔ́ nukún tɔn mɛ ǎ. É dó e azɔn.
99 Étɛẃútu é má ka ná ɖɔ, “Nyɛ, Izlayɛĺi ví, nɛ ̌ to ce jɛ dɔkun sɔ ɔ́
nɛ”́ ǎ? Nɛ̌ é sixú kó ɖɔ mɔ̌ gbɔn hwenu e é nyí gbeyíɖɔ Mawu tɔn
nǔgbó nǔgbó ɖé, bó tunwun xɔxɔ lɛɛ́, kpó nǔ e mɛ nǔ mɔȟunkɔtɔn
ɖé nɔ́ tɔń kɔ dó é kpó?
100 Mi nú mǐ ná sɔ́ ɛ ɖó só kpɛví ɖé jí égbé bó gbɔ bónú é ní kpɔń do
sɛ ́ dó. Mi gbɔ bónú é ní kpɔń ɖo Jeffersonville, mɛ e nɔ ylɔ́ yěɖée ɖɔ
Klísusɛntɔ́ lɛɛ́ é. Mi gbɔ bónú é ní kpɔń fí ɖěbǔ ɖo Amɛlíka mɛ e nɔ
ylɔ́ yěɖée ɖɔ Klísusɛntɔ́ lɛɛ́ é. Nukún tɔn e jí Mawu kɔn ami dó é ná
kó lɛ ́ vɔ́ nyɛ.́ Alɔ tɔn lɛɛ́ ná kó wínnyɔ́ dó atán tɔn mɛ. Étɛẃútu? É ɖo
acɔj́ijɛ kpó dɔkunjijɛ ɖěe gbɛ élɔ́ nɔ mɔ lɛɛ́ é mɔ wɛ ǎ. É ɖo zɔ—zɔ jɛ
nú Mawu ɔ́ mɔ wɛ. É ɖo togun ɔ́ sín walɔ ɖagbe sín hinhɛn gblé mɔ
wɛ. É ɖo agɔ jó yi gǔdo akɔta ɔ́ tɔn mɔ wɛ. É ɖo nǔnyinyɔwiwa e ɖo
agun ɔ́ mɛ é mɔ wɛ. Nɛ̌ wɛ é ná kó gɔn nukún tɔn lɛɛ́ nyɛ,́ bó ná kó
gɔn jlǒ ɖó bó ná byɔ́ mɛ bó ná hɛn ɛ gúdú gbɔn?
101 Étɛ ́ wɛ ná kó jɛ ényí yɛhwenɔgán ɖé kó kpé e ɖo jǐ fínɛ,́ bó ɖɔ,
“Din ɔ,́ hwi wɛ nyí gbeyíɖɔ Aklúnɔ ɔ́ tɔn a? Din ɔ,́ mǐ ná ɖɔ nǔ e a

sixú ɖɔ é kpódó nǔ e a ma sixú ɖɔ ǎ é kpó nú we”? Mi lin ɖɔ é ná kó
ɖótó wɛ a? Étɛ ́ wɛ ná kó jɛ ényí yě kó ɖɔ, “Wǎ byɔ́ gbɛťa mǐtɔn mɛ
lo, bɔ mǐ ná dó alɔ we ɖo gběxixo towe mɛ”? Mi lin ɖɔ é ná kó ɖótó
wɛ a? Éeǒ. Un sixú lin mɔ,̌ ɖo gbɛtɔ́ mɔȟunkɔtɔn ɖé sí ǎ. Éeǒ.
102 Mawu wɛ sɛ ́ ɛ dó. É byɔ́ ɖɔ é ní ɖó azɔ̌ wa ɖó kpɔ́ mɛ yětɔn ǎ.
É ɖó Mawuxó ɔ,́ ami kɔn dó mɛ ta Mawu tɔn ɔ,́ hwenu e Mawu sɔ́
ɖó te é. É jǎwe ɖo NǓ E MAWU MAVƆMAVƆ ƉƆ Ɔ́ ƉÍE mɛ. Uh-huh.
Gbeyíɖɔ nǔgbó nǔgbó ɔ́ nɛ.́ Lě e é nɔ́ yi tomɛ gbɔn ɔ́ nɛ.́ É nɔ́ sɔ́ nǔtí
yi tomɛ zɛ NǓ E MAWU MAVƆMAVƆ ƉƆ Ɔ́ ƉÍE wú ǎ.
103 Toxo Samalíi tɔn élɔ́ e ɖo acɔ́ jí é, Izlayɛĺi nyɛ-wɛ-sɔ-lě, ée se
wěma tawun élɔ́ é, mawuxójlátɔ́ kpódó vɔšánú-xwlémawutɔ́ kpó ée
fɛ ́ wǔ élɔ́ lɛɛ́ é ɔ,́ yě ká ná yí nya kpɛví, ée è ma tunwun ǎ élɔ́ a? Vlafo
gbesɛńzínzán tɔn vɔ́ tawun. Hɛňnu wamamɔnɔ ɖé mɛ wɛ é gosín ɖo
gbětótló mɛ. É gosín xwé gbe, Mawu wɛ ylɔ́ ɛ, bɔ é yi gbětótló mɛ bó
ná yi kplɔń nǔ dó Mawu kpódó Xó Tɔn kpó wú, lobɔ é húzú gbeyíɖɔ.
Aklúnɔ ɔ́ ji i gbɔn mɔ.̌
104 È nɔ ji gbeyíɖɔ lɛɛ́ mɔ,̌ ɖi wɛndótɔ́ nú xweta ɔ,́ yě mɛ e Mawu,
gbɔn nǔtunwuntunwun sín do gbla mɛ, nɔ́ tunwun xweta ɔ́ bó nɔ́ ɖó
azɔw̌atɔ́ Tɔn ɖo fínɛ ́ bónú é ná dó ɖe hwɛhuhu gba.
105 Toxo e ɖo acɔ́ jí énɛ ́ ɔ́ sixú kó yí i a? Mi lin ɖɔ nyɔňu énɛ́ lɛɛ́ ná
kó ké ya ɖě nú nǔ e ɖɔ wɛ é ɖe é wɛ a? Mi lin ɖɔ vɔšánú-xwlémawutɔ́
énɛ ́ lɛɛ́ ná kó ɖótó e wɛ a? Étɛ ́ o, éeǒ, nya ce. É ɖó wěma e è wlǎn
dó así n’i bó dó sɛ ́ ɛ dó fíɖé, bɔ é gosín gbɛťa ɖěbǔ mɛ é ɖě ǎ. É sixú
kó ɖɔ, ɖɔ jí, “Falizyɛn lɛɛ́ wɛ sɛ ́ mì dó” ǎ. Mɔ̌ ɖokpó ɔ́ é ká sixú ɖɔ
ɖɔ Saduseɛn lɛɛ́ wɛ sɛ ́ émí dó ǎ. É hɛn gbenámɛ wéma ɖěbǔ dó así ǎ.
É ɖó gbɛv̌íwéma ɖěbǔ bɔ é gosín mɛ lɛɛ́ sín gbɛťa ɖěbǔ mɛ ǎ. É ɖó
nukɔnjɛnúmɛtɔ́ ɖě bó ná dó sɔ́ nǔ nú gběxixo tɔn ǎ. Falizyɛn lɛɛ́ bǐ
bló kpɔńinɔ sín kplé ɖé kpódó—kpódó mawuzɔẃatɔ́ lɛɛ́ sín zǎnzǎn
nǔɖuɖu hwenu ɖé kpó, bó ná dó xo nǔ lɛɛ́ bǐ kplé ɖó kpɔ,́ bó ná dó
sɔ́ nǔ nú gběxixo tɔn, ɖó é jǎwe wútu ǎ. É nyí mɛ tunwuntunwun nú
yě ǎ. É ɖó gbɛv̌íwéma ɖě ǎ. É ɖó gbenámɛ wéma ɖě ǎ. É ɖó wěma e
gbɛtɔ́ lɛɛ́ wlán dó así n’i bó dó sɛ ́ ɛ dó é ɖě ǎ.
106 Amɔ̌ é ɖó NǓ E MAWU MAVƆMAVƆ ƉƆ Ɔ́ ƉÍE. Ali gbeyíɖɔ nǔgbó
ɔ́ tɔn ɔ́ nɛ.́ É ɖó NǓ E MAWU MAVƆMAVƆ ƉƆ Ɔ́ ƉÍE. Ényí é ɖó NǓ
E MAWU MAVƆMAVƆ ƉƆ Ɔ́ ƉÍE hǔn, é gbɔn vo lásálásá sɔ mɔ̌ nú
titomɛ mǐtɔn e gbɛtɔ́ sɔ́ ɖó ayǐ ɖo fí é. Nǔ e sín hudó é ɖó é bǐ nɛ.́ Nú é
gbɔn ali élɔ́ jí wá ɔ,́ é wá ɖo nyǐkɔ agun ɖé tɔn mɛ. Ényí é ká gbɔn ali
élɔ́ wá ɔ,́ é wá ɖo Aklúnɔ ɔ́ sín Nyǐkɔ mɛ. Hǔn, gbeyíɖɔ nǔgbó ɖé nɔ́
gbɔn Aklúnɔ ɔ́ sín Nyǐkɔ sín ali wá tɛgbɛ. Tɛgbɛ ɔ,́ é nɔ́ wá ɖo Nyǐkɔ
Aklúnɔ ɔ́ tɔn mɛ.
107 Din ɔ,́ é sixú kó xlɛ ́ gbɛv̌íwéma ǎ, amɔ̌ é—é ɖó Mawuxó ɔ.́ Bɔ nǔ

e Mawu kó sɛ ́ dó togun ɔ́ nɛ.́ Din ɔ,́ togun ɔ́ kó so gbɛťa lɛɛ́. Yě ɖó
sinsɛnli sín gbɛ̌ vovo lɛɛ́, bɔ nǔ e togun ɔ́ sɔ́ ɖó ayǐ ɔ́ nɛ.́ Amɔ̌ Amɔśi
ká ɖó énɛ́ ɔ́ ǎ. É ɖó NǓ E MAWU MAVƆMAVƆ ƉƆ Ɔ́ ƉÍE ɔ́ kɛɖ́ɛ.́ Nǔ
e é ɖó é nɛ.́
108 Un sixú lin ɖɔ vɔšánú-xwlémawutɔ́ énɛ ́ lɛɛ́, zǎnzǎn ɖé tɔn ɔ,́ yě
nɔ́ bló ɖo gbɔjɛzán gbe zǎnzǎn nǔ nɛ́ kléwún ɖé, yě nɔ́ bló ɖɛxixo
kléwún ɖé, kpódó nǔ mɔȟunkɔtɔn lɛɛ́ kpó, sísɔ́ xwlé sín sinsɛnzɔ́
kléwún kléwún ɖé lɛɛ́, bó—bó nɔ́ lɛ ́ kɔ yi. Bɔ yě nɔ́ ɖɔ nǔ kwín we ɖé
dó Mɔyízi ɖaxó, ée nɔ gbɛ gbe ɖokpó é wú, kpódó mɛ ɖaxó ɖěvo e nɔ
gbɛ gbe ɖokpó é kpó ɖé wú. “Amɔ,̌ óo, azǎn énɛ́ lɛɛ́ tɔn lɛɛ́ kó wá yi
din. Midɛɛ lɛɛ́ ɔ́ mi tunwun togán yɔy̌ɔ́ mǐtɔn, acɛkpikpa yɔy̌ɔ́ mǐtɔn
kpódó nǔ e mǐ ɖó lɛɛ́ é bǐ kpó,” bó nɔ́ ɖɔ xó dó nǔ mɔȟunkɔtɔn lɛɛ́
we ɖé wú bó nɔ́ yi xwé gbe.
109 Amɔ̌ nya ɖé ɖíe wá bó ɖo ya ké nú énɛ́ ɔ́ wɛ ǎ e. É wá kpódó NǓ
E MAWU MAVƆMAVƆ ƉƆ Ɔ́ ƉÍE kpó. Mi mɔ a? Ali gbeyíɖɔ ɔ́ tɔn ɔ́
nɛ.́ Azɔ̌ wa ɖó kpɔ́ xá mɛ ɖěbǔ tíin ǎ, é tunwun nǔ e húzú kpan nukɔn
ɛ é, é tunwun ɖɔ nǔ lɛɛ́ bǐ wɛ ná kó sí te dó émí jí, é tunwun ɖɔ yě ná
kó gbɛ́ émí, yě ná kó ɖe kɔ dó émí. Amɔ̌ é ká jǎwe ɖo Aklúnɔ ɔ́ sín
Nyǐkɔ mɛ.
110 Jezu tunwun ɖɔ Takágo húzú kpan nukɔn Émí, amɔ̌ É wá ɖo
Aklúnɔ ɔ́ sín Nyǐkɔ mɛ. Mi mɔ a? Gbeyíɖɔ nǔgbó ɔ́ sín ali nɛ.́
111 É ɖó Aklúnɔxó ɔ́ nú akɔta ɔ.́ Amɔ̌ Aklúnɔxó nǔgbó ɔ́ nyí
toɖěvomɛnú nú mɛ énɛ́ lɛɛ́. Có ɔ,́ yě lin ɖɔ émí ɖó Énɛ́ ɔ.́ Un ɖi ɖɔ élɔ́
ɔ́ ɖo byɔb̌yɔ́ mɛ wɛ yi gɔngɔn mɛ. Yě lin ɖɔ émí kó mɛ́ sɔ mɔ̌ bó jɔ
sinsɛnnɔ sɔ mɔ,̌ bɔ Mawuxó nǔgbó ɔ́ ká nyí toɖěvomɛnú ɖé nú yě.
112 Ali e nu é ɖe égbé ɔ́ nɛ.́ Mawuxó titewungbe e è ɖe xlɛ ́ ɖó alɔnu
ɔ́ nyí toɖěvomɛnú nú Pantekotísu gěgé. Nǔtínmɛ nǔgbó nǔgbó Xó ɔ́
tɔn ɔ,́ nyladó nǔgbó nǔgbó lɛɛ́ tɔn, nudómɛ lɛɛ́ tɔn, ɖɛxodómɛjí nǔgbó
nǔgbó Mawu tɔn lɛɛ́ tɔn nyí toɖěvomɛnú nú mɛ gěgé e nɔ ylɔ́ yěɖée
ɖɔ mǐmɛ́ tɔn lɛɛ́, agunví agun lɛɛ́ tɔn, Klísusɛntɔ́ lɛɛ́. Toɖěvomɛnú wɛ
é nyí nú yě. Yě tunwun énɛ́ ɔ́ ǎ. Mi ɖɔ xó Tɔn nú yě. “Mǐ kó se nǔ
mɔȟunkɔtɔn ɖé kpɔń ǎ.” Bɔ, é ɖo mɔ̌ có, gbɛťa yětɔn lɛɛ́ ɖo kpɔ́ su wɛ
bó ɖo nukɔn yi wɛ, lobɔ agunví e yě ɖó lɛɛ́ é ɖo jijɛ jí wɛ hwebǐnu,
bɔ gbɛťa lɛɛ́ nɔ́ ɖo gǐgɔ́ ná wɛ xwewú xwewú.
113 Yě lin ɖɔ nǔ ɖěbǔ e ko wá yě gɔń ɔ́ ɖó ná tɔń sín sinsɛnli sín gbɛ̌
énɛ ́ lɛɛ́ mɛ. Dandan mɛ ɔ́ yě ná kó yí i ǎ. Yě ká sixú wa mɔ̌ égbé ǎ. Yě
kó wɔn xóxó, ɖɔ jí, “Mawu kpé wú bó ná sɔ́ awǐnnya élɔ́ lɛɛ́ dó húzú
gbeyíɖɔ nǔgbó nǔgbó lɛɛ́ nú Mawu.” Mawu kpé wú bó ná bló, kpódó
zunkanmɛnu lɛɛ́ kpó. É kpé wú bó ná sɔ,́ awǐnnya élɔ́ lɛɛ́, gbɛtɔ́ e ná
nɔ te nú Xó Tɔn lɛɛ́ é, bɔ yě ná dó wɛn gbeyíɖɔ ɖɔhun ɖo Nyǐkɔ Tɔn
mɛ, Nǔgbó ɔ.́ “È nǎ ɖó asyɔv́í ɔ́ atín ɔ́ sín ɖɔ wú.” Kínkán lɛɛ́ ní j’ayǐ.

É ɖó azɔ̌ wa ɖó kpɔ́ xá mɛ kpó é má ɖó azɔ̌ wa ɖó kpɔ́ xá mɛ kpó kan
mì ǎ. Amɔ̌ ali gbeyíɖɔ nǔgbó ɔ́ tɔn ɔ́ nɛ.́
114 Mɛ ɖé lɛɛ́ nɔ lin ɖɔ é bɔwǔ n’i. Yě tunwun nǔ e ɖɔ wɛ yě nɔ́ ɖe é
ǎ. Sɔh́ún ɖé wɛ sɔ́ ɛ wá toxo mɛ, bɔ é jínjɔń sɔ́ ɖɛkpɛ ɖɛkpɛ, ée è blǎ
akpa ná, bó bló kɔjá ɖó ná lɛɛ́ é jí, bɔ vɔšánú-xwlémawutɔ́ ɖaxó lɛɛ́
ɖo te ɖo fínɛ,́ kpódó aza ɖaxó ɖaxó lɛɛ́ ɖo ta yětɔn lɛɛ́ kpó, bɔ yě ɖo
kɔ́ ɖe n’i wɛ ɖɔ, “Nǔkplɔńmɛtɔ́ sísíjɛxánɔ Lě-lě jǎwe” ǎ. Énɛ́ ɔ́ ná kó
nyí gbɛťa sín nǔ sɔ́ ɖó te ɖé.
115 É cí hwenu e Axɔśú yě bǐ tɔn wá é ɖɔhun, É wá, ɖi, bó wá
gbɔn amaɖutɛn ɖo kanlinxɔsá ɖé, nyibúxɔsá ɖé. É wá ɖo nǔwiwa
gɛnnyigɛnnyi kpódó susu kpó mɛ gbeɖé ǎ, lo ɔ́ É wá kpódó
mɛɖéesɔh́we kpó Vǐ yɛy̌ɛ ́ e è ji ɖo kanlinxɔxá é ɖé tɔn mɛ. Amɔśi
má wá…Aklúnɔxó ɔ;́ ɖó é wɛ nyí Aklúnɔxó ɔ́ ɖ’ayǐ. Mawuxó ɖěbǔ ɔ,́
é nyí mɛ ɔ́ wɛ ǎ; Mawu wɛ.

Jezu ɖɔ, “Nyɛ wɛ ɖo azɔ̌ lɛɛ́ wa wɛ ǎ.”
Yě ɖɔ, “Gbɛtɔ́ wɛ A nyǐ, bó ká ɖo Hwiɖée sɔ́ dó ɖó Mawu ná wɛ.”

116 É ɖɔ, “Hǔn ényí Un ma ɖo azɔ̌ Mawu tɔn lɛɛ́ wa wɛ ǎ hǔn, mi ma
ɖi nǔ nú Mì ó. Amɔ̌ ényí azɔ̌ lɛɛ́ ká ɖɔ yěɖée xó hǔn, mi ɖi nǔ nú azɔ̌
lɛɛ́, ényí mi ma ka jló ná ɖi nǔ nú Mì ǎ ɔ́ nɛ.́”
117 Amɔśi wɛ nyí Mawuxó e ɖo zɔnlin ɖi wɛ ɖo ali ɔ́ jí é. É zɔn wá,
yǎyá tɔn, é nyí ɖo walɔ gbɛ élɔ́ tɔn lɛɛ́ mɛ wɛ ǎ. É wá ɖo hlɔňhlɔń Yɛ
ɔ́ tɔn mɛ.
118 Ali Mawuxó ɔ́ tɔn ɔ́ nɛ.́ É nyí ɖo un-ɖi-nǔ gbɛťa tɔn ɖé mɛ wɛ ǎ,
é nyí ɖo nyɔňu walɔ sín nǔɖé mɛ ɖo agba ɔ́ jí wɛ ǎ; amɔ̌ É nɔ́ wá ɖo
hlɔňhlɔń Yɛ ɔ́ tɔn mɛ, bó ná dó ɖe Mawu xlɛ ́ akɔta ɔ́ kpódó togun ɔ́
kpó ɖó alɔnu. Énɛ ́ ɔ́ gbɔn vo. Mi kpɔń lě do e é gbɔn vo sɔ é!
119 Din ɔ,́ nukúnnú mɔ jɛ nǔ wú élɔ́ ɔ,́ yě kó wɔn xóxó, ɖɔ Mawu
kpé wú bó ná sɔ́ awǐnnya élɔ́ lɛɛ́ dó húzú gbeyíɖɔ nǔgbó lɛɛ́. Yě má
kó ɖó…É byɔ́ ɖɔ gbɛťa yětɔn ní sɔ́ mɛ húzú gbeyíɖɔ nǔgbó ɖé ǎ, ɖó
vlafo é sixú kó kpé wú bó bló ǎ. Ɖó, ényí é kó nyí mɔ̌ hǔn, é ná kó
nyí gbeyíɖɔ gbɛťa tɔn ɖé.
120 Amɔ,̌ Mawu wɛ nɔ́ sɔ́ mɛ dó húzú! Mawu nɔ́ sɔ́ nǔ e jló E é. É nɔ́
sɔ́ nǔɖé, hwɛhwɛ, bó ná dó wa azɔ̌ Tɔn ǎ; é nɔ́ xlɛ ́ ɖɔ É nyí Mawu.
Gbɛtɔ́ nɔ bló nyɛ-wɛ-sɔ-lě, bó nɔ́ lin ɖɔ émí nyí nǔɖé, hwe énɛ́ ɔ́ nu ɔ́
Mawu nɔ́ sixú zán ɛ ǎ, ɖó mɛɖéemimɔ kó tíin bɔ é sukpɔ́ dín.
121 Nǔ e ɖo tagba nyí wɛ ɖo agun Klísusɛntɔ́ lɛɛ́ tɔn wú égbé ɔ́ nɛ.́
Yě nɔ́ lin ɖɔ émí tunwun nǔɖé. Mawuxówéma ɔ́ ɖɔ, “Nú mɛɖé lin ɖɔ
émí tunwun nǔɖé ɔ,́ é ko tunwun nǔ ɔ́ lě e é ɖó ná tunwun gbɔn é
ǎ.” Tagba égbé tɔn ɔ,́ mǐ gɔ́ nú mǐɖéemimɔ sukpɔ́ dín, yɛmɛnúwiwa

sukpɔ́ dín, wěmasise sukpɔ́ dín, sinsɛn sukpɔ́ dín, bó ká tunwun nǔtí
dó hwlɛngán Mawuxó ɔ́ tɔn wú ǎ. Akpáxwé tɔn e blá wǔ é nɛ.́ Ɛɛn.
122 Yě kó wɔn, ɖɔ jí lé, “Mawu kpé wú bó ná sɔ́ awǐnnya élɔ́ lɛɛ́ dó
húzú vǐ nú Ablaxámu, alǒ bó ná sɔ́ dó húzú gbeyíɖɔ nǔgbó Xó ɔ́ tɔn
lɛɛ́ ná.”
123 É byɔ́ ɖɔ yě ní tɔń sín wěmaxɔmɛ ɖé mɛ wá ǎ. Mawu nɔ́ ná
yě wěmaxɔmɛyiyi yětɔn. É byɔ́ ɖɔ yě ní ɖó kúnnuɖewéma ɛnɛ
ɖo kplɔńyijǐ-alavɔ ǎ. É byɔ́ ɖɔ yě ní ɖó Licence Aɖawunɖíɖó tɔn,
kpódó—kpódó Nǔkplɔńmɛtɔ́ sín Kúnnuɖewéma yětɔn kpó, kpódó nǔ
mɔȟunkɔtɔn lɛɛ́ kpó ǎ. É byɔ́ ɖɔ yě ní ɖó énɛ́ ɔ́ dandan ǎ. Mawu nɔ́ sɔ́
nǔ ɖěbǔ e jló E é, bó nɔ́ sɔ́ Xó Tɔn ɖó mɛ. Nɛ̌ É ká nɔ́ bló gbɔn? É nɔ́
ɖe E xlɛ ́ ɖó alɔnu bó nɔ́ ɖe E xlɛ ́ ɖɔ nǔgbó wɛ.
124 Yě sixú kó ɖɔ vaxɔ e mɛ Jezu tɔń sín é ǎ. É ɖó ɖě ǎ. “Wěmaxɔmɛ
tɛ ́ mɛ wɛ É gosín?” É ɖó ɖě ǎ. Amɔ̌ étɛ ́ wɛ É ká ɖó? É ɖó Mawu, bɔ É
nyí Xó ɔ.́ Yě sixú lɛ ́ kɔ bó dlɛń alɔ sɛ ́ dó wěmaxɔmɛ ɖé ǎ.
125 Bɔ Mawu sɔ́ nya ɖé sí te sín wěmaxɔmɛ ɖé kpɔń gbeɖé ǎ. Mi yi
gbɔn tan linu bó mɔ fí e É bló kpɔń ɖe é. É nɔ́ bló ǎ. É nɔ́ sɔ́ nǔ ɖěvo
sín fíɖé, ée ma ɖó nǔtí, bó má ɖó nukúnɖíɖó ɖěbǔ ná é ǎ. Énɛ́ ɔ́ gúdo
ɔ́ É nɔ́ kplá mɛ énɛ́ ɔ́ hɛn wá bó nɔ́ sɔ́ Xó Tɔn ɖó mɛ, lobo nɔ́ ɖe Éɖée
xlɛ ́ ɖó alɔnu. Nǔ e wa wɛ É ɖe ɖo Amɔśi mɛ fí ɔ́ nɛ.́ É sɔgbe.
126 Din ɔ,́ Mawu tun alɔ Amɔśi sín Xó jí, ɖo azǎn ɔ́ gbe, ɖo azǎn yě
ɖésúnɔ tɔn lɛɛ́ mɛ. Alɔtun-…Mawu tun alɔ jí ɖɔ Amɔśi sín Xó wɛ nyí,
ɖɔ é wɛ nyí, ɖɔ é wɛ ɖó Aklúnɔxó ɔ.́
127 Bɔ ényí é kó wá mǐ gɔń, tlóló din wɛ ɔ,́ mi lin ɖɔ akɔta mǐtɔn
kpó togun mǐtɔn kpó ná kó yí nya mɔȟunkɔtɔn ɖé a? [Gbɛǩplékplé ɔ́
ɖɔ, “Éeǒ.”—Wěmaɖetɔńtɔ.́] Mi ka lin ɖɔ Baputísu lɛɛ́ ná kó yí Amɔśi
a? [“Éeǒ.”] Mɛtodísu lɛɛ́ lo? [“Éeǒ.”] Plɛsibitelyɛɛ́n lɛɛ́ lo? [“Éeǒ.”]
Pantekotísu lɛɛ́ lo? [“Éeǒ.”] Katolíka lɛɛ́ lo? [“Éeǒ.”] Éeǒ, nya ce. Éeǒ.
É ná bló mɔ̌ ɖěbǔ lɔ ǎ.
128 Mi nú, xɔ hwenu kléwún ɖé kpowun ɔ,́ mǐ ná dó hǔn n’i bó kplá
ɛ hɛn wá fí, nú cɛj́ú ɖokpó géé, bó ná kpɔń ɖɔ yě ná bló a jí. Mǐ ní vɛ ́
kó kpɔń ɖɔ é ná kó…ɖɔ agun mǐtɔn lɛɛ́ ná kó yí i égbé a jí.
129 Nǔ nukɔntɔn e é ná kó wa ɔ,́ é ná kó dó gbe vo xá gbɛťa ɖokpó
ɖokpó, ɖó é sí te dó Xó ɔ́ jí. Um-hum, uh-huh, ɛɛn, nya ce. É ná kó
ɖó hwɛ nú nǔ sɔ́ ɖó te mǐtɔn bǐ kpéte. Énɛ́ ɔ́ sɔgbe. Nǔkplɔńmɛ ɖokpó
ɖokpó, un-ɖi-nǔ ɖokpó ɖokpó, agunnyíkɔ ɖokpó ɖokpó ɔ,́ é ná kó ɖó
hwɛ nú nǔ ɔ́ bǐ kpéte.

Má lin kpowun ɖɔ, un sixú mɔ yɛhwenɔ Pantekotísu élɔ́ lɛɛ́ tɔn
ɖé lɛɛ́ ɖo ɖiɖɔ wɛ ɖɔ, “Étɛ ́ o, susu nú Mawu! Ényí é…Étɛ ́ o, mǐ ná yi
nya énɛ́ ɔ́ ɖo toxo mǐtɔn mɛ ǎ.”

130 Bɔ étɛ ́ wɛ mi ka lin ɖɔ Plɛsibitelyɛɛ́n lɛɛ́ kpódó Baputísu lɛɛ́ kpó
ná kó wa? “Étɛ ́ o, mɛ e ma tunwun nǔtí ǎ énɛ ́ ɔ,́ mǐ ɖó jlǒ tɔn ɖo to
mǐtɔn mɛ ǎ. É nyí nǔtí zɛ ta—tamɛmasɔgbenánɔ ɖé wú ǎ.” Yě ná kó
dó alɔ wěma ɖé mɛ bó ná dó sɔ́ ɛ dó gan, ényí yě sixú kpé wú wɛ ɔ́
nɛ,́ bó ná kó ɖe e sín ali lɛɛ́ jí.
131 Amɔ̌ mi lin ɖɔ mi sixú kó hɛn ɛ ɖó te ɖo fínɛ ́ wɛ a? Óo, éeǒ. Mi
sixú wlí Mawuxó ɔ́ yi dó aja mɛ ǎ. Éeǒ, éeǒ. É ná tɔń bó wá, gbɔn
ɖěbǔ. Gankpá sín gankpo lɛɛ́ hun zǎn ɖokpó mɛ, hwenu e yě tɛńkpɔń
bó ná wlí I yi dó aja mɛ é. Wěziza ɖé wá byɔ́ mɛ bó hwlɛń ɛ bɔ é tɔń.
132 Éeǒ, é—é ná dó gbe vo xá nǔ sɔ́ ɖó te mǐtɔn dandan. É sɔgbe.
Étɛ ́ wɛ é ná kó jɛ wiwa jí? É ná jɛ hinhɛn ɛ gba jí. Étɛẃútu? Mɛsɛntɔ́
Mawu tɔn ɖé wɛ é nyí. É ná kó yi Dodónú ɔ́ kɔn tlɔlɔ bó ná jɛ gběxixo
tɔn jí, lobo na lɛ ́ kɔ tlɔlɔ wá, bó ná kó hɛn un-ɖi-nǔ tɔn lɛɛ́ bǐ vún
sín wú, lobo ná kó lɛ ́ kɔ yi Dodónú ɔ́ kɔn. Étɛ ́ ká nyí Dodónú ɔ?́ Ɖo
Mawuxó ɔ́ jí. É sɔgbe. “Jǐnukúnsin kpódó ayǐkúngban kpó ná wá yi,
amɔ̌ Xó Ce lɛɛ́ ná wá yi ǎ.” Énɛ ́ ɔ́ wú ɔ́ é ná kó hɛn agunnyíkɔ ɖokpó
ɖokpó, un-ɖi-nǔ ɖokpó ɖokpó, nǔkplɔńmɛ ɖokpó ɖokpó, vún sín wú,
bó ná kó sɔ́ ɛ nyi gbě gbɔn alɔkpa ɖé, é ná kó jɛ adǎn dó jí bɔ é ná blí
bú dó Mavɔ mavɔ mɛ.
133 Mi lin ɖɔ Pantekotísu lɛɛ́ ná kó yí i wɛ a? Éeǒ, nya ce. Baputísu
lɛɛ́ lo? Plɛsibitelyɛɛ́n lɛɛ́ lo? Éeǒ, nya ce. Nazaleɛn lɛɛ́ lo? Aligbɔntɔ́
Mǐmɛ́ tɔn lɛɛ́ lo? Yě ná kó gbɛ́ wǎn n’i. Dandan. Mi lin ɖɔ yě ná kó
tɔń bó ná yi kpé e ɖo li—limousine ɖé mɛ, bó ná kó kplá ɛ wá toxo
ɔ́ mɛ wɛ a? Yě ná kó xo ɖɛ ɖɔ hwesivɔ́ ní fyɔ́ ɛ ɖo jǐ dɔň. Yě ná kó sɔ́
gankpo e è nɔ sɔ́ dó glɔń ali ná é ɖé ɖó te, bó ná dó hɛn ɛ ɖó hɛnkɛń
nú toxo ɔ.́ Étɛ ́ o, mawuzɔẃatɔ́ lɛɛ́ sín kplé gěgé ná kó tíin gbɔn fí bǐ,
ɖo toxo ɔ́ mɛ, hú ée mi ma ko mɔ ɖo gbɛ mitɔn mɛ kpɔń ǎ é. “Mi hɛn
tamɛmasɔgbenánɔ énɛ ́ ɔ́ ɖó zɔ nú toxo élɔ.́”
134 Amɔ,̌ é ɖo mɔ̌ có ɔ,́ é ɖó NǓ E MAWU MAVƆMAVƆ ƉƆ Ɔ́ ƉÍE.
Mi mɔ a? Ali gbeyíɖɔ nǔgbó ɖé tɔn ɔ́ nɛ.́ È nǎ kó hu tɛ ́ n’i. Dandan. É
ná kó yi Dodónú ɔ́ kɔn tlɔlɔ, nú gběxixo tɔn. É ná kó ɖó hudó tɔn ǎ.
É ná kó ɖɔ, “Din ɔ,́ un jló ɖɔ mi mɛ Mɛtodísu lɛɛ́ bǐ ní wá din bó dó
alɔ mì. Un ɖó jlǒ mi mɛ Baputísu lɛɛ́ tɔn. Un ɖó jlǒ mi mɛ e ɖo fí lɛɛ́
é bǐ tɔn. Mi mɛ Pantekotísu lɛɛ́ bǐ, mi nɔ ɖɔ ɖɔ émí wɛ nyí gbɛ ̌ gǔdo
gúdo tɔn e Mawu ná ylɔ́ é, un jló ɖɔ mi mɛ bǐ ní wá gɔň ce, bɔ un jló
ɖɔ mi ní nɔ gǔdo nú gběxixo ce” ǎ.
135 “Nɛ̌ a ka nɔ lɛ yɛhwesin nú mɛ gbɔn? Étɛ ́ wɛ ka nyí kúnnuɖenú
nukɔntɔn e nɔ́ xlɛ ́ Yɛsinsɛn ɔ́ é?” Nǔkanbyɔ́ énɛ ́ lɛɛ́ ɔ,́ è nǎ kó sɔ́ nyi dó
nukún tɔn mɛ. Bɔ hwenu e é gblɔń dó wú kpódó Nǔgbó Mawuxówéma
ɔ́ tɔn kpó ɔ,́ yě ná kó gbɛ́ ɛ. Amɔ̌ ali gbeyíɖɔ nǔgbó ɖé tɔn ká nɛ.́ É ɖó
nǔ énɛ́ lɛɛ́ bǐ bó ná ɖí xwi xá. Mi mɔ a? Dandan.

136 Mǐ ná kó yí i ǎ. Éeǒ, nya ce. Mǐdɛɛ lɛɛ́ sín—mǐdɛɛ lɛɛ́ sín…Mǐ
ná yi ɖě ǎ. Mǐ ná kó yí gběxixo tɔn lɛɛ́ ɖě ɖo mǐdɛɛ lɛɛ́ sín—mǐdɛɛ
lɛɛ́ sín to mɛ ǎ. Éeǒ, gbeɖé kpɔń. É nyɔ,́ mǐ ná kó yí i ǎ. Éeǒ, nya
ce. Amɔ̌ é ná kó wá bó ná kó kplá Agun ɔ́ lɛ ́ kɔ wá Xó ɔ́ kɔn, ɖó
Énɛ́ ɔ́ wɛ nyí Dodónú ɔ.́ “Mɛɖé ɖó dodónú ɖěvo ɖěbǔ ayǐ ɔ,́ kɔǵúdu
wɛ. Ɖo dodónú élɔ́ ɖokpónɔ jí ɔ,́ Mawu nɔ́ gbá Agun Tɔn ɖó, dó nyi
Nǔkplɔńmɛ mɛsɛd́ó lɛɛ́ tɔn jí.”
137 Ɖi lě e un ɖo ɖiɖɔ wɛ azǎn ɖě ɔ́ gbe gbɔn é ɖɔhun ɔ;́ mɛɖé ɖo xó
ɖɔ dó—dó mɛlɛwézo wú wɛ, bó ɖo mɛ gěgé nyíkɔ ylɔ́ wɛ ɖi Mɛmímɛ́
François kpódó Mɛmímɛ́ Cécile kpó ɖɔhun, ɖɔ é ɖo ɖɛ xo dó mɛ ɖé lɛɛ́
tamɛ wɛ, bó nɔ́ ɖe yě tɔń sín mɛlɛwézɔ mɛ, ɖɔ è nǎ yě acɛ mɔȟunkɔtɔn
ɖé lɛɛ́ gbɔn mɔ.̌ Acɛ e ma sɔgbe xá nǔ e è wlǎn lɛɛ́ é ǎ é nɛ.́ Mɛ e ma
ɖó acɛ ǎ lɛɛ́ é wɛ. Mɛsɛd́ó lɛɛ́ ɖó acɛ e sɔgbe xá Nǔwlánwlán lɛɛ́ é. Bɔ
ényí é ká dó gbe vo xá yě hǔn, adingban wɛ, lě e nyɛ mɔ gbɔn ɔ́ nɛ.́
138 Un ɖi nǔ nú mɛlɛwézɔ ɖé dódó, amɔ̌ un ɖi nǔ ɖɔ tlóló din wɛ.
Mi nɔ lɛ lǐndɔň mi ɖésúnɔ tɔn wé. Mɛlɛwézo sín tínmɛ wɛ nyí “è nǐ
lɛ mɛ wé.” Nú mi mɔ ɖɔ émí wa nǔɖé nyi do hǔn, mi nɔ tɔń jɛ fínɛ ́
bó nɔ́ klɔ́ énɛ ́ ɔ́ sín mi wú, gbɔn hwɛ ɖiɖɔ tɔń, kpó avǐyiya kpó, kpó
nubláblá kpó, kpó ɖɛxixo kpó gbla mɛ.
139 Mɛɖé tlɛ ko mì hwenu e Aklúnɔ ɔ́ wá fí ayisɔnmɔ bó ná mì
nǔmimɔ ɖé é. Un ko nɔ jló tɛgbɛ bó ná mɔ lě e è nǎ blá dan énɛ́
ɔ́ gbɔn é. Un ko nɔ kanbyɔ́ nyiɖée tɛgbɛ ɖɔ nɛ̌ è ka ná wa gbɔn a jí.
Ɖɔ un sixú ɖe afɔ bó tɔń gbɔn mɔ̌ a jí. Hwe énɛ́ ɔ́ nu ɔ,́ nǔ e un ko nɔ
jló, ɖo gbɛ ce bǐ mɛ ɔ́ nɛ.́ Énɛ ́ ɔ́ gúdo ɔ́ un jɛ nu blá jí bó jɛ ɖɛ xo jí. É
ɖɔ, “Étɛ ́ wútu a ka wa mɔ?̌”
140 Un ɖɔ, “Ɖo fínɛ ́ ɔ,́ É ɖɔ nyɛ kún nyí ayijlɔj́lɔńɔ bɔ é kpé ó.” Hwenu
e É wá gúdo ɔ,́ énɛ ́ ɔ́ gúdo ɔ́ un jló ná lɛ nyiɖée wé. Mi ma nɔ te káká
jɛ hwenu e mi ná kú dó é, bónú yɛhwenɔ ɖé ná tɛńkpɔń bó ná lɛ mi
wé ó. Mi lɛ lǐndɔň mitɔn lɛɛ́ wé!
141 Amɔ,̌ mi mɔ a, yě ɖe e tɔń sín Xó e ɖó acɛ é mɛ, bó sɔ́ ɛ ɖó
agunkplɔń e gbɛtɔ́ bló é ɖé sín alɔ mɛ, bó ná dó hɛn akwɛ́ wá agun
ɔ́ mɛ, ɖó yě nɔ́ kpɔń gbɛmɛ fí sín nǔ lɛɛ́, gbɛmɛ fí sín agun, hlɔňhlɔń
ɖaxó ɖaxó e ɖo gbɛ ɔ́ mɛ lɛɛ́, hlɔňhlɔń toxóɖiɖɔ tɔn lɛɛ́. Amɔ̌ Mawu
nɔ kpɔń Xó Tɔn. Bɔ xó ɖěbǔ e dó gbe vo xá Mawuxó ɔ́ sɔgbe ǎ. Lě e
nyɛ mɔ gbɔn ɔ,́ Xó ɔ́ wɛ alǒ nǔtí. Ɛɛn, nya ce. Ɛɛn, nya ce.
142 É ná kó yi Dodónú ɔ́ kɔn tlɔlɔ. É ná kó gba nǔ ɔ́ hánnyá. É ɖó ná
kó wa mɔ.̌ É sixú kó wa nǔ ɖěvo ɖěbǔ ǎ, ényí Amɔśi kó wá fí égbé
é nɛ.́ É sixú kó wa nǔ ɖěvo ɖěbǔ ǎ, ɖó, mi flín, gbeyíɖɔ Mawu tɔn
nǔgbó ɖé wɛ é nyí, mɛ e gɔń Xó ɔ́ nɔ́ wá é. É sixú kó wa nǔ ɖěvo
ɖěbǔ zɛ é ná lɛ ́ kɔ wá Xó ɔ́ kɔn wú ǎ. Ényí Pantekotísu e ɖo to ɔ́ mɛ
lɛɛ́ bǐ ná bo kplé lɛ ́ lɛ ̌ dó e, bó ɖɔ, “Mɛɖaxó, Amɔśi, mǐ ɖi nǔ ɖɔ a nyǐ

gbeyíɖɔ, amɔ̌ a jɛ zɔ nú Xó ɔ.́ Mǐ jló ná jlɔ́ we ɖó.” É ná kó nɔ kpɔ́
xá Xó ɔ.́ Nǔ ɖěvo ɖěbǔ ɖe bɔ é sixú kó wa ǎ, ɖó gbeyíɖɔ ɖé wɛ é nyí
wútu. É ɖó hudó azɔ̌ wa ɖó kpɔ́ xá mɛ yětɔn tɔn ǎ. É ɖó Wɛn ɖé bó
ná dó. “Bɔ mɛ e Tɔ́ ɔ́ ná Mì lɛɛ́ bǐ ná wá gɔň Ce.” Bɔ é ná jlá Xó ɔ,́ bɔ é
ná jlá Énɛ́ ɔ́ ɖi lě e É ná kó nyí ɖo Mawuxówéma ɔ́ mɛ gbɔn é ɖɔhun
pɛṕɛṕɛ,́ bɔ gbɔn mɔ̌ hǔn mǐ ná kó gbɛ́ ɛ. Énɛ ́ ɔ́ sɔgbe.
143 Nǔ ɖěbǔ e Énɛ́ ɔ́ ná bo nyí ɔ,́ Mawuxó ɔ́ nɔ́ wá gbeyíɖɔ lɛɛ́ gɔń,
nǔtínmɛ yětɔn nú Xó ɔ,́ nǔtínmɛ e sɔgbe é.
144 Izlayɛĺi nɔ gosín xwi ɔ́ jí tɛgbɛ, bɔ Mawu ka nɔ́ sɛ ́ gbeyíɖɔ ɖé dó
yě kpódó nǔjlɛj́lɛ ́ lɛɛ́ kpódó nǔjíwǔ lɛɛ́ kpó, bó ná dó tín Xó énɛ́ ɔ́ mɛ.
Bɔ nɛ ̌ é ká nɔ́ tunwun gbɔn? É ɖɔ, “Ényí gbeyíɖɔ élɔ́ ɖɔ xó, bɔ é jɛ ɔ,́
hǔn énɛ́ ɔ́ sɔgbe.” É nɔ́ tun alɔ gbeyíɖɔ Tɔn lɛɛ́ jí, ɖɔ hwɛ yětɔn jɔ.
145 Jezu ɖɔ, “Mɛ e ɖi nǔ nú Mì ɔ,́ é lɔmɔ̌ ná jlɛ ́ nǔ e jlɛ ́ wɛ Un ɖe lɛɛ́.
Élɔ́ ɔ́ jí wɛ mi ná gbɔn bó tunwun. Wuntun élɔ́ lɛɛ́ ná nɔ́ xwedó yě mɛ
e ɖi nǔ lɛɛ́ é.”
146 Bɔ nɛ̌ yě ká ná sixú ɖɔ ɖɔ émí nyí gbeyíɖɔ Aklúnɔ ɔ́ tɔn bó ká
nɔ́ gbɛ ́ Mawuxó ɔ́ ɖésúnɔ gbɔn? Nɛ̌ gbɛtɔ́ ɖé sixú lɛ yɛhwesin ɖo
nyǐkɔ “Tɔ́ ɔ,́ Vǐ, kpódó Yɛsinsɛn kpó” tɔn mɛ, mɛmímlá énɛ ́ ɔ́ lɛɛ́,
bó gbɛ́ Jezu Klísu sín Nyǐkɔ ɔ́ ɖésúnɔ, hwenu e Nǔwlánwlán ɖěbǔ ɖo
Mawuxówéma ɔ́ mɛ bó ná dó nɔ gǔdo nú linlinɖíɖó yětɔn ǎ é gbɔn?
É sixú nyí ɖɔ un nyí mɛɖé bó vɛẃǔ bó nɔ́ mɔ nǔ ɖɔ dó mɛ wú, amɔ̌
hwe ɔ́ nu su bónú è nǎ húzú jɛ mɔ.̌ Nǔgbó ɔ́ wɛ énɛ́ ɔ́ nyí.
147 Nɛ̌ mɛ lɛɛ́ ká sixú ɖɔ ɖɔ émí nyí Klísusɛntɔ́ égbé, bó ká nɔ́ ɖo
wezun kán wɛ jɛ dě ɖo nǔ bǐ kɔn, bɔ nyɔňu e nɔ kpa ɖa ɖó ta, bó nɔ́
dó cokoto-aságli, bó nɔ́ ɖo sigáa nu wɛ, bó nɔ́ ɖo wezun kán wɛ yi
yɛwúnkɔnnyidǒwú kpɔńtɛn lɛɛ́, nǔkpínkpɔń xóxó alɔkpa ɖěbǔ, bó nɔ́
ɖo yěɖée zán wɛ hannyahannya gbɔn? Mi ná ɖɔ nú mì ɖɔ Yɛsinsɛn ɔ́
nɛ ́ a? Ma nú mi ní ɖɔ mɔ̌ nú mì kpɔń gbeɖé ó. Midɛɛ lɛɛ́ ɔ,́ mi nɔ dó
azɔn Mawu ɖo xo Tɔn mɛ, ényí nǔ mɔȟunkɔtɔn ɖé ɖe bɔ è sixú wa ɔ́
nɛ.́ Ɛɛn. Un ɖeji ɖɔ mi ɖo nukúnnú mɔ jɛ mɛ wɛ. Mi nɔ ylɔ́ miɖée, ɖɔ
mɔ,̌ nɛ ̌ nǔ mɔȟunkɔtɔn ɖé sixú tíin gbɔn? “Sínsɛń yětɔn wɛ ná zɔń bɔ
è nǎ tunwun nǔ e yě nyí ɔ.́”
148 É ná kó jɛ adǎn dó yě bó ná kó ɖó hwɛ nú nyɔňu e ɖó ɖa kpikpa
lɛɛ́ é bǐ. Nɛ̌ é ká sixú wa nǔ ɖěvo ɖěbǔ gbɔn? Gbeyíɖɔ wɛ é nyí. Bɔ Xó
ɔ́ nɛ.́ É ná kó ɖɔ, “Midɛɛ lɛɛ́, Jezabɛĺi jɔmɔ lɛɛ́!” É ná kó syɛń gbe dó
yě jí. Étɛẃútu? É nyí gbeyíɖɔ. É ɖó ná kó nɔ kpɔ́ xá Xó ɔ.́ Énɛ ́ ɔ́ sɔgbe.
Mi lin ɖɔ yě ná kó ɖó te wɛ a? Éeǒ, nya ce. Yě ná kó ɖɔ, “Mawusinsɛn-
zɛxwéwútɔ́ ɖé wɛ. É nylá sɔ Pɔĺu xóxó énɛ́ ɔ,́ ɖo Mawuxówéma ɔ́ mɛ,
nyɔňu-gbɛẃǎnnátɔ.́”
149 “Midɛɛ lɛɛ́, mi mɛ gbɛ̌ awoxotɔ́ lɛɛ́ tɔn, ée nɔ ylɔ́ miɖée ɖɔ
Klísusɛntɔ́ lɛɛ́ é. É kpɛn lě do e mi nɔ tɛńkpɔń bó nɔ́ zán gbɛ mímɛ́ sɔ

ɔ,́ énɛ ́ ɔ́ ɖó nǔ ɖokpó bó ná wa xá ǎ. Ényí mi kpo ɖo Mawuxó ɔ́ gbɛ ́
wɛ bó má ka nɔ́ slɛ ́ xwi xá Ɛ ǎ jɛń wɛ ɔ,́ hwɛhutɔ́ wɛ mi nyí, bó nyí
nǔmaɖitɔ,́” nǔ e é ná kó ɖɔ ɔ́ nɛ.́ É má ná kó…Ɖǒ, é ná kó ɖó asyɔv́í
ɔ́ atín ɔ́ sín ɖɔ wú tútútú. É ná kó xlá nǔɖěbǔ dó ǎ. Gbeyíɖɔ wɛ é nyí,
bɔ gbeyíɖɔ nǔgbó ɖé sín ali nɛ.́ Yě nɔ́ nɔ kpɔ́ xá Xó énɛ́ ɔ́ ma kpɔń mɛ
e é nyí é. Nú é ná bo nyí nɔ abǐ tɔ́ yětɔn tunwuntunwun wɛ ɔ,́ é nɔ́
ɖó vogbingbɔn ɖě ǎ. Jezu bló. É tlɛ nɔ́ ylɔ́ ɛ ɖɔ nɔ vɔv́ɔ́ ǎ; é nyí mɔ̌ ǎ.
Mawu wɛ É nyí. Mawu ɖó nɔ ǎ. É má nyí mɔ̌ ǎ ɔ,́ mɛ̌ wɛ nyí tɔ́ Tɔn
lo? Uh-huh, uh-huh.
150 É ná kó jɛ adǎn dó yě bó ná kó ɖó hwɛ nú yě. É ná kó ɖó hwɛ nú
agunnyíkɔ ɖokpó ɖokpó, ɖó ɖěbǔ ɖo yě mɛ nyí gbǐgbá dó Xó ɔ́ jí ǎ.
Un sixú mɔ ɖěbǔ ɖo yě mɛ ǎ. Bɔ nú yě húzú jɛ agunnyíkɔ tlóló lě ɔ,́
yě nɔ́ sí te dó Xó ɔ́ jí ɖo hwe énɛ́ ɔ́ nu pɛṕɛṕɛ.́ Hǔn nɛ̌ wɛ…gbeyíɖɔ
ɖé sixú xo ɖɛ dó nǔ e Xó ɔ́ nɔ́ ɖó hwɛ ná é jí gbɔn? Có ɔ,́ é nɔ́ jló ná
wa mɔ,̌ bó ná dó ci ka nɔví tɔn súnnu wú ǎ, amɔ̌ é ɖó ná wa mɔ̌ ɖó
gbeyíɖɔ wɛ é nyí wútu. Bɔ é nyí afɔsɔɖ́ótetɔ́ Mawuxó nǔgbó ɔ́ tɔn, bó
nɔ́ sɛ tɛn sín wǔ Tɔn, ɖěbǔ lɔ ǎ; gbetakɛń ɖě jɛ gbetakɛń ɖě ɔ́ gúdo, bɔ
sɛńxwi ɖě jɛ sɛńxwi ɖě ɔ́ gúdo. Mi mɔ nǔ e ɖɔ wɛ un ɖe é a? Gbeyíɖɔ
nǔgbó ɖé sín ali.
151 Mɛ nabí wɛ nɔ jló ná ɖɔ, “Aklúnɔ, un jló ɖɔ Hwi ló kó sɔ́ mì dó
ɖó gbeyíɖɔ”? É nɔ́ wa mɔ̌ ǎ. Éeǒ. É nɔ́ wa mɔ̌ ǎ.
152 É ná kó ɖó hwɛ nú jijɔ nyanya ɖíɖó agun lɛɛ́ tɔn ɖokpó ɖokpó,
lotóo hwenu élɔ́ lɛɛ́ kpódó nǔ e wa wɛ yě ɖe élɔ́ lɛɛ́ bǐ kpó, wěnyinyi
hwenu lɛɛ́, gbadanu nǔɖuɖu sín nǔsúnnu lɛɛ́. É ná kó ɖó hwɛ nú
ɖokpó ɖokpó yětɔn. É ná kó jɛ adǎn dó yě ɖɔ yě ní yi zomɛ fí e yě
gosín é.
153 Mi lin ɖɔ mi ná kó yí i a? Éeǒ. Agun ɔ́ égbé ná kó yí i ǎ. Pantekótu
ɔ́ ná kó yí i a? É nyɔ,́ é ná kó zɔn byɔ́ fínɛ,́ bó ɖɔ, “Mi mɛ Jezabɛĺi lɛɛ́
sín gbɛ ̌ e kpa ɖa ɖó ta lɛɛ́ ɔ,́ mi tunwun nǔ e MAWU MAVƆMAVƆ ƉƆ
Ɔ́ ƉÍE ɔ́ sín tínmɛ ǎ cé? Mi nɔ tɔń wá fí kpódó sɛýa kpɛví e nɔ cí ɖɔ é
tlɛ ́ dó wǔ nú mi é ɖɔhun ɖo kɔ, mi tunwun ɖɔ hwɛ ɖo kɔ nú mi ɖɔ mi
nɔ lɛ aga ayǐhɔńgbe ayǐhɔńgbe xá súnnu afatɔń mɔǩpán ǎ cé?” Nǔ e
é ná kó ɖɔ ɔ́ nɛ.́
154 Mi ná kó ɖɔ, “É nyɔ,́ jixómɛnu xóxó énɛ́ ɔ!́ Nya tasúnsúnnɔ xóxó,
ée ɖo hwa dó wɛ é ɔ,́ mi ɖe e sín agba énɛ́ ɔ́ jí. Mi nú mǐ ní mɔ mi,
nǔjíkpɔńtɔ́ lɛɛ́ sín wěɖegbɛ́ ɔ,́ agunvíwú-kpénukúndótɔ́ lɛɛ́, mi ɖe e
tɔń sín fí.”
155 “É nyɔ,́ mi mɛ yɛmɛnúwatɔ́ lelenɔ lɛɛ́ sín gbɛ.̌” É sɔgbe. Amɔśi ná
kó ɖe énɛ́ ɔ́ gba. Énɛ ́ ɔ́ gúdo ɔ́ mi nɔ ylɔ́ miɖée ɖɔ, “Mǐ nyí…Mǐ nyí
gbɛ ̌ élɔ́ tɔn. Mǐ nyí gbɛ ̌ énɛ́ tɔn.” Awǒvi sín vǐ wɛ mi nyí, tɔ́ mitɔn, ɖó
é wɛ nyí mɛ e nɔ gbɛ́ Xó ɔ́ é.

156 Mi nɔ ɖɔ, “Un ɖɔ xó dó gbe tɛnmɛ tɛnmɛ lɛɛ́ mɛ.” Bɔ énɛ́ ɔ́ gúdo ɔ́
mi ka nɔ kpa ɖa ɖó ta a? “Susu nú Mawu! Alelúya!” Bɔ Mawuxówéma
ɔ́ ɖɔ, “É nyí—é nyí nǔ—nǔ yǎyá, nú nyɔňu ɖé xo ɖɛ kpó ɖa kpikpa
kpó gbɔn mɔ.̌” Énɛ́ ɔ́ gúdo ɔ́ mi nɔ ylɔ́ miɖée ɖɔ Klísusɛntɔ.́ Winnyá
ní hu mi. Mi sá yi jɛ zɔ ɖo nǔglɔ́ fíɖé, bó byɔ́ tito mɛ xá Mawu.
157 Mi nɔ dó awu kpɛví kpɛví xóxó e hwe gli énɛ ́ lɛɛ́, bó nɔ́ tɔń jɛ
kɔxóta fí, bó nɔ́ yi dlɛń alin, hwenu e mi tunwun ganjí ɖɔ émí nɔ ɖo
aga lɛ wɛ xá súnnu kanwe ko mɔ̌ ayǐhɔńgbe ayǐhɔńgbe é. È ɖɔ, Jezu
wɛ ɖɔ mɔ,̌ “Mɛɖé kpɔń nyɔňu ɖé bó ɖo linlin wɛ ná ɖó xó xá ɛ ɔ́ é kó
lɛ aga xá ɛ.” É wɛ nyí mɛ e sɔ́ éɖée xlɛ ́ é, bɔ mi wa mɔ̌ ɖo midɛɛ lɛɛ́
sín…
158 Hwenu e, midɛɛ lɛɛ́ ɔ,́ mi kú nú gbɛmɛ fí sín nǔ lɛɛ́ é. Mi ko fɔń
sín énɛ ́ ɔ́ mɛ, lě e un ko ɖɔ gbɔn é, ɖo bǐbɛḿɛ. “Mi na kó ɖe kɔ dó
ɖó winnyá wú. Mi na kó nyɛ́ nukún ɖo nǔ xwyɔẃǔ hwɛhuhu tɔn
mɔȟunkɔtɔn ɖé nukɔn, lo ɖěe mi ná kpɔń nyɔňu lɛɛ́ bó ɖo linlin wɛ
ná ɖó xó xá yě é. Mi mɛ súnnu e nɔ wa nǔ mɔȟunkɔtɔn ɖé bó ká nɔ́
ylɔ́ miɖée ɖɔ Klísusɛntɔ́ lɛɛ́ é.” Nǔ e é ná kó ɖɔ nú mi ɔ́ nɛ.́ Tíntɛńkpɔń
wɛ un ɖe bó ná sɔ́ Xó tɔn lɛɛ́ zǎnzǎn din. Yě ná kó nyí Xó tɔn lɛɛ́. Ɖó,
éyɛ ́ ɔ,́ mi flín, gbeyíɖɔ nǔgbó ɖé wɛ. É ɖó ná kó nɔ kpɔ́ xá Xó énɛ́ ɔ.́
Uh-huh. Xó tɔn lɛɛ́ xa wɛ un ɖe kpowun. Nǔ ɔ́ bǐ nɛ.́ Ɖó, ényí mi kplá
ɛ wá ɔ,́ é wɛ nyí Xó ɔ.́ Hǔn, Xó ɔ́ ɖíe, É ɖésú. É sixú nyí ɖɔ mi kún ɖó
nya ɔ́ ó, amɔ̌ mi ɖó Xó tɔn, ɖó é ná kó ɖó Aklúnɔxó ɔ.́
159 Nǔkplɔńmɛ e gbɛtɔ́ bló é bǐ ɔ,́ é ná kó ɖó hwɛ ná, ɖi yɛhwesinlilɛ
“ɖo Tɔ́ ɔ,́ Vǐ, Yɛsinsɛn sín nyǐkɔ mɛ” ɖɔhun. É ná kó sɔ́ nǔ énɛ ́ ɔ́ nyi
gbě dó Mavɔ mavɔ mɛ. É ná kó ɖó hwɛ ná, bónú wǎn tɔn ɖokpó ní
má kpo ó. Ɛɛn, nya ce.
160 Mɛ nabí, ɖo mi mɛ, mɛ nabí wɛ ɖo agun ɔ́ mɛ zǎnzǎn din bó jló
ná yí i ɖo azinkan énɛ́ ɔ́ jí?
161 Énɛ́ ɔ́ gúdo ɔ́ yědɛɛ lɛɛ́, Jezu Nyǐkɔ sín gbɛ̌ élɔ́ ɔ,́ yě ná kó—yě ná
kó ɖɔ, “Óo, mǐ ná kó sɔ́ ɛ ɖo azinkán énɛ́ ɔ́ jí.” Bɔ énɛ́ ɔ́ gúdo ɔ́ gbɛťa
mitɔn ɔ,́ é ná kó jɛ adǎn dó mi kpó é kpó. Énɛ ́ ɔ́ sɔgbe. Nyɔňu mitɔn
e nɔ kpa ɖa ɖó ta lɛɛ́, bɔ mi nɔ yí gbe ná. Énɛ ́ ɔ́ sɔgbe. Súnnu mitɔn
lɛɛ́, lě e yě nɔ́ wa nǔ gbɔn bó nɔ́ zán yěɖée gbɔn é. Énɛ́ ɔ́ sɔgbe.
162 Mɛ gěgé nɔ́ ɖɔ, “É nyɔ́ ɖɔ è nǐ nyí gbeyíɖɔ.” Mɔ̌ wɛ, nú mi ɖo
gbesisɔ mɛ bó ná sa nǔ bǐ nú gbɛ ɔ́ bó ná nɔ kpɔ́ xá Mawu kpódó Xó
Tɔn kpó ɔ́ nɛ.́ Hmm.
163 Éeǒ, mǐ ná kó yí i ɖo ali ɖěbǔ nu ǎ, agunnyíkɔ mǐtɔn lɛɛ́ égbé. Mǐ
ná kó jló ná ɖó mǐmá ɖěbǔ xá ɛ ǎ ɖo dandan mɛ.
164 Mi ɖótó e bɔ é jɛ adǎn dó énɛ́ ɔ.́ É ɖɔ, “Mawu e mi ɖi nǔ ná bó
ɖɔ ɔ́ ɖésúnɔ ɔ,́ É ná vívá kún nú mi.” Étɛ ́ mi ná ka wa dó énɛ́ ɔ́ wú?
Mawu e Pantekótu ɖi nǔ ná ɔ́ ɖésúnɔ ɔ,́ bɛ ́ sín walɔ nyanya ɖíɖó lɛɛ́

kpó nǔ e yě nɔ́ wa bó nɔ́ yí gbe bɔ è nɔ wa lɛɛ́ é kpó ɖésúnɔ jí ɔ,́ Mawu
énɛ́ ɖésúnɔ ná dɔn hwɛɖɔxámɛ wá gbɛťa énɛ ́ lɛɛ́ jí. Énɛ ́ ɔ́ sɔgbe. Nǔ e
Amɔśi ɖɔ nú yě é pɛṕɛṕɛ.́
165 “Óo,” yě ɖɔ, “mǐ ɖó Ablaxámu. Mǐ ɖó—mǐ ɖó élɔ́ ɔ.́ Mǐ ɖó sɛń ɔ.́
Mǐ ɖó vɔšánú-xwlémawutɔ́ lɛɛ́. Mǐ ɖó gbeyíɖɔ lɛɛ́.”
166 Óo, nɔví súnnu, nukún énɛ́ lɛɛ́ nyɛ ́ hwenu e é nyi kɔ kpɔń yě é,
bó jɛ adǎn dó sísɛ ́ Xó énɛ́ ɔ́ dó yě mɛ. Ɛɛn, nya ce. Dandan. Yě ná kó
yí i ǎ. Éeǒ, nya ce. É ɖɔ, “Yě ná vívá kún nú yě kpódó nǔkplɔńmɛ
mitɔn e gbɛtɔ́ bló lɛɛ́ é kpó.” Nǔ e é ná kó ɖɔ nú mi égbé ɔ́ nɛ.́ É ná
kó ɖɔ nǔ ɖokpó ɔ́ ɖi lě e é bló hwe énɛ́ ɔ́ nu gbɔn é. É ɖɔ, “Mawu e
mi nɔ ɖo agun lɛɛ́ gbá wɛ ná, vlafo bó ɖo akwɛ́ dɔláa lǐvi mɔǩpán sú
wɛ é ɖésúnɔ ɔ,́ sinsɛntɛn e gba wɛ mi ɖe nú Jexóva, ée mi nɔ ɖɔ ɖɔ
émí yí wǎn ná é ɖésúnɔ ɔ,́ ɖɔ Mawu énɛ́ ɔ́ ɖésúnɔ ná vívá kún nú mi
ɖó mi ɖo Xó Tɔn gbɛ́ wɛ wútu.”
167 Mɔ̌ wɛ é nyí gbɔn égbé! Mawu e Amɛlíka nɔ sɛn bó ɖɔ é ɖésúnɔ
wɛ ná dɔn hwɛɖɔxáme wá akɔta ɔ́ jí bó ná sú kún dó n’i. Un lin ɖɔ
énɛ́ ɔ́ nɔ́ yi gɔngɔn mɛ sɔ mɔ̌ bɔ mi ná sún manamana bó tɔń sín mɛ
kpɔń gbeɖé ǎ. Mɛ e mi nɔ yí wǎn ná é bó ɖɔ, kpódó agunkplɔń mitɔn
e gbɛtɔ́ bló lɛɛ́ é kpó, kpódó walɔ nyanya ɖíɖó kpó nǔgblégbléwiwa
e mi ɖó ɖo mi mɛ é kpó, ɖo zɔ nú Mawuxó ɔ,́ ɖésúnɔ wɛ ná sú kún
dó nú mi gbe ɖokpó. NǓ E MAWU MAVƆMAVƆ ƉƆ Ɔ́ ƉÍE ɔ́ nɛ.́ Nǔ
ɖěvo ɖěbǔ sɔ́ kpo nú yě ǎ.
168 Mi slɛ ́ xwi xá Xó ɔ!́ Mi jlá Wɛnɖagbe ɔ́ yě; mi gbɔn akɔta ɔ́ bǐ mɛ;
mi ɖɔ Nǔgbó ɔ́ nú yě. Mawuzɔẃatɔ́ lɛɛ́ nɔ́ ɖo jlɛ ɖɔ wɛ bó nɔ ɖo xó
sú wɛ, lobo nɔ ɖo yěɖée zán wɛ hannyahannya. Súnnu lɛɛ́ nɔ́ ɖó hwɛ
nú mɛ. Gbɛťa lɛɛ́ nɔ́ ɖe mi tɔń. Nyɔňu lɛɛ́ nɔ́ húnhún ta, bó nɔ́ jló ná
jó ɖa yětɔn dó bɔ é nɔ́ su, ɖó nǔɖěbǔ wú ǎ. Yě nɔ́ dó awu yětɔn lɛɛ́
mɔ̌ ɖokpó ɔ́ pɛṕɛṕɛ,́ xwewu xwewu tɛgbɛ. É cí ɖi sin kɔn dó kpákpá
nɛgbé ɖɔhun pɛṕɛṕɛ.́ “Énɛ ́ ɔ́ gúdo ɔ́ mi nɔ ɖɔ ɖɔ émí yí wǎn nú Mawu
a?”
169 É ɖɔ, Jezu ɖɔ, “Mi yi hwɛndo mitɔn lɛɛ́ bó sɔ́ Sɛń Mawu tɔn lɛɛ́
dó ɖó nǔ yǎyá ná.”
170 Gbeyíɖɔ nǔgbó ɖé sín ali nɛ.́ Mi mɔ a? Ali e bɔwǔ é ɖé wɛ ǎ. Nǔ
e mɛ bǐ nɔ́ lin ɖɔ é sixú kó nyí é wɛ ǎ.
171 È nǎ lɔń jɛ dě jɛ dě bó ná ɖo xó sú wɛ, lobɔ mɛ bǐ ná ɖo alɔ sɔ́
xúxú abɔťa nú mi wɛ ɔ,́ hwe énɛ́ ɔ́ nu ɔ́ wuntun e xlɛ ́ ɖɔ mi kún nyí
gbeyíɖɔ ɖagbe ó é nɛ.́ Wuntun e nɔ xlɛ ́ ɖɔ mi kún ɖó nǔ e ɖɔ wɛ mi
nɔ ɖe é ó lɛɛ́ é ɖésúnɔ ɖokpó nɛ.́
172 Hwetɛńu yě ká sɔ́ alɔ xúxú nɛgbé tɔn kpɔń, nú é má nyí ɖɔ yě
ɖo avǐ ya dó le yě ɖésúnɔ tɔn mɛ wɛ ǎ? Étɛ?́ É ná kó lɛ ́ kɔ bó ná kó
ɖó hwɛ nú yě. É sɔgbe. Yě sixú kó sɔ́ alɔ xúxú nɛgbé nú Amɔśi ǎ. Yě

sixú kó sɔ́ alɔ xúxú nɛgbé nú Elíi ǎ. É ɖo te nú nǔ mɔȟunkɔtɔn ɖé ǎ.
Éeǒ, nya ce. É ɖɔ Nǔgbó Mawu tɔn ɔ́ nú yě. Bɔ ényí Sɛx́wé dó agba
sɔ mɔ,̌ bó nyí fí e mǐ xwe é ɔ,́ énɛ ́ ɔ́ gúdo ɔ́ ényí mǐ má sixú slɛ ́ xwi
xá nǔ kpɛví tíntín lɛɛ́ ǎ ɔ,́ nɛ ̌ mǐ ká ná slɛ ́ xwi xá Yɛ ɔ́ gbɔn ɖo Fínɛ?́
É byɔ́ ɖɔ è nǐ slɛ ́ xwi xá Xó ɔ.́ Gbeyíɖɔ nǔgbó sín ali nɛ.́ Sɔ mɔ̌ e énɛ ́
ɔ́ nɔ́ vún ayi tɔn bǐ sésé, bó ná dó ɖɔ Mɔ̌ ɔ,́ ɛɛn, é ɖó ná gba akɔta ɖé
hánnyá, kpó Énɛ́ ɔ́ kpó. Énɛ ́ ɔ́ sɔgbe. Amɔ̌ ali ɔ́ nɛ.́
173 É ná kó jɛ adǎn dó énɛ́ ɔ.́ Óo, mɛ ce lɛɛ́ mi! Mi tunwun nǔ e é
ɖɔ nú yě é a? “Zǐngídi ɔ,́” ényí mi ɖó kɛń jí ɖo fí ɔ,́ é ɖɔ, “acɛkpikpa
mitɔn mɛ wɛ é ɖe ǎ, mi mɛ wɛ é ɖe.” Nǔ e é ɖɔ ɔ́ nɛ.́ Ɛɛn. “Zǐngídi
ɖo agun mɛ, ninɔmɛ mawusɛntɔ́ tɔn ɖo nukúnta, nǔ e hɛn tagba wá
ɔ́ nɛ.́”
174 Nǔ e wú kɔnɖókpɔḱplɔń ɔ́ ɖo to ɔ́ mɛ gba kpé wɛ égbé ɔ,́
kɔnɖókpɔḱplɔń wú wɛ é sín ǎ. Agun ɔ́ wú wɛ é sín. Mɛ lɛɛ́ wú wɛ
é sín. Égbé ɔ́ yě nɔ́ ylɔ́ yěɖée ɖɔ Klísusɛntɔ.́ Yě nɔ́ ji han ɖi Wɛnsagun
lɛɛ́ ɖɔhun. Yě wa azɔ̌ ɖo gbe e ɖo kɔ nu nú yě é wú, bɔ yě nɔ́ ɖɔ xó
kpó xó nyɔ́ ɖɔ mɔȟunkɔtɔn kpó, ɖi Wɛnsagun ɖaxó lɛɛ́ ɖɔhun; bó ká
nɔ́ gɔn nǔ ɖi nú Mawuxó ɔ,́ yɛ nyanya lɛɛ́ ɖɔhun. Énɛ́ ɔ́ sɔgbe. Yě nɔ́
ji han ɖi Wɛnsagun ɖaxó ɖé ɖɔhun, bó nɔ́ sɔ́ nǔ ɖi un-tunwun-nǔ-e-
un-ná-ylɔ-́ɖɔ-ǎ, lobo nɔ gbɛ́ Mawuxó ɔ.́
175 Nya ɖé, mawuxójlátɔ́ ɖé ɖo agba ɔ́ jí, ée ná nɔ te ɖo fínɛ ́ bɔ è nɔ
ylɔ́ ɖɔ Nǔkplɔńmɛtɔ,́ Sísíjɛxánɔ, bɔ mi kanbyɔ́ ɛ ɖɔ, “Mawuxówéma
ɔ́ ka ɖɔ yɛhwesinlilɛ ɖo ‘Aklúnɔ Jezu Klísu sín Nyǐkɔ’ mɛ a, abǐ, ‘Tɔ,́
Vǐ, kpódó Yɛsinsɛn kpó’ mɛ?” Bɔ é ná ko mi agbawungba bó ná sɔ,́
“Tɔ,́ Vǐ, Yɛsinsɛn.” Énɛ́ ɔ́ gúdo ɔ́ mi ka nɔ ylɔ́ miɖée ɖɔ Mawu ví a?
176 Nyɔňu e tunwun ɖɔ Mawuxówéma ɔ́ nɔ́ ɖó hwɛ nú émí ɖó yě nɔ́
wa nǔɖé nǔɖé lɛɛ́, bó nɔ́ kpa ɖa ɖó ta, bó nɔ́ wa nǔ gbɛ élɔ́ ɖɔhun, bó
nɔ́ dó awu walɔ nyanya ɖíɖó tɔn lɛɛ́ kpódó nǔ mɔȟunkɔtɔn lɛɛ́ kpó
wútu, bɔ yě ká nɔ́ kpo ɖo mɔ̌ wa wɛ tɛgbɛ, gbɔn ɖěbǔ; bó nɔ́ ɖɔ xó dó
gbe tɛnmɛ tɛnmɛ lɛɛ́ mɛ, bó nɔ́ lɔń jɛ-dě-jɛ-dě, bó nɔ́ sú xó, lobo nɔ ɖó
gbɛšiso e nɔ wa ɖagbe nú nyɔňu kpikpo lɛɛ́ é, kpódó avɔtitɔ sín gbɛ̌
lɛɛ́ kpó, bó nɔ́ sɛ ́ gbějízɔnlinzuntɔ́ lɛɛ́ dó gle ɔ́ jí. É húzú wǎnlúnlún
ɖé ɖo Mawu nukún mɛ. Bɔ, NǓ E MAWU MAVƆMAVƆ ƉƆ Ɔ́ ƉÍE, É
ná vívá kún nú nǔ ɔ́ bǐ kpéte. É ná bló.
177 É nyí nǔ bɔwǔ ɖé ǎ, gbeyíɖɔ nǔgbó ɖé sín ali nɛ.́ È nǎ jɛ adǎn
kpó Énɛ́ ɔ́ kpó, bó ɖɔ Mɔ̌ nú É ci ka mɛ wú kpó é gbɔ kpó.
178 Gbeyíɖɔ nǔgbó ɖé wɛ Jǎan nyí. É ɖɔ, “Asyɔv́í ɔ́ kó ɖo atín ɔ́ sín
ɖɔ wú.” Ali yětɔn ɔ́ nɛ.́ Dandan.
179 Tagba ɔ́ ɖo é mɛ. È nǎ ji han ɖi Wɛnsagun lɛɛ́ ɖɔhun, bó ná ɖú
we ɖi yɛ nyanya lɛɛ́ ɖɔhun ɖo hɛnkɛń fí, weɖúɖú hwenu lɛɛ́, bó ná
ɖo mɛɖée zán wɛ hannyahannya, è nǎ nɔ́ nyi wě, agbahwlɛńhwlɛń

wezunkínkán tɛnmɛ lɛɛ́. Pantekotísu lɛɛ́, yě nɔ́ yi ayihúndatɛn lɛɛ́, bɔ
yě nɔ́ gɔ́ yɛwúnkɔnnyidǒwú kpɔńtɛn lɛɛ́. Fí bǐ, manahɛnvlɛv́lɛ ́ xóxó
alɔkpa ɖěbǔ alǒ nǔ ɖěvo ɖěbǔ, bɔ yě nɔ́ yi fínɛ ́ tlóló, agbahwlɛńhwlɛń
sín wezunkínkán lɛɛ́ kpódó nǔ ɖěvo lɛɛ́ bǐ kpó, bɔ yě ká nɔ́ ylɔ́ yěɖée
ɖɔ Klísusɛntɔ,́ bó nɔ́ yi fínɛ ́ bó nɔ́ sú xó, lobo nɔ ɖɔ xó dó gbe tɛnmɛ
tɛnmɛ lɛɛ́ mɛ, bó nɔ́ bló afɔklɔḱlɔ́ lobo nɔ yí kɔnɖókpɔ́ sín nǔɖuɖu.
180 Étɛ ́ o, é cí—é cí, “Ɖi cukú e lɛ ́ kɔ yi nǔ e é vi ɔ́ kɔn ɖɔhun,” wɛ
gbeyíɖɔ ɔ́ ɖɔ, “mɔ̌ wɛ yě nɔ́ bló.” Ényí nǔ énɛ́ ɔ́ nyí gbɛmɛ fí tɔn ɖ’ayǐ,
bɔ é byɔ́ ɖɔ è nǐ ɖe e tɔń sín mi mɛ ɖ’ayǐ ɔ,́ nɛ ̌ ká gbɔn bɔ mi ka nɔ lɛ ́
vɔ́ lɛ ́ kɔ yi é kɔn? É sɔgbe. Ɖo ali lɛɛ́ jí ɔ,́ yě nɔ́ ɖo yěɖée gbánnyá wɛ,
wɛ yě nɔ́ ylɔ́ ɖɔ, rock-and-roll, ɖa kpikpa, cokoto-aságli dídó. Óo, mɛ
ce lɛɛ́ mi! Yě nɔ́ ylɔ́ yěɖée ɖɔ Klísusɛntɔ.́ Mi ka sixú…Éeǒ, é ná nyɔ́
hú nú mì ɖɔ nyi ní má ɖɔ ó.
181 Nǔ e wú un nɔ ɖó hwɛ nú yě ɔ́ nɛ.́ Ényí un ná nɔ kpɔ́ xá Xó élɔ́ ɔ,́
ényí Xó élɔ́ wá gɔň ce ɔ,́ un ná nɔ kpɔ́ xá Xó élɔ.́ Nǔ e nɔ́ wá gɔň ce ɔ́
ɖíe, Xó ɔ.́ È nǐ ɖó hwɛ ná!
182 Yě nɔ́ ɖɔ ɖɔ Yɛsinsɛn ɔ́ wɛ nɔ́ kplá émí, lobɔ yě ká nɔ́ wa nǔ
mɔȟunkɔtɔn lɛɛ́. Mi sixú lin ɖɔ nyɔňu ɖé, ée Yɛsinsɛn ɔ́ nɔ kplá é, bɔ
é ná gbɔ nú è kpa ɖa tɔn, hwenu e Yɛsinsɛn ɔ́ ɖésúnɔ ɖó hwɛ ná é a?
Mɛ alɔkpa tɛ ́ wɛ Yɛsinsɛn ɔ́ ka nyí lo? Mi sixú lin a?
183 Mi sixú lin ɖɔ mawuxójlátɔ́ ɖé ɖo te ɖo agba ɔ́ jí, bɔ gbɛtɔ́ ɖěbǔ
nyi gbehwán ɛ ɖɔ é ní xlɛ ́ tɛn ɖokpó émí bɔ è lɛ yɛhwesin nú mɛɖé
ɖe kpɔń bó zán mɛmímlá “Tɔ,́ Vǐ, kpódó Yɛsinsɛn kpó” tɔn lɛɛ́, bɔ é
ná ko mi agbawungba bó ná ylɔ́ mi ɖɔ mawusinsɛn-zɛxwéwútɔ,́ gbɔn
yɛhwesinlilɛ ɖo Jezu Klísu sín Nyǐkɔ mɛ gbla mɛ, bó ká ná ɖɔ ɖɔ émí
nyí kplákplá gbɔn Yɛ ɔ́ jí, lobo ná ɖɔ ɖɔ émí ɖó Yɛsinsɛn ɔ́ a? Yɛsinsɛn
ɔ́ ká ná gbɛ́ Xó É ɖésúnɔ Tɔn a? Éeǒ, nya ce. Uh-huh. Mi mɔ a? Un
lin ɖɔ mi mɔ nǔ jɛ mɛ.
184 Un tunwun hwenu nabí e é ná lɛ ́ bló é ǎ. Wǔwú e bɔ d’é wú é
sixú sɔ́ mì yi. Amɔ,̌ káká yi jɛ hwenu e é ná bló dó é ɔ,́ un ná nɔ te
ɖo fínɛ ́ tútútú kpódó Xó ɔ́ kpó. Hwenu e un na kpé mi ɖo fínɛ ́ ɖo
Hwɛɖɔxámɛ nukɔn ɔ,́ un ná nɔ te ɖo Xó énɛ́ ɔ́ kpá tútútú. Nǔ e un ɖi
ɖɔ é nyí Nǔgbó ɔ́ nɛ.́
185 Éeǒ, mi nɔ wa nǔ mɔȟunkɔtɔn lɛɛ́, bɔ énɛ ́ ɔ́ gúdo ɔ́ bó ká nɔ́ ɖó
Yɛsinsɛn ɔ́ ǎ. Un yi mawuzɔẃatɔ́ ɖé sín asi gɔń hwe ɖé nu, bɔ é ɖo
ayǐjínjɔń ɖo fínɛ ́ kpódó sɛýa ɖé kpó ɖo kɔ, bɔ é xwyɔ́ wǔ bɔ è nǎ kpɔń.

Mi nɔ ɖɔ, “A ɖǒ acɛ kwín ɖokpó ǎ.”
186 Un ɖó acɛ. Xó ɔ́ nɛ.́ Mi jlá bǔtebǔ Tɔn. Mi nɔ gbɔn akpá nú nǔ
énɛ́ lɛɛ́, mawuxójlátɔ́ e nɔ wa nǔ nyɔňu ɖɔhun lɛɛ́ é gěgé, ɖó yě ɖó
akɔńkpin-…Vlafo è tlɛ ylɔ́ mi ɖɔ mi ni jlá xó ǎ, ɖo tɛn nukɔntɔn ɔ́ mɛ

ɔ́ nɛ.́ Ɛɛn. Amɔ̌ mɛsɛntɔ́ Mawu tɔn nǔgbó ɖé ná nɔ kpɔ́ xá Xó énɛ́ ɔ́
tútútú. É sɔgbe.
187 Asi mawuzɔẃatɔ́ ɔ́ tɔn ɖo ayǐjínjɔń ɖo fínɛ,́ bó wló bǐ ɖó te ɖo sɛýa
ɖé mɛ, kpódó tógbé kplaya kplaya lɛɛ́ kpó, kpódó nǔ sá dó nukúnmɛ
kpó, kpódó ɖa e è kpa bɔ é yi do é kpó. Hwenu e, Mawu nɔ ɖó hwɛ
nú nǔ ɔ́ bǐ kpéte ɖi nǔ kwíji kwíji ɖɔhun é. Bɔ énɛ́ ɔ́ gúdo ɔ́ mi nɔ ɖɔ
ɖɔ émí ɖó Yɛsinsɛn ɔ́ a?
188 Xó jlá wɛ un ɖe ɖo Phoenix fí, é kó lín din ǎ, dó nǔ mɔȟunkɔtɔn
ɖé wú, bɔ mawuzɔẃatɔ́ ɔ́ sín asi ɖo ayǐjínjɔń ɖo agba ɔ́ kpá, kpódó
ɖa kpikpa e cí súnnuví lɛɛ́ tɔn bɔ è mlǐ bǐ élɔ́ lɛɛ́ é ɖokpó kpó, lobɔ é
dó sɛýa e má tlɛ sixú hɛn yɛli e é dó dó glɔ̌ é hwlá vɔv́ɔ́ bónú é má
kɔń ǎ é ɖé kpó. Énɛ́ ɔ́ sixú cyɔń koli tɔn ǎ. É ɖo alɔsú ɛnɛ alǒ atɔɔ́ń
mɔ̌ ɖo koli tɔn lɛɛ́ ta, bɔ é ɖo ayǐjínjɔń ɖo jǐ fínɛ;́ bó ɖo lǐnlɔń jɛ dě jɛ
dě wɛ, lobo ɖo han dó wɛ. Un jɛ adǎn dó énɛ́ ɔ́ syɛńsyɛń lě e un kpé
wú gbɔn é. Nǔgbó ɔ,́ é ná lɛ ́ ylɔ́ mì ɖɔ má lɛ ́ kɔ wá ǎ. Un ɖo nukún
ɖó wɛ ɖɔ é ní wa mɔ̌ ǎ. Amɔ̌ é tunwun nǔ e sɔgbe é kpódó nǔ e má
sɔgbe ǎ é kpó. Hwenu e un ná ɖo te ɖo Hwɛɖɔxámɛ nukɔn ɔ,́ é sɔ́ ná
ɖo kɔ ce ǎ. Énɛ ́ ɔ́ gúdo ɔ́ è nǎ ɖidó bó ɖɔ…
189 Nya ɖé, ée è nɔ ylɔ́ ɖɔ nǔkplɔńmɛtɔ́ é, bɔ ɖiɖɔ wɛ un ɖe ɖɔ é kún
nyí ɖě ó ǎ, é bló kɛń ɖó nǔ jí ɖé azǎn ɖě ɔ́ gbe, ɖo xɔńtɔn ce ɖé lɛɛ́
nukɔn ɖo toxo ɖé mɛ bɔ un ko yi fínɛ ́ kpɔń. Mi tunwun nɔví súnnu ɔ.́
Bɔ nɔví súnnu élɔ́ wá. É ɖɔ, é nyɔ,́ é ɖɔ, “Mǐ kó yí Nɔví súnnu Branham
ɖo mǐ gɔń fí ɖokpó kpɔń.” Toxo ɖé, ɖo Gbadahwe jí. Bɔ nya élɔ́ ɖɔ,
“Óo, nya ɖagbe ɖé wɛ Nɔví súnnu Branham nyí.” Mi mɔ a? É tunwun
nǔ e nyɔ́ é hú gǎn ɖɔ é ní nyi nǔɖé dó jijɔ ce wú. É ɖɔ, “Nɔví súnnu
Branham ɔ,́ amɔ̌ mi ma ɖótó kan tɔn lɛɛ́ ó, ɖó yě ná hɛn mi wlú.”
190 Bɔ é wá jɛ bɔ xɔńtɔn ce lɛɛ́ ɖokpó ɖo te ɖo fínɛ,́ bɔ é ɖɔ, “Cɛj́ú
ɖokpó géé, nya ce! Wlǔwlú mɛ un ɖe ɖ’ayǐ káká jɛ hwenu e un ɖótó
kan lɛɛ́ dó é.” Ɛɛn. Vogbingbɔn ɔ́ nɛ.́ “Un sixú mɔ nukúnnú jɛ lě e
Mawu mímɛ́ ɖé ná kó dɛ ɖo nǔ mɔȟunkɔtɔn lɛɛ́ nu gbɔn mɔ̌ ǎ, lě e mi
mɛ bǐ nɔ wa nǔ gbɔn é.” Ɛɛn.
191 Mɛ ɖokpó ɔ,́ mɛ ɖěvo ɖo kpɔ́ xá ɛ, é ɖo te ɖo tɛn ɖé mɛ é kó lín din
ǎ, é ɖɔ, “Gbeyíɖɔ wɛ Nɔví súnnu Branham nyí. É sixú tunwun nǔ lɛɛ́
ɖó vovo. Bɔ nǔ lɛɛ́ ɖi…Amɔ,̌” bó ɖɔ, “din ɔ,́ mi ma ɖótó Nǔkplɔńmɛ
tɔn ó, ɖó hwɛ tɔn jɔ ǎ.” Taɖuhunhun wɛ, jimakplɔńgbe nǔmanywɛ́
tɔn wɛ nyí nǔ mɔȟunkɔtɔn!
192 Mi má tunwun ɖɔ nú énɛ́ ɔ́ nyí…Un nyí gbeyíɖɔ ɖě ǎ. Amɔ̌ nú
Mawuxó ɔ́ nyí nǔgbó hǔn, É nɔ́ wá gbeyíɖɔ ɔ́ gɔń. “Aklúnɔxó ɔ́ wá
gbeyíɖɔ lɛɛ́ gɔń.” Yě wɛ nyí mɛ e tínmɛ Xó ɔ́ lɛɛ́ é. Énɛ ́ ɔ́ gúdo ɔ,́ mi
mɔ a, mi ma…

193 Énɛ́ ɔ́ tlɛ ɖó ta ǎ, è nǎ yi si bɛ dó agunnyíkɔ yǎyá ɖé glɔ́ kpowun,
bɔ azǎn énɛ́ lɛɛ́ ɖokpó gbe ɔ́ é ná gba bó ná sínsín, lobo ná dɔn ɖo
zomɛ.
194 Amɔ̌ Mawuxó ɔ́ ná nɔ ayǐ káká sɔýi. Awǐnnya énɛ́ ɔ́ jí wɛ un nɔ
sɔ́ nukúnɖíɖó ce jínjɔń káká sɔýi, ɖo Aklúnɔxó ɔ́ jí. Nǔ ɖěvo lɛɛ́ bǐ ní
syɔ.́ Ényí un dɔn xɔńtɔn lɛɛ́ bǐ bú ɔ,́ nǔ ɖěvo lɛɛ́ bǐ ɔ,́ xɔńtɔnzunzun
ce ɖo Klísu mɛ.

Nukúnɖíɖó ce jínjɔń nǔtí jí
Zɛ Jezu sín Xó lɛɛ́ kpó hwɛjijɔ kpó wú ǎ;
Nú nǔ e lɛ ́ lɛ ̌ dó lǐndɔň ce lɛɛ́ é bǐ mu j’ayǐ ɔ,́
Énɛ ́ ɔ́ É wɛ nyí nukúnɖíɖó ce bó lɛ ́ nyí sósyɛń ce.

195 Hwenu e tú énɛ́ ɔ́ wú azǎn ɖě ɔ́ gbe bɔ un mɔ…Un vɛdó ɖɔ un
ko kú wɛ sín. Un mɔ fífá ɖé ɖo nyiɖée mɛ. Un ɖe kɔ bó kpɔń. Un lin
nǔ kpɔń, “É nyɔ,́ éɖíe.” Ɖagbe tɛ ́ agunnyíkɔ ɖé ná dó wa nú mì lo?
Ɖagbe tɛ ́ gbɛťa ɖé ná dó wa nú mì lo? É ná byɔ́ ɖɔ má yi nɔ te ɖo fínɛ ́
ɖo hwɛɖɔxámɛ Mawu tɔn e ɖo myɔ ji wɛ lɛɛ́ é nukɔn, bónú è nǎ ɖɔ
hwɛ xá mì gbɔn Xó élɔ́ jí.
196 Sɔ mɔ̌ e é sixú byɔ́ ɖɔ má kɔń anyǔ nú mɛ lɛɛ́, bó wló yě, bó sló
yě, lobo hɛn yě kíjá, yě mɛ gěgé ɔ,́ lo ɔ́ un ɖo nukún ɖó wɛ bó ná ná,
bó ná ɖe kwín adodwé ɔ́ tɔń sín fínɛ,́ ée nyí Mawuxó ɔ́ tɔn é, bó ná
gbá lǐndɔň ɖé dó nyi fínɛ ́ nú Mavɔ mavɔ mɛ. Énɛ́ ɔ́ sɔgbe. Mi gbɔ nú
Mawu ní sɔ́ énɛ ́ ɔ́ dó alɔ Tɔn lɛɛ́ mɛ bó gbá énɛ́ ɔ́ nú vǐ tónúsétɔ́ ɖé.
197 Nɛ—̌nɛ̌ nya ɖé, ée Yɛsinsɛn ɔ́ nɔ́ kplá é, sixú kó wa nǔ mɔȟunkɔtɔn
ɖé gbɔn? Alǒ, nyɔňu e ɖó Yɛsinsɛn ɔ́ é ɖé, sixú kó wa nǔ mɔȟunkɔtɔn
lɛɛ́ gbɔn? Éeǒ. É mɛ.́ Bɔ ényí Gbɛ Tɔn ɖo mi mɛ ɔ,́ mi nɔ nyí nǔ ɖokpó
ɔ.́ É ná cí É ɖɔhun pɛṕɛṕɛ.́
198 Izlayɛĺi, ɖi mǐ ɖɔhun, lin ɖɔ ɖó émí ɖo dɔkun jɛ wɛ kpó akɔjijɛ
yětɔn xá mɛ ɖěvo lɛɛ́ wútu ɔ,́ Mawu sín gbe yí ná wɛ nyí énɛ ́ ɔ.́ Din
ɔ,́ mi tunwun a, mǐ nɔ́ lin mɔ̌ égbé.
199 Un ɖɔ xó nú nya ɖé lɛɛ́ ɖo fí é kó lín din ǎ, ɖo jǒnɔyítɛn ɖé, azǎn
ywɛywɛ ɖé ɖíe, gbɛtɔ́ nǔsúɖaxó lɛɛ́ ɖo sinsɛn sín kan lɛɛ́ mɛ. Bɔ yě ɖɔ
nú mì ɖɔ, “Mawu ɖe xlɛ ́ ɖɔ Émí ɖo kpɔ́ xá mǐ nǔgbó. Étɛ ́ o, kpɔśusu
mǐtɔn jɛ jí xwe e wá yi é, Nɔví súnnu Branham,” un wɔn mɛ kanwe
ko kanwe ko nabí wɛ, gbɔn mɔ.̌
200 Un ɖɔ, “Gbe yí nú nǔ kpɛví tíntín ɖé nɛ́ ǎ.” Uh-huh. Énɛ́ ɔ́ sɔgbe.
Agalilɛ jɛ jí, bó sukpɔ́ d’é jí ɖo xwe e wá yi é mɛ, gban ɖo kanwe ko jí
mɔ;̌ énɛ ́ ɔ́ ká ɖe xlɛ ́ ɖɔ Mawu yí gbe nú agalɛtɔ́ wɛ a? [Gbɛǩplékplé ɔ́
ɖɔ, “Éeǒ.”—Wěmaɖetɔńtɔ.́] Uh-huh. Uh-huh. Uh-huh. Dandan. Huh!
Hwɛjijɔ énɛ ́ ɔ́ nyɔ́ ɖěbǔ ǎ. Éeǒ. Mi sixú wa mɔ̌ ǎ. Éeǒ, nya ce. Mawu
nɔ́ nɔ kpɔ́ xá Xó Tɔn. Gbɛtɔ́ ɖěvo ɖěbǔ ná nɔ kpɔ́ xá Xó Tɔn, nú é nyí
ayiɖowɛnnánɔ ɔ́ nɛ.́ É sɔgbe.

201 Yě lin ɖɔ, ɖó émí kó jɛ akɔ ɖé wútu! Din ɔ,́ ɖo fí ɔ,́ mǐ ná byɔ́ mɛ,
ɖo hwenu kléwún ɖé kpowun mɛ, bó ná ɖɔ xó dó acɛkpikpa sín xó lɛɛ́
wú. Akɔta mǐtɔn gbɛ́Mawuxó ɔ,́ lě e Izlayɛĺi bló gbɔn é ɖɔhun pɛṕɛṕɛ.́
Yě gbɛ́ Mawuxó ɔ,́ bɔ togun yětɔn ɔ,́ vɔšánú-xwlémawutɔ́ yětɔn lɛɛ́,
kpódó gbeyíɖɔ lɛɛ́ kpó, kpódó kpikpotɔ́ kpó ɔ,́ yě ɖo nǔ ɖagbe lɛɛ́ sín
wɛn dó nú yě wɛ gbeyíɖɔ ɖɔhun. Bɔ yě…Étɛ ́ mǐ ká sixú wa nú é má
nyí ɖɔ mǐ ná dó nǔ nyanya lɛɛ́ sín wɛn gbeyíɖɔ ɖɔhun ǎ, ɖó é dó gbe
vo xá Xó ɔ!́ È ko ɖó hwɛ n’i. “Akɔta ɖaxó, wǎnyínámɔ mǐtɔn, jínjɔń
ée nyí…midɛɛ lɛɛ́ sín nǔmɛgbingbɔn kpɔń tɔǵbó tɔgbo mǐtɔn lɛɛ́ tɔn
jí.” Mi bo lɛ ́ kɔ yi nǔ e yě ɖó ɖ’ayǐ é kɔn lo. Uh-huh. É sɔgbe. Dandan.
202 Akɔta ɖaxó ɖé wɛ Izlayɛĺi nyí. Mi kpɔń tɔǵbó tɔgbo yětɔn lɛɛ́, amɔ̌
Mawu ká gɔn hwɛ ɖó nú yě ǎ. Gbeyíɖɔ xóxó e sún ta énɛ́ ɔ́ ɖo Xó ɔ́
nyi dó yě wɛ, bɔ é jɛ lě e é ɖɔ gbɔn é pɛṕɛṕɛ.́ Mi xa tan mitɔn ɖo fí bó
kpɔń ɖɔ é kún sɔgbe ó a jí. É jɛ bó sɔgbe pɛṕɛṕɛ ́ lě e é ɖɔ gbɔn é. Bɔ
é ɖó hwɛ nú yě, có ɔ,́ yě ɖo te ɖo fínɛ,́ bɔ vɔšánú-xwlémawutɔ́ mímɛ́
lɛɛ́ kpódó awu mímɛ́ lɛɛ́ kpó ɖo kɔ ɔ,́ yě ɖo élɔ́ ɔ́ mi wɛ; bɔ é ná kó mi
alɔ ɖé, gbɔn ali élɔ́ jí alǒ gbɔn ali énɛ́ jí ǎ, ɖó nǔɖé wɛ gbɔn ali élɔ́ jí,
hwɛndo ɖé alǒ nǔɖé.
203 Jezu ɖɔ, “Tɔ́ mitɔn sín vǐ wɛ mi nyí, awǒvi, bɔ azɔ̌ tɔn lɛɛ́ wɛ mi
ná wa.” Yě sɔ́ Ɛ bó ɖó hwɛ n’I, bó sɔ́ Ɛ kunkplá atín ɖé, bó hu I. É
sɔgbe pɛṕɛṕɛ.́ Mawu lɛ ́ fɔń Ɛ wá gbɛ. Ɛɛn, nya ce.
204 Éeǒ, yě ná kó bló ǎ. Mǐ ná kó ɖi nǔ nú Amɔśi égbé ǎ, ɖěbǔ lɔ ǎ.
Bɔ égbé ɔ́ mǐ jɛ akɔ ɖé. Mǐ ɖó nǔ e mǐ nɔ́ ylɔ́ égbé ɖɔ…Mǐ nɔ́ lin ɖɔ
Mawu sín “gbe yí nú mɛ” wɛ, ɖó gbɛťa mǐtɔn lɛɛ́ ɖo kpɔ́ su wɛ bɔ—bɔ
nǔ bǐ ɖo yiyi wɛ lě e é ɖe gbɔn é. Mǐ nɔ́ lin ɖɔ Mawu sín “gbe yí nú
mɛ” wɛ nú énɛ́ ɔ.́ Mi tunwun a, yě sukpɔ́ gɔ́ ná, un ɖi, Gbagbɔńɔ lɛɛ́
lǐvi we alǒ atɔn mɔ.̌ Bɔ Katolíka lɛɛ́ lɛ ́ sukpɔ́ lǐvi mɔǩpán gɔ́ ná. Mi mɔ
a? Yě nɔ́ lin ɖɔ gbe yí nú mɛ Mawu tɔn wɛ énɛ́ ɔ́ nyí, gbɔn Katolíka
nyínyí gbla mɛ. Gbagbɔńɔ lɛɛ́ lin ɖɔ gbe yí nú mɛ Mawu tɔn wɛ, ɖó
yě nyí Gbagbɔńɔ. Huh! Xlonɔnú wɛ. Túɖu-kpó-agbǎ-kpó sín nǔɖuɖu
wɛ. Agbǎlyá e nɔ wú yi kwín mɛ é sín afín wɛ. Xomɛsin Mawu tɔn ɖo
kplékplé wɛ, bó ná dó wú é wɛ. Énɛ ́ ɔ́ sɔgbe pɛṕɛṕɛ.́

Mi ɖótó mì. Má ɖɔ Aklúnɔxó ɔ́ nú mi. Amǐ.
205 Mi kpɔń mǐ. Mi kpɔń gbɛ ɔ́ égbé. Mi kpɔń akɔta mǐtɔn. Mǐ byɔ́
ONU mɛ. Étɛ ́ ká ɖ’é mɛ? Gbɛ̌ sísímaɖónúmawutɔ́ lɛɛ́ tɔn ɖé. Bɔ mǐdɛɛ
lɛɛ́ ɔ,́ kpódó akɔńkpinkpan kpó ɔ́ mǐ tlɛ nɔ gbɔ bónú è nǐ xo ɖɛ cóbɔ
kplé mǐtɔn lɛɛ́ ná bɛ ́ ǎ.
206 Un ma xa ɖo fí tlóló din ǎ cé, “Nɛ̌ mɛ we nɔ zɔn yi fí ɖé ényí yě
ma ko ɖɔ ɖ’ayǐ ǎ gbɔn? Mawu nɔ wa nǔɖé nú É má ɖe e xlɛ ́ mɛsɛntɔ́
Tɔn lɛɛ́, gbeyíɖɔ lɛɛ́ ǎ. Nɛ ̌ mɛ we sixú zɔn yi fí ɖé ényí yě ma ko ɖɔ
ɖ’ayǐ ǎ gbɔn?”

207 Hwenu e, mǐ ɖó Maxomɛɛ́ xwedótɔ́ lɛɛ́, Budáa, mawumaɖitɔ́ lɛɛ́,
sísímaɖónúmawutɔ́ lɛɛ́, cejɛńnábínɔ lɛɛ́, nǔ ɖěvo lɛɛ́ bǐ, ɖ’é mɛ. Mi
lin—mi lin ɖɔ Mawu sixú kó nɔ nǔ mɔȟunkɔtɔn ɖé mɛ a?
208 “É nyɔ,́” mi nɔ ɖɔ, “énɛ ́ ɔ,́ é nyɔ,́ mǐ jɛ akɔ xá yě. Mǐ ɖó alɔcyɔńmɛjí
Gbadahwe jí ɔ́ bǐ tɔn.”
209 Yě ɖó akɔta lɛɛ́ lɛ ́ lɛ ̌ dó yě ɖ’ayǐ, ɖo alɔcyɔńmɛjí mɛ. Amɔ̌ gbeyíɖɔ
énɛ́ ɔ́ ɖɔ, “Mawu ná vívá kún nú mi. Mawu e sɛn wɛ mi ɖe é ɖésúnɔ
ná vívá kún nú mi, ɖó xlonɔnúwiwa mitɔn wú.” É ná kó ɖɔ nǔ ɖokpó
ɔ́ zǎnzǎn din. É ná kó cyá, bɛ ́ sín Xwé Wěwé ɔ́ gbe télélé káká yi gle
wamamɔnɔ lɛɛ́ tɔn mɛ. É ná kó bló dandan. É ná kó jɛ adǎn dó yě,
kpódó Mawuxó ɔ́ kpó. É ná kó bló mɔ̌ dandan. Gbeyíɖɔ nǔgbó ɖé sín
ali nɛ.́
210 “Mi kpɔń mǐ, agun lɛɛ́. Óo, mǐ wɛ nyí Katolíka gun ɖaxó mímɛ́
Hlɔm̌a tɔn ɔ!́” Mɛ e xó è ɖɔ, ɖo Mawuxówéma ɔ́ mɛ, ɖɔ é nyí AGALƐTƆ́
é.
211 “Mǐdɛɛ lɛɛ́ wɛ nyí tɔǵbó tɔ́ lɛɛ́ tɔn, Gbagbɔńɔ gun lɛɛ́, bɔ mǐ bǐ jɛ
kpɔ,́ bɔ è ylɔ̌ ɖɔ…è ylɔ̌ ɖɔ Gbɛ ɔ́ sín Wěɖiɖegbɛ́ Agun lɛɛ́ tɔn.” Agalɛtɔ́
lɛɛ́ sín AGALƐTƆ́ ɔ,́ wɛ Mawuxówéma ɔ́ ɖɔ. Nǔ e É ɖɔ ɔ́ nɛ ́ pɛṕɛṕɛ.́
Uh-huh. É ɖo mɔ̌ có mǐ ká nɔ́ lin ɖɔ, “Bɔ din ɔ́ agun lɛɛ́ bǐ ɖo kplékplé
ɖó kpɔ́ wɛ.”
212 Mɛɖaxó Collins, xɔńtɔn ce ɖé, nɔví súnnu e gosín Californie
é ɖé, alǒ, Arizona ɖo fínɛ.́ Hwɛ sín…hwɛ sín…Pete, [Nɔví súnnu
Neville ɖɔ, “Elmer.”—Wěmaɖetɔńtɔ.́] Elmer. Un ɖɔ, “É nyɔ,́ un lin
ɖɔ Mɛtodísu lɛɛ́ sín agun ɖagbe kpɛví ɖé mɛ wɛ a nɔ yi.”
213 É ɖɔ, “Un tɔń sín mɛ hwenu e yě byɔ́ Wěɖiɖegbɛ́ Agun lɛɛ́ tɔn énɛ́
ɔ́ mɛ ɖo fínɛ ́ é.”
214 Un ɖɔ, “Mawu ní xo ɖɛ dó jǐ we. A ɖo Axɔśúɖuto ɔ́ sɛkpɔ́ wɛ, nɔví
súnnu.” Uh-huh. Ɛɛn, nya ce.
215 Agunkplɔń lɛɛ́, è nɔ gán jɛ kɔnɖókpɔɖ́íɖó xá gbɛtɔ́ lɛɛ́ wú, kpódó
nǔkplɔńmɛ e gbɛtɔ́ bló lɛɛ́ é kpó, bó nɔ́ jó Mawuxó ɔ́ dó. Nǔ e sín
hudó mǐ ɖó ɔ́ wɛ nyí gbeyíɖɔ ɖé égbé, ée ná jɛ adǎn dó jlá Xó énɛ́ ɔ́
ɖo fínɛ.́ Énɛ ́ ɔ́ sɔgbe pɛṕɛṕɛ.́ Ɛɛn.
216 Yědɛɛ lɛɛ́ ɔ,́ yě nɔ́ mɔ ayij’ayǐ ɖo yěɖée mɛ. “Óo, mǐ byɔ́ mɛ. Mǐ
mɛ, Pantekotísu lɛɛ́ ɔ,́ dandan, mǐ byɔ́ Gbɛ ɔ́ sín Wěɖiɖegbɛ́ Agun lɛɛ́
tɔn mɛ, ɖó ɖo fínɛ ́ ɔ́ mǐ ɖó kɔnɖókpɔ.́ Mǐ ná kplá yě wá.” É cí nyɔňu
e nɔ yi ahannuxɔsá, bó ná yi nu ahan mú xá asú tɔn, bó ná dó kplá
ɛ wá Mawu gɔń é ɖɔhun. É cí ɖi asú e ɖo yiyi wɛ kpódó asi tɔn kpó,
ɖo azǎn élɔ́ lɛɛ́ mɛ, ahannuxɔsá, bó ná do yi nu ahan mú, bó ná dó
kplá nyɔňu ɔ́ wá Mawu gɔń é ɖɔhun. Xlonɔxó! Mi nɔ zɔ nú awǒvi sín
ayǐkúngban.

217 Nú nǔɖé gbɛ́ Xó énɛ ́ ɔ,́ un nɔ sí te dó jǐ tɔn. Énɛ́ ɔ́ nɔ́ bló bɔ un
sí te dó gbɛťa ɖokpó ɖokpó jí, ɖó é sí te dó Xó ɔ́ jí. É ɖó ná bló bɔ
nǔɖitɔ́ ɖokpó ɖokpó ná mɔ mɔ̌ ɖo yěɖée mɛ. Huh!

“É nyɔ,́” yě nɔ́ ɖɔ, “amɔ,̌ mi flín, mǐ ɖó…”
218 Un ɖó xójláwéma kínkán ɖaxó ɖé, bɔ mɛɖé wɛ sɛ ́ dó mì sín
Arizona, fí e è ɖɔ ɖe ɖɔ tɔǵbó Lě-lě élɔ,́ azǎn ɖě ɔ́ gbe ɔ,́ é ɖɔ, “Pápa
Jǎan Ko-nukún-Wegɔ́ ɔ,́” alǒ nǔ ɖěbǔ e yě nɔ́ ylɔ́ ɛ ɖɔ é, “é ɖó…Nya
ɖagbe ɖé wɛ é nyí. É wɛ nyí gbɛtɔ́ ɖokpó géé e ɖɔ xó dó agun lɛɛ́
kplékplé wú kpɔń é, Katolíka lɛɛ́ kpódó Gbagbɔńɔ lɛɛ́ kpó, ɖó kpɔ.́”
É ɖɔ, “É sixú gɔn jijɛ ɖo azǎn mǐtɔn lɛɛ́ mɛ, amɔ̌ xwe afɔtɔn abǐ ko e
ná bɔ d’é wú lɛɛ́ ɔ,́ é ná tíin ɖo fí.”
219 Un lin nǔ kpɔń, “Nyaví, hwi mɛ e nyí tɔǵbó ɖé é, a ɖo wɛn dó wɛ
gbeyíɖɔ ɖɔhun, bɔ a ka tunwun ǎ.”
220 “Ganmɛ ko dín hú lě e mǐ nɔ́ lin gbɔn é.” Nya e wlán énɛ́ ɔ́ sɛ ́ dó
mì ɔ,́ é wlán dó wěmaxwɛ ɔ́ sín ta, “Ganmɛ ko dín hú lě e mǐ nɔ lin
gbɔn é.” É kó ɖo tó ɖó kan lɛɛ́ wɛ, é lɔmɔ.̌ Ɛɛn, nya ce. É ɖɔ, “Ganmɛ
ko dín hú lě e mǐ nɔ́ lin gbɔn é.” É ɖɔ, “Nɔví súnnu Branham, a ma
ka ɖɔ élɔ́ ɔ,́ xwe nabí ɖé ɖíe ǎ cé?”
221 Un ɖɔ, “Dandan.” Ɛɛn, nya ce. É ná jɛ, ɖó Aklúnɔxó ɔ́ wɛ. É ɖó
ná jɛ. Dandan. Ɛɛn.
222 Yě nɔ́ ɖɔ, “É nyɔ,́ tɔǵbó mímɛ́ élɔ́ ɔ,́ mi má lin ɖɔ é ɖó ná tunwun
nǔɖé hú mɔ̌ ǎ cé?” Éeǒ, nya ce. Ényí é nɔ́ gbɛ ́ Mawuxó ɔ,́ hwenu e é
ká dó nukún Énɛ́ ɔ́ mɛ mɔ̌ é ɔ,́ é sixú kpé wú ǎ.
223 Pápa, gbeyíɖɔ, kpódó nǔ ɖěvo sɔxa ɖěbǔ e mi ɖó ɖo mi mɛ lɛɛ́ é
kpó kan mì ǎ. Ényí mi sɛ sín Xó ɔ́ wú ɔ,́ mi sɛ sín Xó ɔ́ wú wɛ. Énɛ́
ɔ́ sɔgbe. Nɛ̌ Mawu ná kó sixú xo ɖɛ dó nǔ mɔȟunkɔtɔn jí kpɔń gbɔn,
ényí yě kpo ɖo Mawuxó ɔ́ ɖésúnɔ gbɛ́ wɛ jɛń wɛ é? Nɛ̌ É ná sixú xo
ɖɛ dó nǔɖěbǔ e ɖo Xó Tɔn mɛ vo é, nǔ e dó gbe vo xá Xó Tɔn é ɖé jí
gbɔn? Nɛ̌ É ká sixú gbɛ́ Énɛ ́ ɔ́ gbɔn?
224 Nɛ̌ mi ná sixú xo ɖɛ dó kansɛɛ́zɔn e ɖo mi ɖu wɛ é ɖé jí gbɔn? Nɛ̌
mi ka sixú xo ɖɛ dó ku—ku—kuláankan e wú mi hɛn é ɖé jí, bó ɖɔ,
“Óo, wlǐ mì bó dó mì zo” gbɔn? Énɛ́ ɔ́ ná kó nyí taɖuhunhun.
225 Nɛ̌ Mawu ná sixú xo ɖɛ dó nǔ ɖěbǔ e sí te dó Xó Tɔn jí é jí gbɔn?
Hǔn mi lɛ ́ kɔ wá Xó ɔ́ kɔn! Uh-huh.
226 Mi mɛ mawuxójlatɔ́ lɛɛ́ sín gbɛ,̌ ée cí aglavún lɛɛ́ ɖɔhun ɔ,́ étɛ ́ ka
ɖo jijɛ wɛ dó mi jí? Mi nɔ tɔń ɖo fí bó nɔ́ sa vǐɖaxó sín acɛ mitɔn lɛɛ́
ɖó ayikún-núsúnnú sín nǔɖuɖuká ɖé tamɛ, bó ná dó kun Cadillac ɖé
alǒ nǔ mɔȟunkɔtɔn ɖé, alǒ xwé ɖaxó, ée yi jǐ é ɖé ɖo fíɖé, kpódó agun
ɖaxó dɔláa lǐvi ɖokpó tɔn ɖé kpó. Kpódó nǔ mɔȟunkɔtɔn lɛɛ́ bǐ kpó,
bɔ mi nɔ sa vǐɖaxó sín acɛ mitɔn lɛɛ́, bɔ winnyá nɔ́ hu mi lobɔ xɛsi

nɔ ɖi mi bó ná dó jlá Mawuxó ɔ́ nú gbɛǩplékplé mitɔn. Mi ɖɔ nú mì,
winnyá nɔ́ hu mi dó miɖée wú ǎ cé? Bɔ mi nɔ ylɔ́ miɖée ɖɔ mɛsɛntɔ́
ɖé, gbeyíɖɔ Mawu tɔn ɖé, bó nɔ́ sa vǐɖaxó sín acɛ mitɔn lɛɛ́ ɖó gbɛ
élɔ́ sín nǔɖuɖuká ɖé tamɛ. Étɛ ́ wɛ azin mitɔn na flé? Nǔ ɖokpó ɔ́ ɖi
Esawu ɖɔhun. Óo, afɔkúɖuɖu tɛ ́ ɖíe!
227 Óo, éeǒ! Mawu mímɛ́ e nɔ cɔ́ Xó Tɔn, bó ná dó tun alɔ jǐ Tɔn é,
sixú kó xo ɖɛ dó nǔ e sí te dó Xó Tɔn jí é ɖé jí ǎ. Din ɔ́ mi ɖótó. Un
tunwun ɖɔ un ɖo gan ɔ́ wú zɛ wɛ kpɛví ɖé kpowun, bɔ é sixú nyí ɖɔ
un ɖo kɔ gbídí nú mi wɛ yi kú. Amɔ,̌ mi kpɔń, un jló ná kan nǔɖé
byɔ́ mi. Nɛ̌ Mawu mímɛ́ ɖé, Ée ɖɔ Xó Tɔn bó ɖɔ, “Din ɔ,́ jǐnukúnsin
kpódó ayǐkúngban kpó bǐ ná wá yi, amɔ̌ Énɛ ́ ɔ́ ná wá yi ǎ, Xó Tɔn
ɖokpó géé,” din ɔ́ nɛ ̌ É ká sixú sɔ́ nǔ e dó gbe vo xá Énɛ́ ɔ́ bó xo ɖɛ dó
jǐ tɔn gbɔn? Nɛ̌ É ká sixú wa mɔ̌ gbɔn? Mi kpɔń. É nɔ́ ɖe xlɛ ́ ɖɔ nǔgbó
wɛ, Éɖésú. É nɔ́ tun alɔ Xó Tɔn jí. É nɔ́ ɖɔ nǔ e sɔgbe é, é nyí gbɔn
agunvíɖíɖó gbla mɛ wɛ ǎ.
228 Mi kpɔń Mɔwabu. Mɔwabu ɖó Xó Tɔn, é lɔmɔ,̌ Mɔwabu. Izlayɛĺi
ɖó Xó Tɔn; bɔ Mɔwabu nyí mawusɛntɔ́ ɖo nukúnta, kpódó Xó Tɔn
kpó. Yě xwlé vɔšísá tɛńwe, nyibúsú mímɛ́ lɛɛ́, ɖo vɔšákpe tɛńwe jí;
kɛń kpíkpé ɔ,́ vɔšísá kpíkpé ɔ.́ Énɛ ́ ɔ́ gúdo ɔ,́ énɛ ́ ɔ́ mɛ vo ɔ,́ é sɔ́ agbo
tɛńwe, bó ɖo xó ɖɔ wɛ ɖɔ émí ɖi nǔ nú wǐwá Mawu Ví ɔ́ tɔn, bó sɔ́ yě
xwlé ɖo jǐ fínɛ,́ kpódó yɛhwenɔgán ɖaxó yětɔn kpó. Zinkponɔ yětɔn
lɛɛ́ bǐ, vɔšánú-xwlémawutɔ́ yětɔn lɛɛ́ kpódó vɔšánú-xwlémawutɔ́ ɖaxó
yětɔn lɛɛ́ kpó bǐ, nǔ ɖěvo lɛɛ́ bǐ, bɔ yě ɖo te ɖó kpɔ́ xá axɔśú yětɔn
lɛɛ́ kpódó togán yětɔn lɛɛ́ kpó, kpódó nǔ ɖěvo gɔ́ ná kpó, bó xwlé
élɔ́ ɔ́ kpó sinsɛnnɔnyínyí kpó lě e yě sixú kó nyí gbɔn é pɛṕɛṕɛ,́ sɔt́a
Izlayɛĺi.
229 Bɔ Izlayɛĺi ɖo fínɛ,́ gbɛ ̌ kpɛví gǔfɔńtɔ́ lɛɛ́ tɔn ɖé, é cí mɔ̌ ɖɔhun.
Amɔ̌ étɛ ́ ká ɖo kpɔ́ xá Izlayɛĺi? Mawu ɖo gběxixo yětɔn mɛ. É ɖo ɖiɖe
xlɛ ́ wɛ É ɖésúnɔ, ɖɔ Émí ɖo kpɔ́ xá yě nǔgbó. Mi mɔ a?
230 Tɔǵbó sɔxa nabí e yě ná bo ɖó ɔ,́ pápa lɛɛ́, alǒ nǔ ɖěvo ɖěbǔ gɔ́ ná
ɔ,́ Mawu sixú nɔ kpɔ́ xá yě káká jɛ hwenu e É ɖe xlɛ ́ ɖɔ Émí ɖésúnɔ ɖo
kpɔ́ xá yě nǔgbó é ǎ. Bɔ ényí yě sɛ sín Xó Tɔn wú, bó ɖo Xó Tɔn gbɛ́
wɛ jɛń wɛ ɔ,́ nɛ ̌ É ká sixú nɔ kpɔ́ xá yě gbɔn? Wuntun Mawu gbɛɖe ɔ́
tɔn lɛɛ́ ɖěbǔ ɖo yě mɛ ǎ.
231 Nɛ̌ Mawu ká sixú ɖo ONU mɛ gbɔn, hwenu e mɛ we ma sixú zɔn
ma ko ɖɔ ɖ’ayǐ ǎ é?
232 Din ɔ,́ mi kpɔń fí. Agun Klísu tɔn ɖé tíin, ée è nɔ ylɔ́ ɖɔ mɔ,̌ bɔ é
jɛ kpɔ́ xá Pantekotísu lɛɛ́ é. Pantekótu ɔ́ ɖɔ ɖɔ émí ɖi nǔ nú xó ɖɔ dó
gbe tɛnmɛ tɛnmɛ lɛɛ́ mɛ. Yě ɖi nǔ nú kúnnuɖenú e xlɛ ́ Yɛsinsɛn ɔ́ é,
xó ɖɔ dó gbe tɛnmɛ tɛnmɛ lɛɛ́ mɛ. Yě nɔ́ ɖɔ ɖɔ émí ɖi nǔ nú élɔ́ ɔ,́ énɛ́
ɔ,́ kpó ɖě ɔ́ kpó. Yě ɖi nǔ nú nǔjlɛj́lɛ ́ lɛɛ́ kpódó nǔjíwǔ lɛɛ́ kpó. Agun

Klísu tɔn ɔ́ nɔ cá yě ko, bó nɔ ɖɔ, “Mi mɛ e ma tunwun nǔtí ǎ lɛɛ́ é sín
gbɛ!̌ Azǎn e ko wá yi lɛɛ́ é wɛ nyí énɛ ́ ɔ.́” Nɛ̌ mɛ we ka sixú zɔn yi fí
ɖé nú yě má kó ɖɔ ǎ gbɔn? Bɔ yě kplé ɖó kpɔ.́ Étɛ ́ wa wɛ yě ká ɖe? Yě
ɖo ayij’ayǐ ba wɛ ɖo nɔzo yětɔn sí. Mi bɛ ́ nǔ keté keté mɔȟunkɔtɔn
lɛɛ́ síin!
233 Klísu kpódó Xó Tɔn kpó mɛ wɛ ayij’ayǐ ce ɖe, ɖó Xó Tɔn nyí
Éɖésú. Énɛ ́ ɔ́ sɔgbe.

Wuntun Mawu gbɛɖe ɔ́ tɔn lɛɛ́ ɖěbǔ ɖe ǎ, ɖěbǔ lɔ ǎ.
234 Nǔ e Jezu ɖɔ ɔ́ nɛ,́ “Ényí Nyɛ ma ka bló bɔ Xó ɔ́ nyí ɖiɖe xlɛ ́ ɖó
alɔnu ǎ ɔ,́ hǔn mi ma ɖi nǔ Ná ó. Ényí Mawu má nɔ ɖɔ xó bó nɔ dó
wɛn gbeyíɖɔ ɖɔhun gbɔn jǐ Ce, bó nɔ ɖɔ gbɔn jǐ Ce lobo nɔ wa nǔ e
Mɛsíya ɔ́ ɖó ná wa é pɛṕɛṕɛ ́ gbɔn jǐ Ce ǎ ɔ,́ hǔn mi ma ɖi nǔ nú Mì
ó.”
235 Énɛ́ ɔ́ wú ɔ,́ nyaví ɖé ɖɔ ɖɔ gbeyíɖɔ e Mawu sɛ ́ dó é ɖé wɛ émí
nyí, bó ká nɔ́ gbɛ ́ Xó ɔ́ a? Mawu ní kú nǔbláwǔ nú nǔ keté keté
mɔȟunkɔtɔn! Nɛ̌ Mawu sixú wa nǔ mɔȟunkɔtɔn kpɔń gbɔn?
236 Mi gbɔ nú má kanbyɔ,́ má kanbyɔ,́ é ɖíe lo. Un—un tunwun
hwenu e un ná lɛ ́ ɖɔ xó nú mi dó é ǎ. Mawu sí wɛ énɛ́ ɔ́ ɖe. Un
ɖo Nǔɖuɖu ɔ́ sɔ́ ɖó mɛ kpowun wɛ, ɖi lě e É kó ɖɔ nú mì ɖo nǔmimɔ
énɛ́ ɔ́ mɛ gbɔn é ɖɔhun ɖo hwe énɛ́ ɔ́ nu é, ɖɔ è nǐ bɛ ́ Énɛ ́ ɔ́ dó gbǎ lɛɛ́
mɛ.
237 Mi sixú kanbyɔ́ mì ɖɔ, “Nɛ̌ Amɔśi ká sixú mɔ ɖ’ayǐ nǔ e ná jɛ dó
yě jí é gbɔn?” Étɛ ́ o, é ká cí ɖɔ nǔ lɛɛ́ ɖo yiyi wɛ ganjí ɖɔhun.
238 Mi kpɔń. Din ɔ́ mi kpɔń fí. Din ɔ,́ mi ɖótó céɖécéɖé lo. Ɖó, Élɔ́ ɔ́
bǐ wɛ ɖo kan jí, bɔ É kó yi, É ná gbɔn gbɛ ɔ́ bǐ mɛ. Mi mɔ a? Din ɔ́
nɛ…̌Mi kpɔń fí.
239 Izlayɛĺi ɖo fínɛ.́ Vaxɔ yětɔn lɛɛ́ ɖo ninɔmɛ e nyɔ́ é ɖé mɛ hú ɖ’ayǐ
tɔn. Mɛɖěbǔ ɖo tagba dó nú yě wɛ ǎ. Yě ɖó sinsɛn yě ɖésúnɔ tɔn lɛɛ́.
Mɛɖěbǔ tíin bó ná ɖɔ, “Mi sixú sɛn Jexóva ǎ” ǎ. “Mi yi nukɔn,” wɛ
akɔta ahe lɛɛ́ nɔ́ ɖɔ, “mi bló sinsɛn. Mǐ ɖó gbe kpɔ,́ ɖo nɔzo mitɔn
tɛńtin.”
240 Gbeyíɖɔ énɛ́ ɔ́ mɔ nǔ gbɔn énɛ́ ɔ́ mɛ. Mi mɔ a? Mɔ̌ ɖokpó ɔ́ wɛ
gbeyíɖɔ ɖé ná kó mɔ nǔ égbé gbɔn mɛ é. Mi mɔ a?
241 “Mi yi nukɔn.” Bɔ Izlayɛĺi ɖɔ, “É nyɔ,́ mi nú mǐ ná ɖu nǔ, bó nu
ahan, bó j’awǎ.” Hǔn yě xo gbɛ̌ ɖé kplé ɖó kpɔ́ bó bló un-ɖi-nǔ ɖé
lɛɛ́ nú yě, kpódó gbɛťa lɛɛ́ kpó, agunnyíkɔ lɛɛ́, kpódó nǔ lɛɛ́ kpó, bó
sɔ́ bǐ ɖó te. Bɔ nyɔňu yětɔn lɛɛ́ nɔ́ nɔ gbɛ ɖo gbɛ fɛɛ sín nǔ lɛɛ́ kpódó
hwɛhuhu kpó mɛ kpowun ɖo fínɛ.́ Nyaví, è nɔ kplá yě yi ahannutɛn
lɛɛ́ kpódó nǔ bǐ kpó mɛ, hwenu e yě sɔ́ nǔ agboɖe, kpódó yɛli kpɛví
kpɛví e cí sɛd́a ɖɔhun lɛɛ́ é kpó ɖo wǔ é. Ényí mi ko mɔ tan azǎn

énɛ́ lɛɛ́ tɔn yětɔn—yětɔn ɖé kpɔń wɛ hǔn, lě e yě cí gbɔn é, óo, yě
ɖibla nylá yi atɔnvlɔɖ́ó nú lě e yě nɔ́ bló gbɔn égbé é ɖɔhun. É nyí
mɔ̌ pɛṕɛṕɛ ́ wɛ ǎ, cá, ɖó yě sixú kó kpé wú ǎ. Ɛɛn. Kpódó lě e yě nɔ́
wa nǔ bó nɔ zán yěɖée gbɔn é gbɔn mɔ̌ kpó; kpódó axɔśú lɛɛ́, kpódó
vɔšánú-xwlémawutɔ́ lɛɛ́ kpó, kpódó mɛ ɖěvo lɛɛ́ bǐ kpó.
242 Jezu ɖɔ, “Mi nɔ klá jɛ nǔ e ɖo asúkúsi lɛɛ́ xwe gbe ɔ́ bǐ nu,
yɛmɛnúwatɔ́ lɛɛ́ e mi.” É ɖɔ mɔ.̌ Kpó nǔ élɔ́ lɛɛ́ bǐ e wa wɛ yě ɖe
é kpó.
243 Gbeyíɖɔ énɛ́ ɔ́ ɖo te ɖo fínɛ,́ bó ɖo énɛ́ ɔ́ kpɔń sɛ ́ dó wɛ ɖo dodomɛ,
akɔta énɛ́ ɔ́ gbɔn mɔ,̌ abǎ jɔ ayi tɔn xo akpa ɖo xomɛ. Ɛɛn, nya ce.
244 Din ɔ,́ mi nɔ ɖɔ, “Nɛ̌ é ká wa gbɔn bó tunwun nǔ e ná jɛ é? Nɛ̌
é ká sixú mɔ ɛ ɖ’ayǐ gbɔn? Gbɔn nɛ?̌” Nǔ ɔ́ bǐ nyɔ́ kpɔń. Étɛ ́ o, yě ɖó
nǔ gěgé bó ná ɖu. Yě ɖó awu gěgé bó ná dó. Yědɛɛ lɛɛ́ ɔ,́ yě ɖó agun
ɖaxó ɖaxó yětɔn lɛɛ́. Yě ɖo dɔkun jɛ wɛ. Yě ɖo akwɛ́ sɔ́ dó nǔ mɛ wɛ
ɖo fí bǐ, gbɛ fɛɛ sín nǔ lɛɛ́. Yě nɔ́ ɖú we ɖo ali jí, walɔ nyanya ɖíɖó,
bɔ nǔ ɖěvo lɛɛ́ bǐ nɔ́ ɖo nukɔn yi wɛ kpowun, bɔ nǔ lɛɛ́ bǐ nɔ́ ɖo yiyi
wɛ ganjí. É cí Amɛlíka ɖɔhun pɛṕɛṕɛ ́ égbé. Televizyɔɔ́n ɔ́ kó gɔ́ kpódó
ayihúnxó kwíji kwíji lɛɛ́ kpó, nyɔňu e ɖo mɛ̌ agboɖe lɛɛ́ é, nǔ ɖěvo
lɛɛ́ bǐ. Nǔ e mi nɔ mɔ é bǐ wɛ nyí nǔblíblí kpódó hwɛhuhu kpó kɛɖ́ɛ.́
É byɔ́ ɖɔ mi ni kpɔń televizyɔɔ́n dandan ǎ, mi vɛ ́ kó hun nukún, bó
kpɔń fí ɖěbǔ kpowun. Nyɔňuví lɛɛ́, súnnuví lɛɛ́, súnnu lɛɛ́, nyɔňu lɛɛ́:
yě nɔ́ ɖo azɔ nu wɛ, bó nɔ́ ɖo ahan nu wɛ. Jezabɛĺi élɔ́ lɛɛ́ e nɔ ɖo
yěɖée lɛɛ́ ylɔ́ wɛ ɖɔ Klísusɛntɔ́ lɛɛ́ é. Yɛ nyanya kwíji kwíji lɛɛ́ nɔ ɖo
yěɖée ylɔ́ wɛ ɖɔ Mɛtodísu, Baputísu, Plɛsibitelyɛɛ́n, Katolíka, kpódó
Pantekotísu lɛɛ́ kpó. Uh-huh. Uh-huh.

Abǎ jɔ énɛ ́ zɔń bɔ é nyɛ́ nukún hwenu e é kpɔń é. Huh! Énɛ́ ɔ́
sɔgbe.
245 “Nǔ ɔ́ bǐ wɛ nyɔ́ kpɔń. Nɛ̌ mi ka sixú hɛn énɛ́ ɔ́ ɖó te gbɔn? Ényí
mǐ ná bló…Gbɔn nɛ?̌ Gbɔn nɛ?̌ Mi kpɔń fí. É nyɔ,́ mǐ—mǐ lɛ ́ ɖó lǐvi
ɖokpó gɔ́ ná. Mǐ—mǐ ɖó…Mǐ…Xɔgbígbá mǐtɔn lɛɛ́ ɔ,́ óo, agun mǐtɔn
lɛɛ́ sín mɛ lɛɛ́ sukpɔ́ sɔ mɔ,̌ mǐ ɖó ná gbá agun yɔy̌ɔ́ lɛɛ́. É nyɔ,́ mǐ ɖó
akwɛ́ sukpɔ́ sɔ mɔ,̌ bɔ mǐ tunwun nǔ e mǐ ná sɔ́ wa ná ǎ. Étɛ ́ o, mǐdɛɛ
lɛɛ́ wɛ nɔ́ gbá tɛn e nyɔ́ hú bǐ ɖo a—akɔta ɔ́ mɛ lɛɛ́ é kpowun. Agun
e tíin bó wa ɖaxó hú gǎn agun ɖě lɛɛ́ bǐ lɛɛ́ ɔ,́ mǐdɛɛ lɛɛ́ wɛ ɖó yě. Bɔ
mǐ lɛ ́ kpo ɖo akwɛ́ gěgé ɖó wɛ. Mi lin ɖɔ Mawu xo ɖɛ dó mǐ jí ǎ cé?”
Éeǒ. Mi sɛ sín Xó Tɔn wú.
246 “Bɔ, Nɔví súnnu Branham, ɖiɖɔ wɛ a ɖe ɖɔ Mawu ná vívá kún nú
élɔ́ ɔ́ a?” Ɛɛn, yě mɛ ɖokpó ɖokpó.

“Nɛ̌ a ka tunwun gbɔn?” Amɔśi, nɛ ̌ a ka tunwun gbɔn?
247 É cí ɖi dotóo e nɔ́ gbéjé lanmɛ nú mɛ kpɔń é ɖɔhun pɛṕɛṕɛ.́ Nú
é mɔ azɔn e ɖo azinzɔnnɔ ɔ́ wú é ɔ,́ é nɔ́ tunwun nǔ e é ná wa é. É

nɔ́ tunwun nǔ e ɖo azinzɔnnɔ énɛ́ ɔ́ wa wɛ é. É nɔ́ tunwun lě e é yi
nukɔn gbɔn é. Bɔ é nɔ́ tunwun nǔ e ná jɛ é. Lě e é nɔ́ nyí gbɔn kpódó
gbeyíɖɔ ɖé kpó ɔ́ nɛ,́ gbeyíɖɔ titewungbe ɖé, hwenu e é mɔ nǔ dó é.
Nǔ e wa wɛ mi ɖe é kan mì ǎ. Hwenu e é mɔ bɔ hwɛhuhu ɖo nukɔn
yi wɛ ɔ,́ kansɛɛ́zɔn e ɖo mɛ ɖu wɛ é ɖé wɛ. Bɔ é kó yi nukɔn sɔ mɔ,̌
ɖo Pantekotísu lɛɛ́ kpódó yě mɛ e kpo lɛɛ́ é bǐ kpó mɛ, é sixú lɛ ́ kɔ wá
ǎ. É kó ɖo bǎ e yi nukɔn é ɖé mɛ. Yě ná dɔn.
248 Lě e Amɔśi kpé wú bó gbéjé ninɔmɛ ɔ́ kpɔń gbɔn ɔ́ nɛ.́ É gbéjé e
gbɔn Mawuxó ɔ́ jí. Lě e gbe-…gbeyíɖɔ nǔgbó ɖé nɔ́ gbéjé ninɔmɛ ɔ́
kpɔń gbɔn ɔ́ nɛ,́ bó nɔ́ ɖɔ nú nyɔňu énɛ́ lɛɛ́ ɖɔ, “Ma nú mi ní tɛńkpɔń
bó yi Hwɛɖɔxámɛ nukɔn kpódó ɖa kpikpa kpó, hwenu e mi tunwun
nǔ hú mɔ̌ é ó.” É nɔ́ ɖɔ nú mi mɛ súnnu lɛɛ́, mi mɛ e kpo lɛɛ́ é, kpódó
mi mɛ mawuxójlátɔ́ e nɔ gbɛ́ Xó ɔ́ lɛɛ́ é kpó, ée nɔ́ nyí mawusɛntɔ́
ɖo nukúnta, bó nɔ́ byɔ́ gbɛťa lɛɛ́ mɛ lɛɛ́ é, bó ná dó gbɔn akpá nú xó
ɔ,́ hwenu e mi tunwun hú mɔ̌ é. Mi nɔ kpɔń Xó ɖokpó ɔ́ e gbeyíɖɔ
titewungbe lɛɛ́ ná kó kpɔń é. Nǔ e è mɔ ɖo lanmɛ gbéjé kpɔń ɔ́ mɛ é
ɖɔ, “Kú! Klánklán!” Ɖi dotóo ɖé ɖɔhun pɛṕɛṕɛ ́ ɔ,́ é tunwun ninɔmɛ ɔ.́
É tunwun azɔnxlɛ ́ alɔkpa e é ɖó é.
249 Mi kpɔń akɔta élɔ.́ Nú mi ɖɔ, “Pantekotísu lɛɛ́ sín xó fó.” Hwenu
e, yě tlɛ ná lɔn bónú mi ná wá agun mɛ vɔv́ɔ́ ǎ, ɖó mi nɔ jlá xó nyɔňu
lɛɛ́ dó ɖa kpikpa yětɔn wú, bɔ Mawuxówéma ɔ́ ká nɔ́ ɖó hwɛ ná é. Yě
nɔ́ ɖi xɛsi ɖɔ mi táá wá ɖɔ nǔɖé dó…
250 Azǎn ɖě ɔ́ gbe ɖo fí ɔ,́ hwenu e un ɖo gběxixo ɖé lɛɛ́ bló wɛ é ɔ,́
Roy Borders wɛ nɔ é nu, ɖo Gbadahwe jí Xuta, yě kplá ɛ wá ɖó kpɔ,́
mawuzɔẃatɔ́ lɛɛ́ sín gbɛ ̌ ɖé, ée ɖibla yi, óo, un lin ɖɔ yě mɛ kanɖé alǒ
kanɖé wǒ, fí e un bló kplé ɖaxó ɖé ɖe é. Yě ɖɔ, “Mɛɖaxó Borders, un
jló ná kan nǔɖé byɔ́ we.” É ɖɔ, “Nǔgbó wɛ ɖɔ Nɔví súnnu Branham
nɔ́ zán Aklúnɔ Jezu Klísu sín Nyǐkɔ dó lɛ yɛhwesin nú mɛ a?”
251 Mɛɖaxó Borders, ée nyí mɛjɔmɛ sísíjɛxánɔ ɖésú ɖésú ɖé é, lě e
mi ko tunwun Nɔví súnnu Borders e nyí fínu gbɔn é. É ɖɔ, “Nya ce
lɛɛ́ mi,” é ɖɔ, “Nɔví súnnu Branham, nú é tɔń yi gběxixo lɛɛ́ mɛ, ɖo
hɛnkɛń, ɖi élɔ́ ɔ́ ɖɔhun ɔ,́” é ɖɔ, “é nɔ́ jlá xó ǎ. É nɔ́ yi nukɔn kpowun
bó nɔ́ xo ɖɛ nú azinzɔnnɔ mitɔn lɛɛ́ wɛ. Nǔ e é nɔ́ ɖibla wa ɔ́ bǐ nɛ.́”
252 É ɖɔ, “Nǔ e un kanbyɔ́ we ɔ́ nɛ ́ ǎ,” wɛ yɛhwenɔ ɔ́ ɖɔ. “É nɔ́ bló
a?” Din ɔ,́ yě ɖó kan lɛɛ́. Yě tunwun. É ɖɔ, “É nɔ́ lɛ yɛhwesin nú mɛ
ɖo Jezu Klísu Nyǐkɔ mɛ a?”
253 É ɖɔ, “Ɛɛn, ɖo agun é ɖésúnɔ tɔn mɛ. Tɛn ɖokpó géé e mɛ é nɔ́ lɛ
yɛhwesin nú mɛ ɖe ɔ́ nɛ,́ ɖo agun é ɖésúnɔ tɔn mɛ.”
254 É ɖɔ, “Éénɛ.́ Nǔ e un jló ná tunwun é bǐ jɛń kó nɛ.́ Mǐ ɖó jlǒ tɔn
ǎ. Mǐ jló alibúbú énɛ́ ɔ́ ɖo togun mǐtɔn mɛ ǎ.”

255 Bɔ azǎn ɖě ɔ́ gbe ɔ,́ hwenu e xɔńtɔn ce ɖagbe ɖagbe, Ed Daulton,
mɔ wěma ɖé yí sín Baputísu gun ɔ́ mɛ é. É ɖɔ, “Mǐ nya we tɔń sín
kɔnɖókpɔ́ Baputísu lɛɛ́ tɔn mɛ, ɖó a byɔ̌ alibúbú e nyí ɖɔ è nǎ lɛ
yɛhwesin ɖo Jezu Nyǐkɔ mɛ mɛ wútu.”
256 É nɔ́ víví nú mì ɖɔ má mlɛ ́ te xá Pɔĺu, “Ɖo nǔ e gbɛ ɔ́ nɔ́ ylɔ́ ɖɔ
alibúbú é mɛ, lě e un nɔ sɛn Mawu gbɔn ɔ́ nɛ,́ ɖó Xó Tɔn wɛ.” Ɛɛn,
nya ce. Ɛɛn. Óo, dandan.
257 Dotóo ɔ́ nɔ́ gbéjé ninɔmɛ ɔ́ kpɔń. É nɔ́ mɔ fí e é ɖe é. Gbeyíɖɔ
titewungbe ɖé nɔ́ gbéjé ninɔmɛ ɔ́ kpɔń, gbɔn Xó ɔ́ jí. É nɔ́ wa étɛ?́
Dotóo ɖé nɔ́ gbéjé ninɔmɛ tɔn kpɔń, gbɔn azɔnxlɛ ́ lɛɛ́ gbla mɛ. Énɛ ́ ɔ́
ká sɔgbe a? É nɔ́ kpɔń azɔnxlɛ ́ lɛɛ́ bɔ é nɔ́ mɔ nǔ e ɖo azinzɔnnɔ ɔ́ wa
wɛ é. É nɔ́ mɔ lě e é yi nukɔn gbɔn é, bó nɔ́ ɖɔ, “È sɔ́ sixú wa nǔɖé ǎ.”
258 Bɔ gbeyíɖɔ titewungbe ɖé nɔ́ sɔ́ Mawuxó ɔ́ bó nɔ́ gbéjé ninɔmɛ
lɛɛ́ kpɔń, bó nɔ́ sɔ́ Amasin ɔ́ nyi dó mɛ. Bɔ mɛ lɛɛ́ nɔ́ lɛ ́ sɔ́ Énɛ ́ ɔ́ nyi dó
nukún tɔn mɛ. Étɛ ́ wɛ ná wá jɛ? Yě ná dɔn, bɔ xó fó; yě nɔ́ yí wǎn nú
gbɛɖuɖu, gbɛ ̌ nyǐjɛtɔ́ e gbɛ élɔ́ dɔn lɛɛ́ é tɔn sín yɛmɛnúwiwa! Amɔ̌
gbeyíɖɔ nǔgbó ɖé sín ali nɛ.́ Mi mɔ a? Óo, mɛ ce lɛɛ́ mi!
259 É nɔ́ mɔ azɔn lɛɛ́. É mɔ ɖɔ yě jɛ zɔ nú Xó ɔ.́ É mɔ Xó ɔ.́ Bɔ é tunwun
nǔ e mɛ yě ná tɔń kɔ dó bɔ é jǎwe é. É mɔ gbɛ fɛɛ sín nǔ e mɛ yě ɖo
gbɛ nɔ wɛ ɖe lɛɛ́ é, bó mɔ lě e nyɔňu élɔ́ lɛɛ́ ɖo nǔ wa wɛ gbɔn é. É
mɔ lě e vɔšánú-xwlémawutɔ́ énɛ ́ lɛɛ́ ɖo blǒbló wɛ gbɔn é, lě e yě jɛ zɔ
nú sinsɛn nǔgbó Mawu tɔn ɔ́ gbɔn é, kpódó nǔ mɔȟunkɔtɔn lɛɛ́ kpó.
Fínɛ ́ ɔ,́ é ɖó xó—é ɖó xósin ɔ.́ É ɖɔ, “Mawu e sɛn wɛ mi ɖe bó ɖɔ ɔ́ ná
vívá kún nú mi.”

“Étɛẃútu?”
260 “Mi nyi Sɛń Ce lɛɛ́ ǎ.” É ɖo mɔ̌ có yě lin ɖɔ émí ko bló. Un ma xa
ɖo fí tlóló din ǎ cé? wěmafɔ 2 gɔ́ ɔ,́ 4 gɔ́ ɔ…́wěmata 2 gɔ́ ɔ,́ wěmafɔ
4 gɔ́ ɔ,́ “Ɖó Un cyán mi bónú mi na nyí…Hɛňnu e ɖo ayǐkúngban jí
lɛɛ́ é bǐ mɛ ɔ,́ Un cyán mi, bɔ é ká ɖo mɔ̌ có mi nɔ gbɛ ́ ɖɔ émí kún ná
ɖi zɔnlin ɖo Sɛń Ce lɛɛ́ mɛ ó.” Mi nɔ lin ɖɔ…
261 Gbeyíɖɔ kpɛví, ée sún ta é énɛ́ ɔ́ ɖo te ɖo fínɛ ́ kpódó atán e dó
hwa énɛ́ ɔ́ é kpó; nukún tɔn lɛɛ́ ɖo kínkɔń wɛ lánlán, bó ɖo myɔ kán
wɛ nyɛwun nyɛwun; hwenu e é ɖo xó ɖɔ nú vɔšánú-xwlémawutɔ́ lɛɛ́
kpódó nǔ lɛɛ́ kpó sín gbɛ̌ énɛ ́ ɔ́ wɛ é, bɔ é ɖɔ, “Mawu e mi yɛmɛnúwatɔ́
lɛɛ́ ɖo nǔ wa wɛ ɖi mi ɖo sinsɛn wɛ ɖɔhun ɔ,́ Mawu ɖokpó ɔ́ wɛ ná sú
kún dó nú mi.” Mi lin ɖɔ é ná kó mɔ azɔ̌ wa ɖó kpɔ́ xá mɛ wɛ? Huh!
É ɖɔ…Óo, mɛ ce lɛɛ́ mi! Éyɛ ́ ɔ,́ mi dó e kpɔń égbé bó kpɔń ɖɔ é ná kó
mɔ a jí. Éeǒ. Amɔ̌ étɛ ́ é ká bló? Gbeyíɖɔ nǔgbó ɖé sín ali nɛ.́ É ɖó Xó
ɔ.́ É tunwun nǔ e É nyí é.

Ɖi Micée hwexónu tɔn ɔ́ ɖɔhun…

262 Vǐ yɛy̌ɛ ́ kpɛví e un sɔ́ xwlé é ɔ,́ un zɛ nǔ ɔ́ ɖě wú, cɛj́ú ywɛywɛ ɖé
ɖíe, ɖó un ɖo ganmɛ hwlɛń dó wɛ.
263 Amɔ,̌ Micée, hwenu e é nɔ te ɖo Akábu nukɔn ɔ,́ é kpɔń yě. É
tunwun Xó ɔ.́ Micée ɖɔ Xó ɔ́ nú yě. Étɛẃútu? Micée ɖɔ hwɛ xá nǔmimɔ
tɔn, Nǔkplɔńmɛ tɔn, kpódó Mawuxó ɔ́ kpó. Bɔ é mɔ ɖɔ Nǔkplɔńmɛ
émítɔn kpódó Xó ɔ́ kpó nyí nǔ ɖokpó ɔ.́ Ɖó, Xó ɔ́ ɖɔ ɖɔ É ná dó nu
Akábu, bɔ É ná bló bɔ cukú lɛɛ́ ná ɖíɖɔ́ hun tɔn. Nǔ e Xó ɔ́ ɖɔ ɔ́ nɛ.́
264 Hǔn, Micée ɖó nǔmimɔ ɖé. Énɛ́ ɔ́ wɛ nyí ɖɔ, é nyí gbeyíɖɔ. “Mi
nú mǐ ní kpɔń Xó e ná wá gɔň ce é.” Bɔ é xo ɖɛ, “Aklúnɔ Mawu e, étɛ ́
un ɖó ná wa? Étɛ ́ wɛ un ɖó ná ɖɔ nú mawuxójlátɔ́ lɛɛ́ sín gbɛ ̌ élɔ́ e ɖo
te ɖo fí é? Gbɛťa lɛɛ́ bǐ ɖíe. Mɛ e ɖo to ɔ́ mɛ lɛɛ́ é bǐ kplé bó sí te dó
jǐ ce, Aklúnɔ. Nyɛ ɖíe ɖo te ɖo axɔśú ɔ́ nukɔn e. Étɛ ́ un ɖó ná ɖɔ?”
265 Bɔ é byɔ́ nǔmimɔ ɖé mɛ. É ɖɔ, “Zɔn yi. Yi.” É ɖɔ, “Amɔ̌ un mɔ bɔ
Izlayɛĺi togun ɔ́ bǐ gba dó lɛňgbɔ́ e ma ɖó nyinyitɔ́ ǎ lɛɛ́ ɖɔhun.” Ɛɛn.
266 To—tokpɔnla yɛhwenɔ énɛ́ ɔ́ zɔn bó sɛ wá bó gba nu n’i, bó ɖɔ,
“Fítɛ ́ Mawuxó ɔ,́ Yɛ Mawu tɔn ɔ,́ ka yi, hwenu e É gosín nyɛ mɛ dó
é?” Gosín éyɛ ́ mɛ a?
267 Mi tunwun nǔ e Mawu ɖɔ é a? É jó yɛ nyanya ɖé dó bɔ é jɛ te yi,
bó yi byɔ́ yě tɛńtin, ɖó yě kó sɛ sín Xó ɔ́ wú, bó ná dó bɛ́ xá ɔ́ nɛ.́
268 Mawuxówéma ɔ́ ɖɔ, “Ényí yě má ɖi nǔ nú Xó ɔ́ ǎ ɔ,́ É ná ná yě
hlɔňhlɔń e nɔ dɔn mɛ bɔ è nɔ wa nǔ nyi do ɔ,́ bónú yě ná nɔ ɖi nǔ nú
adingban, bónú è nǎ ɖó hwɛ nú yě ɖó énɛ́ ɔ́ wú.” Nǔ e gbɛťa élɔ́ lɛɛ́
kpódó akɔta élɔ́ sín mɛ lɛɛ́ kpó ɖo wiwa wɛ égbé ɔ́ nɛ ́ pɛṕɛṕɛ,́ bó ɖo
nǔ ɖi nú adingban ɖé wɛ, bónú è nǎ ɖó hwɛ nú yě ɖó énɛ́ ɔ́ wú. “Ɖó
è sɔ́ ná Nyǐkɔ ɖěvo mɛ ɖo Jǐnukúnsin glɔ́ fí bɔ mi na mɔ hwlɛngán
gbɔn jǐ tɔn ǎ.” Mi slɛ ́ xwi, gbɛťa lɛɛ́, kpódó mɛ ɖěvo lɛɛ́ kpó. Ɛɛn.
269 Din ɔ,́ étɛ ́ wɛ mɛ ɖěvo élɔ́ lɛɛ́ ká…?…Étɛ ́ wɛ gbeyíɖɔ ɖěvo élɔ́ lɛɛ́
ká kpɔń? Gbeyíɖɔ wɛ yě nyí. Ɛɛn, nya ce. Gbeyíɖɔ wɛ yě nyí. Amɔ̌
ényí yě kó nɔ te bó gbéjé gbeyíɖɔ wɛndídó yětɔn lɛɛ́ kpɔń kpódó Xó
ɔ́ kpó wɛ ɔ!́
270 Ényí Mɛtodísu lɛɛ́ ná kó nɔ te égbé bó gbéjé gbeyíɖɔ wɛndídó
yětɔn kpɔń wɛ ɔ,́ yě ná kó mi sin dó mɛ ɖěvo wú kpɔń gbeɖé ǎ. Yě ná
kó mɔ Yɛsinsɛn ɔ́ yí. Yě ná kó lɛ yɛhwesin nú mɛ bǐ gbɔn mɛnyínylɔ́
dó tɔ mɛ gbla mɛ, ɖo Jezu Klísu sín Nyǐkɔ mɛ. Ényí Kplékplé Mawu
tɔn lɛɛ́ ná kó nɔ te égbé bó kpɔń gbeyíɖɔ wɛndídó yětɔn wɛ ɔ,́ yě ná
kó lɛ ́ kɔ wá Xó ɔ́ kɔn. Ényí Ɖokpónyínyí lɛɛ́, égbé ɔ,́ ná kó nɔ te bó
gbéjé gbeyíɖɔ wɛndídó yětɔn lɛɛ́ kpɔń wɛ ɔ,́ yě ná kó lɛ ́ kɔ wá Xó ɔ́
kɔn.
271 Amɔ,̌ mi mɔ a, ényí gbeyíɖɔ énɛ́ lɛɛ́ ná kó nɔ te bó gbéjé gbeyíɖɔ
wɛndídó yětɔn lɛɛ́ kpɔń wɛ ɔ!́ Yě ba hwɛjijɔ. Yě ɖɔ, “Mǐtɔn wɛ énɛ́ ɔ́

nyí. Hǔn mǐ ná yi Hlamɔti-Galadi bɔ mǐ ná sɔ́ ɛ, ɖó mǐtɔn wɛ. Jozuwée
wɛ ná mǐ.”

Amɔ̌ Micée ɖɔ, “Énɛ́ ɔ́ xwe ali.”
272 Amɔ̌ nǔ e é nyí ɔ́ nɛ.́ Mi nɔ jló ná ba hwɛjijɔ ǎ. Mi nɔ jló ná ɖi nǔ
nú nǔ e Mawu ɖɔ é. Mi ma ba hwɛjijɔ ɖó nǔɖěbǔ wú ó.
273 Étɛ ́ wɛ ná kó jɛ nú Ablaxámu ko ba hwɛjijɔ wɛ ɔ?́ Nɛ̌ wɛ é ná kó
jó to tɔn dó kpɔń gbɔn? Nɛ̌ é ná kó ɖó xwe kanwe ko, bó ká ná nɔ́
ɖo susu kpa nú Mawu wɛ gbɔn, ɖó yě ná ji vǐ yɛy̌ɛ ́ ɔ́ ɖo Sala xomɛ,
hwenu e éyɛ ́ nyɔňu ɔ́ kó ɖó xwe kanwe wǒ é?

Mi sɔ́ hwɛjijɔbiba lɛɛ́ nyi gbě. Mi ni vɛ ́ kó ɖi nǔ kpowun.
274 Mi nɔ jó awǒvi dó bɔ é nɔ́ ɖɔ nú mi ɖɔ, “Mi tunwun a, Nɔví súnnu
Branham nyí nǔtí zɛ yɛmɛnúwatɔ́ ɖé wú ǎ.”
275 “Din ɔ,́ nyɛ din ɔ́ nɔ te, gbɔ nú má kpɔń ɖɔ é nyí mɔ̌ a jí. Mi
nú mǐ ná kpɔń ɖɔ nǔkplɔńmɛ tɔn sɔgbe a jí. Gbɔ nú má lɛ ́ kɔ yi
Mawuxówéma ɔ́ kɔn.” Mi ma, mi ma yi ó…É ná gbɔ bónú mi ná
wa mɔ̌ ǎ. Éeǒ, éeǒ. Mi mɔ a?
276 Amɔ̌ é ná ɖɔ nǔ nyanya ɖé dó wǔ ce, ée é sixú kó ɖó acɛ bó ná
ɖɔ é, énɛ ́ ɔ́ gúdo ɔ́ mi nɔ kpo ɖo énɛ́ ɔ́ hɛn d’ayi mɛ wɛ kpowun, bó
nɔ́ nɔ te lobo nɔ jɛ hwɛjijɔ ba jí, “Ɛɛn. É ɖó ná kó wa lě ǎ. É ɖó ná kó
wa mɔ̌ ǎ.” Nú mi jɛ kpínkpɔń mì jí ɔ,́ é nyɔ,́ mi ná mɔ gěgé tɔn géé.
277 Bɔ mi sixú kó bɔ nukún dó nyí Aklúnɔ Jezu wú. Mi sixú mɔ gěgé
tɔn. Mi kpɔń Ɛ, nú cɛj́ú ɖokpó géé. Má lin ɖɔ mi mɛ ɖokpó ɖokpó
nyí mawuzɔẃatɔ.́ Din ɔ́ mǐ ní wɔn ɖɔ É tíin ɖo ayǐkúngban jí kpɔń.
Súnnuví ɖé ɖíe bɔ è ɖe xlɛ,́ ɖo akɔta ɔ́ bǐ kpéte mɛ, ɖɔ É nyí mɛɖé bɔ
è—è ji Agaví tɔn e. Nɔ Tɔn kó ji I cóbɔ é kpódó tɔ́ Tɔn kpó tlɛ wlí alɔ.
È ɖe xlɛ ́ ɖɔ nǔgbó wɛ. (Din ɔ,́ yě nɔ́ dlɔń dó Xó ɔ́ ǎ, “Nyɔňu ɖo alɔjí ɖé
ná mɔ xo.”) Nǔ e yě nɔ́ se é kɛɖ́ɛ ́ wɛ yě nɔ́ dlɔń dó, mi mɔ a, “Agaví
ɖé.” Yě má kó ɖɔ n’I ɖɔ É jɔ ɖo hwɛhuhu mɛ, bó ká ɖo tíntɛńkpɔń wɛ
bó ná kplɔń nǔ émí ǎ cé? Un nyí…Mi mɔ a?
278 Bɔ mi kpɔń nǔ e wa wɛ É ɖe é. É ɖo agun ɖokpó ɖokpó e ɖo fínɛ ́
ɖo to ɔ́ mɛ é hɛn gba wɛ ɖo nǔgbó mɛ. Énɛ́ ɔ́ ká sɔgbe a? Gbɛťa lɛɛ́,
nǔ ɖěvo lɛɛ́ bǐ.
279 Étɛ ́ wɛ É ká nyí? “Súnnuví e ko su é ɖé kpowun wɛ bó nɔ́ ɖo sa
ɖi wɛ gbɔn mɔ,̌ Nyaví wínnyáwínnyá ɖé, ée ma ɖó agunnyíkɔ ɖěbǔ
ǎ é. Ðɔ agun e mɛ A ɖe é nú mì. Mɛ̌ ká nyí tɔ́ Towe? A ɖɔ Jozɛf́u kún
nyí tɔ́ Towe ó wɛ a?”

“Jozɛf́u nyí tɔ́ Ce ǎ,” wɛ É ná kó ɖɔ.
“É nyɔ,́ mɛ̌ wɛ nyí Tɔ́ Towe?”
“Mawu wɛ nyí Tɔ́ Ce.”

280 “É nyɔ,́ Hwɛ mawusinsɛn-zɛxwéwútɔ!́ Nǔ e A nyǐ ɔ́ nɛ ́ pɛṕɛṕɛ.́
Hwi, mɛ e nyí Gbɛtɔ́ ɔ,́ bó ká ɖo ɖiɖɔ wɛ ɖɔ Mawu wɛ nyí Tɔ́ Towe
a?”
281 Ényí yě ná kó gbéjé e kpɔń gbɔn Xó ɔ́ jí wɛ ɔ!́ Alelúya. Mi mɔ
nǔ ɔ́ ǎ cé? Xó ɔ́ ɖó ná kó húzú agbaza. Yě gbéjé nǔmimɔ yětɔn kpɔń
kpódó Xó ɔ́ kpó ǎ. Mɔ̌ wɛ.
282 Nǔ e ɖo tagba nyí wɛ égbé ɔ́ nɛ.́ Mi nɔ gbéjé nǔmimɔ mitɔn lɛɛ́
kpɔń kpódó ée nyí…midɛɛ lɛɛ́ sín—midɛɛ lɛɛ́ sín gbeyíɖɔ wɛndídó
kpódó nǔkplɔńmɛ mitɔn kpó, kpódó Mawuxó ɔ́ kpó ǎ. Nú mɛɖé
tɛńkpɔń bó ná ɖɔ Nǔgbó ɔ́ nú mi ɔ,́ énɛ ́ ɔ́ mi nɔ ɖɔ jlɛ xá ɛ, ɖi lě
e Amɔśi ná kó bló gbɔn é ɖɔhun pɛṕɛṕɛ,́ Amɔśi bló mɔ.̌ Mi nɔ bló nǔ
ɖokpó ɔ.́
283 Din ɔ́ mi kpɔń fí. É ɖo ninɔmɛ élɔ́ mɛ. Din ɔ,́ mi ná kó ɖó hwɛ n’I,
vlafo, énɛ ́ ɔ́ sɔgbe, ényí mi ma lɛ ́ kɔ yi Xó ɔ́ kɔn ǎ ɔ́ nɛ.́ Yě lɔ nɔ wa
nǔ ɖokpó ɔ.́ Yě nɔ́ ɖó hwɛ n’I égbé.
284 Étɛ ́ wɛ é ná kó nyí nú mi mɛ nyɔňu, ée ɖo dě kpó dě kpó, ɛɛn, nɛ ̌
gbɔn bɔ mi ma nɔ gbéjé linlin e mi ɖó dó ɖa kpikpa wú kpɔń kpó Xó
ɔ́ kpó, bó mɔ nǔ e É nɔ́ ɖɔ é ǎ? Mi mɔ a? Nɛ̌ gbɔn bɔ mi ma ka nɔ wa
nǔ énɛ́ lɛɛ́ ǎ?
285 Nɛ̌ gbɔn bɔ mi ma ka nɔ gbéjé yɛhwesinlilɛ mitɔn, “Tɔ,́ Vǐ,
Yɛsinsɛn” tɔn ɔ́ kpɔń ǎ, “atɔnɖobǔ” agɔ énɛ ́ ɔ,́ mɔ̌ wɛ è nɔ ylɔ́ ɖɔ,
ée ma nyí nǔtí ɖo gbɛ ɔ́ mɛ zɛ Mawu ɖokpó sín azɔťɛn atɔn wú ǎ é,
mɛmímlá lɛɛ́? Nyǐkɔ “Tɔ”́ tɔn ɖěbǔ ɖe ǎ. Nǔ mɔȟunkɔtɔn ɖěbǔ tíin ɖi
nyǐkɔ “Tɔ,́ Vǐ, kpó Yɛsinsɛn kpó” ɖɔhun ǎ.
286 Nyǐkɔ Tɔ́ ɔ,́ Vǐ, kpó Yɛsinsɛn ɔ́ kpó tɔn, ée nyí, “Aklúnɔ Jezu Klísu”
é. Mi gbéjé yɛhwesinlilɛ mitɔn kpɔń kpódó ali e nu mɛ ɖokpó ɖokpó
ɖo Mawuxówéma ɔ́ mɛ lɛ yɛhwesin gbɔn é kpó. Nú mi na kó gbéjé
linlin mitɔn kpɔń kpódó Xó ɔ́ kpó ɔ,́ mi—mi na kó lɛ ́ kɔ wá bɔ è nǎ
kó lɛ yɛhwesin nú mi ɖo “Aklúnɔ Jezu Klísu” Nyǐkɔ mɛ.
287 Nǔ e Pɔĺu ɖɔ nú yě ɖɔ yě ní wa ɔ́ nɛ.́ Bó ɖɔ, “Nú mɛ ɖěvo ɖěbǔ
kplɔń nǔ ɖěvo mɛ hǔn, è nǐ—è nǐ dó nu i, é ná bo nyí ɖɔ Wɛnsagun
ɖé wɛ jɛ te wá é.”
288 Mi tunwun a, azɔn mɔǩpán ɔ,́ Wɛnsagun lɛɛ́ nɔ́ jɛ te wá. Nyaví,
mi kpɔń lě e Pantekotísu lɛɛ́ nɔ́ mi énɛ ́ ɔ́ gbɔn é!
289 Hwenu e Mɛmímɛ́ Martin ɖo te ɖo fínɛ,́ bɔ nǔ nyínyí ɖaxó ɖé ɖo
te ɖo nukɔn tɔn ɖo fí é ka lo?
290 Nya e lɛ yɛhwesin ɖo Jezu sín Nyǐkɔ mɛ, ée ɖi nǔ nú Yɛsinsɛn ɔ,́
bó hɛn Xó ɔ́ wú é! Bɔ Hlɔm̌anu lɛɛ́ ɖe e tɔń, lobo wa nǔ bǐ xá ɛ, bó
tɛńkpɔń bó ná dó ná ɛ agunkplɔń yětɔn lɛɛ́ kpódó nǔkplɔńmɛ e gbɛtɔ́
bló lɛɛ́ é kpó. Nya énɛ́ ɔ́ nɔ te ɖo Xó ɔ́ jí.



44 XÓ E È ƉƆ É

291 Gbe ɖokpó ɔ,́ ɖo hlɔňhlɔń tɔn mɛ ɔ,́ yɛ nyanya lɛɛ́ wá gɔň tɔn bó
ná tɛńkpɔń bó ɖɔ xó n’i. É nɔ́ ké ya nú yě ǎ.
292 Gbe ɖokpó ɔ,́ Satáan wá gbɔn mɔ,̌ ɖi Klísu ɖɔhun, bó xwe
axɔśúgbákún, lobo dó sikáfɔkpa afɔ, bó ɖo te ɖo fínɛ ́ bó ɖɔ, “A ma…”
Myɔ hɛhɛ lɛɛ́ lɛ ́ lɛ ̌ dó e. É ɖɔ, “A ma mɔ nukúnnú jɛ wǔ ce ǎ cé, Martin?
Nyɛ wɛ nyí Aklúnɔ towe. Sɛn mì.”

Martin kpɔń ɛ. “Nǔɖé tíin bó ɖo do jɛ wɛ ɖo fínɛ.́”
293 É ɖɔ, “Martin, a sixú mɔ nukúnnú jɛ wǔ ce ǎ cé?” É ɖɔ, “Nyɛ wɛ
nyí Aklúnɔ towe bó lɛ ́ nyí Mɛhwlɛńgántɔ́ towe.” É ɖɔ, “Sɛn mì.” É ɖɔ
mɔ̌ azɔn atɔn.
294 Bɔ Martin ɖe kɔ bó kpɔń. É mɔ, ɖɔ togun Klísu Tɔn wɛ ná xwe
axɔśúgbakún n’I, ɖo Wǐwá ɔ́ hwenu. É ná kó dó sikáfɔkpa ǎ. É ɖɔ, “Bǔ
dó mì, Satáan.”

Nyaví, Pantekotísu lɛɛ́ ná kó mi énɛ́ ɔ́ ǎ cé? “Nyaví, Wɛnsagun
ɖiɖi e ɖo kínkɔń wɛ é ɖé!”
295 Nyɔňu énɛ ́ ɔ́ jɛ te wá, Chicago fí e un xwe é, é ɖɔ, “Nɔví súnnu
Branham, mawuzɔẃatɔ́ e ɖo jǐ fínɛ ́ lɛɛ́ é ɖɔ ɖɔ ényí Wɛnsagun Aklúnɔ
ɔ́ tɔn wɛ ko ɖɔ nú we ɖɔ a nǐ lɛ yɛhwesin ɖo Jezu Nyǐkɔ mɛ hǔn, émí
ná kó yí gbe ná. Amɔ̌ linlin hwi ɖésúnɔ tɔn wɛ nyí énɛ ́ ɔ́ a?”
296 Un ɖɔ, “Ényí Wɛnsagun Aklúnɔ ɔ́ tɔn ɖɔ nǔɖé bɔ é dó gbe vo xá
Énɛ́ ɔ́ hǔn, é ná kó nyí Wɛnsagun Aklúnɔ ɔ́ tɔn ǎ.” Mi mɔ a?
297 Ényí Wɛnsagun ɖěbǔ na bo ɖɔ nǔɖé bɔ é dó gbe vo xá Xó élɔ́
hǔn, ní bó nyí adingban. Bɔ ényí nya ɖé ɖɔ nú mi, wɛndótɔ́ e gosín
Mawu gɔń é ɖé, ɖɔ ɖɔ Mawu gɔń wɛ émí gosín, bó ɖɔ nú mi ɖɔ, “É
sɔgbe ɖɔ è nǐ lɛ yɛhwesin, ɖo ‘Tɔ,́ Vǐ, Yɛsinsɛn’ nyǐkɔ mɛ” hǔn, é ní
nyí adingbannɔ.
298 Ényí nya ɖé ɖɔ nú mi ɖɔ, “É sɔgbe, ɖɔ mi ní ɖó ɖa kpikpa, kpódó
nǔ mɔȟunkɔtɔn lɛɛ́ kpó; ɖɔ mi ɖó ná xwe gbǎkún ɖo agun mɛ, aza
ɖé, ‘bó ná dó nyí nǔ cyɔń ta’” hǔn, é ní nyí adingbannɔ.
299 Mawuxó ɔ,́ wɛ nyí Nǔgbó ɔ.́ Nǔ élɔ́ lɛɛ́ ɖěbǔ e sí te dó Xó ɔ́ jí ɔ,́
mi gbɔ nú é nyí adingban. Xó ɔ,́ wɛ nyí Nǔgbó ɔ.́ É ná nɔ te.
300 Énɛ́ ɔ́ wú Micée sixú kó tunwun ɖɔ gbeyíɖɔ wɛndídó émítɔn gosín
Mawu gɔń wá, ɖó é ɖo kpɔ́ xá Mawuxó ɔ.́ Ɛɛn, nya ce. Nǔmimɔ tɔn
xo kpó ɖó nú Mawuxó ɔ́ pɛṕɛṕɛ.́
301 Óo, ényí Amɔśi kó ɖo fí wɛ ɔ,́ é ná kó nɔ kpɔ́ xá Xó ɔ.́ Énɛ ́ ɔ́ sɔgbe.
Amɔ,̌ mi mɔ a, nǔ e ɖo tagba nyí wɛ égbé, ɖo mǐ gɔń ɔ,́ é cí mɔ̌ ɖokpó
ɔ́ ɖo yě gɔń ɖɔhun. Un ko ɖo nǔ sɔ́ wɛ bó ná sú ta ná. Tagba e ɖo mǐ
wú é cí ée ɖo yě wú é ɖɔhun. È ko kplɔń nǔ yě, ɖo zɔ nú Dodónú ɔ.́
Jezu ɖɔ, “Mi sɔ́ Mawuxó ɔ́ dó bló nǔ yǎyá gbɔn hwɛndo mitɔn lɛɛ́ jí.”
Kpódó yɛhwesinlilɛ agɔ énɛ ́ ɔ́ kpó! Wuntun agɔ énɛ́ ɔ́ e nyí ɖɔ è mɔ

Yɛsinsɛn ɔ́ yí é! Yě mɛ ɖé lɛɛ́ ɖɔ, “È nǐ ná alɔ mɛ.” Mɛ ɖé lɛɛ́ ɖɔ, “È
nǐ ɖɔ xó dó gbe tɛnmɛ tɛnmɛ lɛɛ́ mɛ.” Un ko se bɔ yɛ nyanya lɛɛ́ ɖɔ
xó dó gbe tɛnmɛ tɛnmɛ lɛɛ́ mɛ, bó ná alɔ mɛ, yě lɔmɔ.̌ Ɛɛn, nya ce.
Wuntun Tɔn ɖěbǔ wɛ ǎ. Din ɔ,́ nǔ lěhunkɔtɔn lɛɛ́ bǐ, nǔ énɛ́ lɛɛ́ bǐ ɔ,́
mi mɔ a, mi nɔ sɛ sín Mawuxó ɔ́ wú bó ná dó kplɔń hwɛndo énɛ́ lɛɛ́
mɛ. Énɛ ́ ɔ́ sɔgbe.

Din ɔ,́ é ná kó, é ná kó byɔ́ ɖɔ é ní kplá mi lɛ ́ kɔ wá Xó ɔ́ kɔn
dandan.
302 Amɔ̌ mǐ kó, nǔkplɔńmɛtɔ́ mǐtɔn lɛɛ́ égbé, kó kplɔń nǔ mɛ lɛɛ́, bɔ
é sɛ sín Dodónú Mawuxó ɔ́ tɔn wú. Din ɔ́ mi ɖótó ganjí.
303 Nǔ e yě wa ɖo fínɛ ́ é nɛ.́ Nǔ e Amɔśi ɖo ɖiɖɔ nú yě wɛ ɔ́ nɛ.́ “Mawu
e mi tunwun bó ɖɔ ɔ,́ É wɛ nyí Mɛ e ná vívá kún nú mi é.”
304 Din ɔ,́ mǐ kó kplɔń nǔ yě, bɔ é sɛ sín (étɛ?́) Dodónú “Nǔɖiɖi
e è nǎ tɔ́ pantekotísu lɛɛ́ azɔn ɖokpó géé bɔ xó fó é” tɔn wú,
ɛɛn, Mawuxówéma ɔ.́ È ko kplɔń mɛlɛwézo agɔ mɛ! È ko kplɔń
yɛhwɛsinlilɛ agɔ mɛ! Nǔ lɛɛ́ bǐ ɔ,́ agɔ, agɔ, agɔ, kínklán sín Dodó ɔ́
wú.
305 Mi ɖi nǔ ná ǎ cé? Mi lɛ ́ kɔ wá Mawuxówéma ɔ́ kɔn, bó sɔ́
“mɛlɛwézo” mitɔn, bó sɔ́ “Tɔ,́ Vǐ, Yɛsinsɛn” mitɔn, kpódó “sin mi dó
mɛ wú,” kpódó nǔ keté keté énɛ ́ lɛɛ́ bǐ kpó, bó lɛ ́ kɔ wá bó wá kpɔń
ɖɔ é sɔgbe xá Nǔwlánwlán ɔ́ a jí. Ali ɔ́ nɛ.́ Mi ba do ná kpɔń ɖɔ é ɖo
Dodónú ɔ́ jí a jí. Mi mɔ a? Yě sɛ sín Dodónú ɔ́ wú.
306 Ée, Pɔĺu ɖɔ ɖɔ jí…Mawuxówéma ɔ—́Mawuxówéma ɔ́ ɖɔ xó ɖɔ jí
ée nyí—ée nyí…ɖɔ jí, “È sɔ́ Agun Mawu tɔn jínjɔń Nǔkplɔńmɛ mɛsɛd́ó
lɛɛ́ kpódó gbeyíɖɔ lɛɛ́ kpó tɔn jí.” Gbeyíɖɔ lɛɛ́ kpódó mɛsɛd́ó lɛɛ́ kpó
ɖó ná nyí nǔ ɖokpó ɔ.́ Dandan.
307 Étɛ?́ Mǐ sɛ sín Xó ɔ́ sín Dodónú énɛ́ ɔ́ wú, bó ná yi jínjɔń dodónú
agunnyíkɔ tɔn lɛɛ́ jí.
308 Mi ɖótó lo. Un ko ɖo ta sú ná wɛ. Mi sɔ́ yɛ linu sín mɔ e è nɔ dó
se nǔ ná mitɔn ɔ́ kplá. Mi ɖótó.
309 Mǐ sɛ sín Dodónú Xó ɔ́ tɔn jí, bó yi jínjɔń dodónú agunnyíkɔ ɖé
tɔn jí. Hwenu nabí wɛ un sixú lɛ ́ nɔ énɛ ́ ɔ́ jí xɔ? Ganxixo atɔn ɖěvo.
Mǐ sɛ sín Dodónú Xó ɔ́ tɔn jí, bó wá yi jínjɔń gbɛmɛ fí sín gbɛɖuɖu
lɛɛ́ sín dodónú jí, walɔ gbɛmɛ fí tɔn, walɔ nyanya ɖíɖó e ɖo sisa byɔ́
agun ɔ́ mɛ wɛ é. Mǐ sɛ sín Xó ɔ́ jí, bó yi jínjɔń un-ɖi-nǔ lɛɛ́ jí. Énɛ ́ ɔ́ ná
kó xɔ aklúnɔzángbla atɔn nú mì bónú má jlá xó énɛ́ ɔ́ tɔn fó, mǐmámɛ
tɔn, xó ɖɔ dó nǔ wú ɛnɛ e ɖo fínɛ ́ tútútú lɛɛ́ é. Mǐ sɛ sín Xó ɔ́ jí, bó
wá yi jínjɔń agunnyíkɔ ɖé jí, xó agunnyíkɔ tɔn ɖé jí. Nú a—agun ɔ́
húzú jɛ agunnyíkɔ tlóló lě ɔ,́ é nɔ́ kó sɛ sín Xó ɔ́ wú ɖo hwe énɛ́ ɔ́ nu
pɛṕɛṕɛ.́

310 Nǔ ɖokpó géé jɛń wɛ ɖe. Mi lɛ ́ kɔ wá fí e é sɛ sín wú ɖe é pɛṕɛṕɛ,́
bó lɛ ́ vɔ́ jɛ ali. Mi lɛ ́ kɔ wá Xó ɔ́ kɔn. Énɛ́ ɔ́ sɔgbe. Mi lɛ ́ kɔ sín hwɛ mitɔn
lɛɛ́ gúdo sín tínmɛ wɛ nyí ɖɔ “Mi yi, mi lɛ ́ kɔ, mi húzú kpan nukɔn.”
Mi mlɛ ́ ali gbɔ. É sɔgbe.
311 Agunnyíkɔ gbɛɖuɖu tɔn. Agunnyíkɔ gbɛ-…Do—dodónú ɖé, ɖiɖɔ
wɛ un ɖe ɖɔ, gbɛ—gbɛɖuɖu tɔn, dodónú gbɛmɛ fí walɔ tɔn, dodónú
un-ɖi-nǔ lɛɛ́ tɔn. Bɔ énɛ́ ɔ́ bǐ, ɖó kpɔ́ ɔ,́ é nɔ́ flé azin nǔ gblégblé sín
walɔ nyanya ɖíɖó tɔn, nǔ gblégblé yɛ linu tɔn.
312 Ée gbeyíɖɔ nǔgbó ɖé wɛ é nyí ɔ,́ nǔ e é mɔ ɖo yě mɛ é pɛṕɛṕɛ ́
wɛ é ná mɔ ɖo mǐ mɛ. Ényí é ɖo te ɖo xóɖiɖɔkpe élɔ́ jí fí égbé, bɔ un
ɖɔ, “Nɔví súnnu Amɔśi, gbeyíɖɔ ɖaxó Mawu tɔn, hwi mɛ e ma nɔ ɖi
xɛsi é, wǎ fí bó wá sɔ́ tɛn ce” ɔ,́ é ná kó jlá Xó élɔ.́ É ɖó ná kó bló mɔ.̌
Gbeyíɖɔ wɛ é nyí. É sɔgbe. É ná kó jlá Énɛ́ ɔ́ lě e É nyí wǐnwlán gbɔn
é pɛṕɛṕɛ,́ nǔ e ɖɔ wɛ mǐ ɖe din é pɛṕɛṕɛ.́ É sɔgbe. É ná kó nyí, é ná
kó mɔ nǔ e é mɔ ɖo yě mɛ é ɖo mǐ mɛ, nǔgblégbléwiwa walɔ nyanya
ɖíɖó tɔn.
313 Mi vɛ́ kpɔń kpowun, xɔńtɔn ce lɛɛ́ mi. Mɛ nabí wɛ ɖo fí, ɖo agun
élɔ́ mɛ ɖo fí din tlóló din, bó mɔ ɖɔ gbɛ élɔ́ ɖo nǔgblégbléwiwa walɔ
nyanya ɖíɖó tɔn mɛ? [Gbɛǩplékplé ɔ́ ɖɔ, “Amǐ.”—Wěmaɖetɔńtɔ.́] Étɛ ́
o, mǐ tunwun ɖɔ mɔ̌ wɛ. Étɛ ́ wɛ ka ɖo do jɛ wɛ? É sɛ sín Xó ɔ́ wú. É
sɔgbe. É sɔgbe bǐ.
314 Amɔśi dó hwɛ acɛkpikpa ɔ́ kpɔń gbeɖé ǎ. Mi ka ko ɖó kɛń jǐ
tɔn ɖo fí a, hwenu e mi ná xa hwenu e mi ná jɛ xwé gbe é? É dó
hwɛ acɛkpikpa ɔ́ kpɔń gbeɖé ǎ, é dó hwɛ agun ɔ́ ɖó é sɔ́ acɛkpikpa
mɔȟunkɔtɔn. Hum!
315 Mi mɛ toxóɖɔtɔ́ lɛɛ́ e mi, mi gbɔ nú má sɔ́ élɔ́ xwe dó mi mɛ
zaan, ɖo fí kpódó gbɔn gbɛ ɔ́ bǐ mɛ kpó, fí e é ná yi é. Agun ɔ́ sɔ́ nǔ
mɔȟunkɔtɔn ɖé ɖi Jelobowámu ɖɔhun. Un ɖo kinkanbyɔ́ nyiɖée wɛ
ɖɔ midɛɛ lɛɛ́ ɔ,́ mǐdɛɛ lɛɛ́ ɔ,́ mǐ kún bló nǔ ɖokpó ɔ́ ó a jí? Mǐ ní ɖɔ ɖɔ
acɛkpikpa ɖagbe ɖé wɛ; acɛkpikpa ɔ́ sixú gbá xɔ dó nyí só jí hwenu
e mɛ lɛɛ́ sɔ́ xɔ e è gbǎ dó nyi kɔǵúdu jí é ǎ. Mɔ̌ wɛ ǎ cé? Mi ma ɖɔ,
“Acɛkpikpa mǐtɔn! Acɛkpikpa mǐtɔn” ó! Midɛɛ lɛɛ́ wɛ, akɔta ɔ.́ Togun
ɔ́ wɛ. Nɛ̌ mǐ ká sixú…
316 Mawuzɔẃatɔ́ ɖé ɖɔ nú mì, é ɖɔ, “Nɔví súnnu Branham,” é ɖɔ,
“kpɔń. Un tunwun ɖɔ hwɛ towe jɔ ɖo Énɛ́ ɔ́ mɛ. Amɔ,̌” é ɖɔ, “ényí un
na ko jlá Énɛ́ ɔ,́ agunnyíkɔ ce ná ɖe mì tɔń, togun ce ná nya mì tɔń
sín agun ɔ́ mɛ.” É ɖɔ, “Un sɔ́ ná jlá mawuxójlájlá ɖěvo kpɔń ǎ.”

Un ɖɔ, “Jlǎ Énɛ́ ɔ,́ gbɔn ɖěbǔ.” Ɛɛn, nya ce.
317 Mawuxó ɔ́ wɛ. Azɔ̌ wɛ é nyí ɖo kɔ nú mi. Ényí mi nyí gbeyíɖɔ
Mawu tɔn, nǔgbó ɖé ɔ,́ mi ná nɔ kpɔ́ xá Xó ɔ.́ É má nyí mɔ̌ ǎ ɔ,́ mi ná
nɔ kpɔ́ xá agunnyíkɔ mitɔn. É nɔ́ sín fí e mi gosín é wú.

318 Mi kpɔń. Éeǒ, nya ce. Mǐ sixú gbá ǎ, acɛkpikpa ɔ́ sixú gbá xɔ nyi
Só syɛńsyɛń jí hwenu e togun ɔ́ ɖo akɔ da wɛ nú gbɛɖuɖu ɖo kɔǵúdu
jí ǎ.
319 Mi kpɔń nǔ e jló mǐ é. Mi nú mǐ ní vɛ ́ kó sɔ́ cɛj́ú ɖokpó din
kpowun. Un lin ɖɔ un ɖo nǔ ci kɔ dó nú mi wɛ ǎ. [Gbɛǩplékplé ɔ́
ɖɔ, “Éeǒ.”—Wěmaɖetɔńtɔ.́] Amɔ̌ mi nú mǐ ná kpɔń nǔ e jló mǐ é, nú
cɛj́ú ɖokpó géé. Un sixú gbɔn xó ɖɔ ɖó nǔ wú élɔ́ wú ǎ, kɛń ɖó nǔ jí
élɔ.́ Mi kpɔń nǔ e jló mǐ é.
320 Mi kpɔń televizyɔɔ́n mǐtɔn. Nǔ e jló mǐ é nɛ.́ Mǐ nɔ́ jló ɖɔ
manahɛnvlɛt́ɔ́ élɔ́ lɛɛ́ ɖé lɛɛ́ ní nɔ te ɖo fínɛ ́ bó ɖɔ ayihúnxó kwíji
kwíji alɔkpa lɛɛ́ bǐ, bɔ mǐ nɔ́ nɔ xwé gbe lo ɖěe mǐ ná yi ɖɛkplé ɖo
Azǎngagbe gbadanu, alǒ mawuxójlátɔ́ ɔ́ wɛ nɔ jó mɛ lɛɛ́ dó bónú
yě ní yá wǔ tɔń bó ná sixú yi kpɔń énɛ ́ ɔ;́ agalɛtɔ́ awungósú blíblí,
kwíji kwíji, ée ko da asú azɔn atɔɔ́ń alǒ ayizɛn, alɔkpa ɖé, bɔ é nɔ́ ɖo
ayihúnxó kwíji kwíji lɛɛ́ ɖɔ wɛ, bó nɔ́ dó awu e nɔ dɔn súnnu lɛɛ́ é,
bó nɔ́ ɖo éɖée zán wɛ hannyahannya ɖi nǔ ɖěbǔ ɖɔhun. Bɔ mi nɔ yí
wǎn nú énɛ́ ɔ́ hú gǎn mi nɔ yí wǎn nú xwé Mawu tɔn gbe, é nɔ́ xlɛ ́ yɛ
alɔkpa e ɖo mi jí é.
321 Mǐ nɔ́ yí gbe tɔn. Mǐdɛɛ lɛɛ́, togun ɔ,́ ényí togun akɔta élɔ́ tɔn wlán
wěma sɛ ́ dó acɛkpikpa mǐtɔn, mǐ ní ɖɔ wěma lǐvi kanwe ko bɔ è wlǎn
sɛ ́ dó acɛkpikpa énɛ́ ɔ́ ɖɔ, “Mi ɖó tito kwíji kwíji énɛ ́ lɛɛ́ te” ɔ,́ yě ɖó
ná kó bló mɔ.̌ Mǐdɛɛ lɛɛ́ wɛ nyí togun ɔ.́ Amɔ̌ mǐdɛɛ lɛɛ́ ɔ,́ togun ɔ,́ nǔ
kwíji kwíji nɔ́ jló mǐ, hǔn nǔ e mǐ nɔ́ mɔ yí é nɛ.́
322 Mi kpɔń tito e ɖo hladyóo jí é. Óo, mɛ ce lɛɛ́ mi! È sɔ́ Só Xóxó
Hwenu Tɔn dó húzú jɛ twist. Uh-huh. Aklúzu Xóxó Kacakaca húzú jɛ
swing, bɔ è nɔ ɖú rock-and-roll gbɔn jí. Aklúzu Xóxó Kacakaca Ɔ́, ɛɛn,
dandan, ɖo hladyóo mǐtɔn lɛɛ́, televizyɔɔ́n mǐtɔn jí. Nǔ nɛ́ bǐ…Yě sɔ́
ɖo fí, é kó lín din ǎ, kɛkɛ ́ énɛ ́ lɛɛ́, nyɔňuví kpɛví kpɛví énɛ ́ lɛɛ́. Nǔ bǐ
wá húzú jɛ walɔ nyanya ɖíɖó kpowun bɔ é flá ayǐ, nǔ e mǐ nɔ́ yí wǎn
ná é nɛ.́
323 Nǔtɛ ́ lɛɛ́ wɛ nɔ jɔ fún d’énɛ ́ ɔ́ mɛ? Bǐya, wisikíi, sigáa lɛɛ́, akwɛ́
akɔta ɔ́ tɔn. Étɛ ́ yě ká nɔ́ wa? Yě nɔ́ sɔ́ akwɛ́ yětɔn, ée è ɖǒ ná kó sú
acɛkpikpa ɔ,́ bɔ yě nɔ́ sɔ́ sú nú tito kwíji kwíji e yě sɔ́ ɖó televizyɔɔ́n
jí lɛɛ́ é.
324 Pantekotísu lɛɛ́ nɔ́ yi yɛwúnkɔnnyidǒwú kwíji kwíji, blíblí énɛ ́ lɛɛ́
kpɔń gbé hwenu e yě nɔ́ ɖó manahɛnvlɛv́lɛ ́ mɔȟunkɔtɔn lɛɛ́ é ɖ’ayǐ ǎ.
Awǒvi sɔ́ ɖokpó d’é mɛ nú mi, bó sɔ́ televizyɔɔ́n ɖó xwé mitɔn gbe.
325 Gbeyíɖɔ nǔgbó ɖé sín ali syɛń tawun, amɔ̌ mi nú mǐ ná nɔ kpɔ́ xá
Nǔgbó ɔ.́ Ɛɛn, nya ce.
326 Mi kpɔń kpánuxwlɛ mǐtɔn lɛɛ́ jí. Nyɔňu lɛɛ́ nɔ́ ɖo te, bó nɔ hɛn
sigáa alɔ mɛ, Jezabɛĺi kpɛví kpɛví e ɖo to ɔ́ mɛ lɛɛ́ é bǐ. Un yi…

327 Azǎn ɖě ɔ́ gbe ɔ,́ un mɔ nǔ kpácákpácá ɖé. Nyɔňu ɖé tíin bɔ é wá
yi wěmaxɔmɛ e ɖo fínɛ ́ é, bó wá kplá vǐ tɔn lɛɛ́, hwenu e un yi dɔň
bó ná yi kplá ce lɛɛ́ é, bɔ é wɛ má dó cokoto-aságli ǎ; bɔ, jɔhɔn ka
gbɛ,́ bó fá laglási ɖɔhun. Yě mɛ bǐ ká hɛn sigáa. Nú yě jɛ fínɛ ́ bó nɔ
te tlóló ɔ,́ nú yě má kó ɖó sigáa ǎ ɔ,́ yě nɔ́ yá wǔ tá ɖokpó tlóló, bɔ,
“Whew! Mi mɔ lě e é ɖo yiyi wɛ nú mì gbɔn é a?” Bó nɔ́ glá alɔ bɔ é
nɔ́ tɔń gbɔn mɔťo hɔn ɔ́ linu, gbɔn lě, kpódó sigáa ɖo alɔ tɔn mɛ kpó.
Bɔ nú mi ɖɔ nǔɖé d’é wú ɔ,́ óo, yě nɔ́ wú. Dandan.
328 Mi ɖɔ nǔɖé nú Ricky ɖé alǒ Elvis ɖé, alǒ ɖokpó ɖo yě mɛ ɖo fínɛ ́
ɔ,́ yě ná kó da tú mi. Bɔ acɛkpikpa ɔ́ ná kó nɔ gǔdo nú yě, ɖó mɛ
wínnyáwínnyá lɛɛ́ kɛɖ́ɛ ́ wɛ yě nyí wútu. “Óo, énɛ ́ ɔ́ sɔgbe. Yě, yě mɔ
nukúnnú jɛ mɛ ǎ. Mɛ wínnyáwínnyá lɛɛ́ wɛ yě nyí. Mi myɔ́ nukún
dó.”

Din ɔ́ mi mɔ nǔ e gbeyíɖɔ nǔgbó ɖé nyí é a, ali tɔn?
329 Mi kpɔń dlɔǩútɔ́ blíblí élɔ́ lɛɛ́ ɖo agun lɛɛ́ mɛ, kpódó agunnyíkɔ
yětɔn kpó, yě ná kó da tú nɛgbé nú mi tútútú. Nǔ ɖokpó géé e nɔ hɛn
yě ɖó te bónú yě ní má bló ó ɔ,́ é wɛ nyí nǔbláwǔkúnúmɛ Mawu tɔn,
káká jɛ hwenu e Wɛn ɔ́ ná tɔń dó é. Awǒvi ná kó hu mi, ényí é sixú
kó bló ɔ́ nɛ.́ É sɔgbe. Amɔ̌ Wɛn ɔ́ ɖó ná yi. “Nyɛ Aklúnɔ ɔ́ ná lɛ ́ vɔ́ jlá
ɖó.” Énɛ́ ɔ́ sɔgbe. “Un kpé wú bó ná sɔ́ awǐnnya élɔ́ lɛɛ́ dó húzú énɛ́ ɔ́
ná.” Énɛ́ ɔ́ sɔgbe. É sɔgbe.
330 Yɛwúnkɔnnyidǒwú mǐtɔn lɛɛ́, kpanuxwlɛ ́ mǐtɔn lɛɛ́, hwɛhutɔ́
mǐtɔn e nɔ yí wǎn nú gbɛɖuɖu bó ká nɔ́ ylɔ́ yěɖée ɖɔ Klísusɛntɔ́ lɛɛ́
é. Mɛ e nɔ ylɔ́ yěɖée ɖɔ Klísusɛntɔ́ lɛɛ́ é; yě nɔ́ yí wǎn nú gbɛɖuɖu,
jlǒ nyanya ɖíɖó sín kɔ nɔ xú yě. Nyɔňu, ée nɔ sɔ́ nǔ e ma jɛxá walɔ
ɖagbe ɖíɖó ǎ lɛɛ́ é; súnnu lɛɛ́ nɔ́ ɖo yě kpɔń wɛ, bó nɔ́ ɖo kwín kún
dó yě wɛ, lobɔ yě nɔ́ ɖo yěɖée ylɔ́ wɛ ɖɔ Klísusɛntɔ,́ bó nɔ́ ɖo tíntɔń
wɛ. Étɛ ́ o, yě tlɛ ɖó—yě tlɛ ɖó…
331 Nǔ ɖaxó ɖé wɛ énɛ́ ɔ́ nyí ɖo Floride, Californie, bɔ yě ɖó
gbɛǩplétɛń ɖaxó ɖaxó lɛɛ́ din. Súnnu lɛɛ́ bǐ nɔ́ kplé ɖó kpɔ́ bó nɔ́
sɔ́ cávi yětɔn lɛɛ́ nyi d’é mɛ, bɔ nyɔňu lɛɛ́ nɔ́ yi sɔ́ cávi lɛɛ́ ɖokpó sín
fínɛ.́ Bɔ mɛɖěbǔ e é ná bo nyí ɔ,́ é nɔ́ sɔ́ “asi” tɔn yi xwé gbe. Yě nɔ́ nɔ
gbɛ ɖo aklúnɔzángbla ɖokpó mɛ, énɛ ́ ɔ́ gúdo ɔ́ bó nɔ́ lɛ ́ kɔ wá, bó nɔ́
lɛ ́ sɔ́ cávi ɔ,́ cávi lɛɛ́ nyi d’é mɛ. Mi mɔ a? Gbɛǩplétɛn lɛɛ́ wɛ. Vǐ e è ji
agaví tɔn lɛɛ́ é kpódó nǔ ɖěvo lɛɛ́ bǐ kpó, aglǔza lɛɛ́ nɔ́ vún yěɖée ɖu,
cukú lɛɛ́ nɔ́ vún yěɖée ɖu. Étɛ ́ ká ɖo jijɛ wɛ? Ɖó yě jó Xó ɔ́ dó wútu
wɛ zɔń.
332 Yě tunwun nǔ e jɛ xá wiwa sín tínmɛ nyí é ǎ. Yě nɔ́ tɔń ɖo hɛnkɛń
fí kpódó sɛýa kpɛví kpɛví, xóxó e nɔ tlɛ ́ dó yě wú lɛɛ́ é kpó ɖo kɔ,
kpódó nǔ mɔȟunkɔtɔn lɛɛ́ kpó, bɔ súnnu lɛɛ́ nɔ́ ɖo linlin wɛ bó ná ɖó
xó xá yě, bɔ yě ká nɔ́ lin ɖɔ émí nɔ wa nǔ e jɛ xá é. É sixú kó nyí

ɖɔ a wa nǔ nyanya ǎ, nɔví nyɔňu, amɔ̌ gbɔ nú má ɖɔ nǔɖé nú we, a
nyǐ azɔw̌anú awǒvi tɔn ɖé. Bɔ ɖo Hwɛɖɔxámɛ Nukɔn ɔ,́ NǓ E MAWU
MAVƆMAVƆ ƉƆ Ɔ́ ƉÍE, a nǎ yí gbe dó agalilɛ tamɛ, bɔ lǐndɔň towe
ná yi dɔn. A tunwun nǔ hú mɔ.̌ A tunwun mɔ̌ lo, gbɔn ɖěbǔ. É sɔgbe.
333 Nǔ sɔ́ ɖó te mǐtɔn bǐ kpéte wɛ gblé bó nyɔ. Togun mǐtɔn wɛ, nǔ
e jló yě é wɛ. É cí ɖi súnnu ɖagbe ɖé ɖo xwé gbe ɖɔhun, é nyɔ,́ ényí
súnnu ɖé nyí súnnu ɖagbe ɖé ɖo xwé gbe, bó ɖo hwɛ dó acɛkpikpa
mitɔn wɛ ɔ…́Nǔ e nɔ́ sɛ ́ súnnuví mǐtɔn lɛɛ́ dó fí bó nɔ́ sɔ́ yě dó ɖó
túɖu-kpó-agbǎ-kpó sín nuɖuɖu ná é nɛ,́ é sɔgbe, ɖó nǔgblégbléwiwa
mǐ ɖésúnɔ tɔn wútu. Nú mǐ yí wǎn nú Aklúnɔ ɔ́ bó nɔ́ sɛn Aklúnɔ ɔ,́
bó da akɔ nú acɛkpikpa alɔkpa e sɔgbe é kpódó nǔ ɖěvo lɛɛ́ bǐ kpó
ɔ,́ é ná kó nyí tɛn e jíwǔ é ɖé. Énɛ ́ ɔ́ sɔgbe. Mǐ ná kó ɖó ahwan ɖě ǎ.
Éeǒ. Mawu wɛ nyí bibɛtɛn mǐtɔn bó lɛ ́ nyí wǔsyɛń mǐtɔn. Nú è nɔ sɛ ́
súnnuví mǐtɔn lɛɛ́ dó bɔ è nɔ hu yě, lobo nɔ wa alǎnnú xá yě, kpódó
nǔ ɖěvo lɛɛ́ bǐ kpó ɔ,́ nǔwiwa mǐ ɖésúnɔ tɔn wɛ nɔ́ zɔń bɔ é nɔ́ jɛ.
Mawu wɛ ɖɔ mɔ,̌ ɖo Mawuxówéma ɔ́ mɛ, bɔ É nɔ́ húzú ǎ. É nyí nǔ
ɖokpó ɔ́ pɛṕɛṕɛ.́ Togun mitɔn ɖésúnɔ sín jlǒ wɛ.
334 Ði súnnu ɖagbe ɖé ɖo xwé gbe ɖɔhun ɔ,́ étɛ ́ wɛ ná kó jɛ nú é nyí
súnnu ɖagbe? É nɔ́ jló ná wa nǔ jlɔj́lɔ.́ É nɔ́ jló ná nɔ gbɛ nú Mawu.
Bɔ é ká ɖó xwédo e nɔ yí wǎn nú gbɛɖuɖu, walɔ nyanya ɖíɖó. Étɛ ́
súnnu ɖé ká ná wa, hwenu e asi tɔn nɔ́ jló ná dó cokoto-aságli, bó ná
dó awu e cí nǔ e ná dɔn súnnu lɛɛ́ ɖɔhun é, bó nɔ́ jló ná tɔń bó wa nǔ
ɖi Jezabɛĺi ɖé ɖɔhun, vǐ tɔn nyɔňu lɛɛ́ kpódó vǐ tɔn lɛɛ́ bǐ kpó, kpódó
yě mɛ bǐ kpó? Papáa tɔn…Súnnuví tɔn kpɛví e é hɛn bɔ é su, bɔ é nɔ́
yí wǎn ná, bɔ é nɔ wlí bo ná bó nɔ́ kí si ná, lobo nɔ́ sɔ́ mlɔ́ akánma
jí, bó nɔ́ xo ɖɛ ná ɔ,́ é ɖíe sí te e, bó ɖɔ, “Nya ce xóxó ɔ́ hun taɖu. Nǔ
e é nɔ́ lin ɔ́ bǐ wɛ nyí Mawuxówéma ɔ.́” Étɛ ́ wɛ nya énɛ́ ɔ́ ká sixú wa
kpódó xwédo tɔn kpó?
335 Nǔ ɖokpó ɔ́ wɛ ɖo acɛkpikpa mǐtɔn mɛ, nú togun tɔn ɖo fí. Mi
ma dó hwɛ acɛkpikpa ɔ́ ó. Mi dó hwɛ agun e jó agɔ yi gǔdo lɛɛ́ sín
gbɛ̌ élɔ,́ ɖó yě sɔ́ nǔ mɔȟunkɔtɔn lɛɛ́ dó toxóɖiɖɔ yětɔn mɛ, lě e yě ɖó
gbɔn é. Yě nɔ́ jló mɔ.̌ Nǔ e wú yě nɔ́ da akɔ ná é nɛ,́ bɔ nǔ e wú yě
mɔ yí ɔ́ nɛ.́ Bɔ énɛ ́ ɔ́ wútu wɛ zɔń bɔ hwɛɖɔxámɛ Mawu tɔn ɔ́ ɖo yě
jí. Bɔ yě ná ya nǔ e yě nɔ́ dó é. Yě ɖo nǔ dó wɛ din, bɔ yě ná wá ya
nǔ ɖo nukɔn mɛ. Mi ɖó nukún jí. Óo! Mǐ hun taɖu. Óo, ɛɛn.
336 Mǐ ɖo tíntɛńkpɔń bó ná sɔ́ akwɛ́ dó mɔ ali byɔ́ Hwlisíi tomɛ. Mǐ
ɖo tíntɛńkpɔń wɛ bó ná sɔ́ akwɛ́ dó mɔ ali zɔn kpɔ́ xá kɔnɖókpɔḱplɔń.
Mǐ ɖo tíntɛńkpɔń wɛ bó ná bló. Étɛ ́ o, akwɛ́ ɔ,́ mi sixú sɔ́ xɔ nǔníná
Mawu tɔn élɔ́ lɛɛ́ ná ǎ. Nyaví ɖé tíin, Sinmɔɔ́, é tɛńkpɔń bó ná bló gbe
ɖokpó, bɔ Piyɛɛ́ ɖɔ, “Hwi kpódó akwɛ́ towe kpó bǐ ní bó dɔn.” Mǐ ɖo
azɔǩpáxwé Sinmɔɔ́ azětɔ́ ɔ́ tɔn wa wɛ, bó ɖo tíntɛńkpɔń wɛ bó ná xɔ
nǔníná Mawu tɔn ɖé.

337 Mi lɛ ́ kɔ wá Xó ɔ́ kɔn. Mi lɛ ́ kɔ wá Mawu gɔń. Mi lɛ ́ kɔ wá Klísu
gɔń. Énɛ ́ ɔ́ gúdo ɔ́ ado ní má hu mi dó kɔnɖókpɔḱplɔń wú ó. Mǐ ná
da akɔ nú súnnu e sɔgbe ɔ.́ Mǐ ná ɖó nya ɖěvo ɖi Abraham Lincoln
ɖɔhun, ɖi George Washington ɖɔhun, mɛ e nyí súnnu jɔ súnnu é ɖé.
Mi ma dó hwɛ acɛkpikpa énɛ ́ ɔ́ ɖo fínɛ ́ ó. Mi dó hwɛ mǐɖée lɛɛ́. Nǔ e
Amɔśi ná kó ɖɔ ɔ́ nɛ.́ Bɔ nǔ e gbeyíɖɔ nǔgbó Mawu tɔn ɖěbǔ ná kó ɖɔ
ɔ́ nɛ,́ nú é tunwun Mawuxó ɔ́ nɛ.́ Nú é nyí gbeyíɖɔ nǔgbó ɖé ɔ,́ é—é
nɔ́ tunwun Xó ɔ,́ ɖó É nɔ́ wá gɔň tɔn.
338 Izlayɛĺi, ɖo akɔ ɔ́ yě jɛ xá—xá kɛntɔ́ yětɔn é mɛ. Jɛ nukɔn ɔ,́ é byɔ́
ɖɔ yě ní jɛ zɔ nú Mawuxó ɔ,́ cóbɔ yě ná sixú jɛ akɔ xá kɛntɔ́ yětɔn.
339 Bɔ cóbɔ mǐ ná sixú jɛ akɔ xá kɛntɔ́ mǐtɔn lɛɛ́ kpódó nǔ lɛɛ́ kpó ɔ,́
é byɔ́ ɖɔ mǐ ní jɛ zɔ nú Mawuxó ɔ.́ Uh-huh. Nǔ ɖokpó ɔ́ din, mi jó
Hlɔm̌a dó bónú é ná kpa acɛ. Étɛ ́ o, mǐ nɔ́ ɖo mɔ̌ wa wɛ, hwebǐnu. É
sɔ́ acɛkpikpa ɔ.́ É ɖo tɛn lɛɛ́ sɔ́ wɛ. É sɔ́ togun ɔ.́ Din ɔ́ é ɖo agun lɛɛ́
sɔ́ wɛ.
340 Étɛ ́ wa wɛ mǐ ká ɖe? Mǐ cí xwíí, bó ɖo gbe yí nú yě wɛ. “Óo, é ɖɔ
nǔɖé nú é ná bo nyí gbɔn ali élɔ́ nu alǒ gbɔn ali énɛ́ nu ǎ. Nǔ ɔ́ bǐ wɛ
nyí Mawu, gbɔn ɖěbǔ.” Mi mɛ gbeyíɖɔ-nyǐjɛtɔ́ wamamɔnɔ, lelenɔ, ée
jó agɔ yi gǔdo lɛɛ́ é. Étɛ ́ wɛ ɖo jijɛ wɛ dó mi jí? Yě tunwun Xó ɔ́ dó
Mawu kpódó nǔ élɔ́ lɛɛ́ kpó wú ǎ. Yě nɔ́ kplɔń Xó ɔ́ ǎ. Yě nɔ́ mɔ nǔ jɛ
wú ǎ. Yě nɔ́ ɖɔ ɖɔ kɔnɖókpɔḱplɔń ná sɔ́ gbɛ élɔ́ ɖó acɛ glɔ.́ Éeǒ, mɔ̌
wɛ ǎ.
341 Hlɔm̌akplɔń wɛ ná sɔ́ gbɛ élɔ,́ bɔ é kó ɖo blǒbló wɛ ɖo Klísusinsɛn
nyǐkɔ mɛ. Mawuxówéma ɔ,́ Jezu má ka ɖɔ, “É ná sɛkpɔ́ sɔ mɔ,̌ káká
bɔ é ná flú Mɛcyáncyán lɛɛ́ ɖésúnɔ, ényí é sixú kpé wú wɛ ɔ́ nɛ”́ ǎ cé?
342 Nǔ e sín hudó mǐ ɖó égbé ɔ…́Mi gbɔ nú má sú ta ná, ɖo élɔ́ ɔ́ ɖiɖɔ
mɛ. Din ɔ́ un na sú ta ná. Nǔ e sín hudó mǐ ɖó égbé ɔ́ wɛ nyí gbeyíɖɔ
nǔgbó ɖěvo. Amǐ. Mǐ ɖó hudó gbɛtɔ́ ɖé tɔn bónú Mawuxó ɔ́ ná wá
gɔň tɔn. Ɛɛn, nɔví súnnu. È nǎ kó gbɛ́ ɛ bó dó afɔ wezun mɛ n’i, bó
nya ɛ tɔń, amɔ̌ é ná kó ɖe do gbɔn mɛ kpó adǎn kpó dandan. Éyɛ ́ ɔ,́
é…Ɛɛn, uh-huh. É ná kó hú Nǔkún mɔȟunkɔtɔn lɛɛ́ dandan káká jɛ
hwenu e Mɛcyáncyán lɛɛ́ ná mɔ Énɛ́ ɔ́ dó é. Uh-huh. Énɛ́ ɔ́ sɔgbe. Mǐ
ɖó hudó gbeyíɖɔ ɖé tɔn. Mǐ ɖó hudó súnnu e gɔń tínmɛ e sɔgbe Xó ɔ́
tɔn nɔ́ wá é ɖé, mɛ e jí Mawu nɔ́ ɖɔ xó gbɔn bó nɔ tun alɔ Xó ɔ́ jí, bó
nɔ́ ɖ’E xlɛ ́ ɖɔ nǔgbó wɛ é. Nǔ e sín hudó mǐ ɖó ɔ́ nɛ.́ Bɔ, nɔví súnnu, è
dǒ akpá ɖokpó tɔn nú mǐ, ɖi lě e Malacíi 4 ɖɔ gbɔn é ɖɔhun, “È nǎ lɛ ́
vɔ́ nǔ jláɖó.” Étɛ?́ “Nǔɖiɖi mɛ lɛɛ́ tɔn, lɛ ́ kɔ wá Mawuxówéma ɔ́ kɔn.”
È dǒ akpá ɖokpó tɔn nú mǐ. É ná bló.
343 Amɔśi tunwun. Ɛɛn, nya ce. Amɔśi tunwun, ɖɔ Izlayɛĺi ɔ,́ xɔnnɔ
tɔn sísímaɖónúmawutɔ́ lɛɛ́ ná kó vívá kún nú yě ɖo malín málín mɛ.

344 Bɔ xɔnnɔ yětɔn sísímaɖónúmawutɔ́ lɛɛ́ égbé ɔ́ ná vívá kún nú yě
ɖo malín málín mɛ, un-ɖi-nǔ agunnyíkɔ tɔn lɛɛ́ kpódó nǔ e wú yě
blá yěɖée dó lɛɛ́ é kpó ɖésúnɔ. Mi mɛ Pantekotísu lɛɛ́ ɔ,́ nǔ e ná vívá
kún nú mi ɔ́ nɛ,́ un-ɖi-nǔ mitɔn kpódó agunnyíkɔ mitɔn kpó. Mi ɖo
miɖée blá wɛ dó nyi fínɛ ́ pɛṕɛṕɛ,́ bó ɖo wuntun kanlin ɔ́ tɔn sɔ́ wɛ,
bó ká tlɛ tunwun vɔv́ɔ́ ǎ, bó ɖo miɖée flú wɛ. Dandan. Avajadídó ɖé
wɛ. Étɛ ́ wɛ mi ka ɖo tíntɛńkpɔń wɛ bó ná wa? “Mi nyí élɔ́ ɔ́ tɔn, alǒ
mi nyí étɔn ǎ.” Mi mɔ a? Mi vɛ ́ kó nɔ te kpowun, kpɛví ɖé kpowun,
hwenu kléwún ɖé gɔ́ ná kpowun. Énɛ́ ɔ́ gúdo ɔ,́ mi nɔ ɖɔ, “Un na tɔń
sín mɛ ɖo hwe énɛ́ ɔ́ nu.” Éeǒ, mi ná tɔń ǎ. Mi ko ɖo énɛ́ ɔ́ mɛ. È ko
ɖó wuntun mi nɛ.́ È ko wlí mi kpódó wuntun ɔ́ kpó ɖo mi wú.
345 É kpɛn, Esawu ya avǐ kpó vǐvɛ ́ kpó, hwenu e é tunwun nǔ hú mɔ̌
é. Amɔ̌ é ya avǐ kpó vǐvɛ ́ kpó, bó ɖo tíntɛńkpɔń wɛ bó ná mɔ tɛn ɖé
bó ná dó lɛ ́ kɔ sín hwɛ tɔn lɛɛ́ gúdo, bɔ é ká kpé wú bó mɔ ǎ. Mi na
cí fínɛ ́ ɖo hwe énɛ́ ɔ́ nu. Din wɛ nyí hwenu e è nǎ hɔn é.
346 Amɔśi tunwun ɖɔ xɔnnɔ yětɔn sísímaɖónúmawutɔ́ lɛɛ́ ná kó vívá
kún n’i ɖo malín málín mɛ. ɖó yědɛɛ lɛɛ́, agun ɔ,́ yě jó Éyɛ́ dó, Mawu
kpó Xó Tɔn kpó, ali Gbɛ tɔn ɔ.́ Yě jɛ zɔ nú Mawu sín ali Gbɛ tɔn ɔ,́ bó
yi ɖe yě ɖésúnɔ tɔn. Óo, Xó ɔ́ nyí awǐnnya afɔklɛń tɔn ɖé nú yě.
347 Bɔ nǔ ɖokpó ɔ́ wɛ É nyí égbé. Mawuxó ɔ́ nyí awǐnnya afɔklɛń tɔn
ɖé nú Klísusɛntɔ́ nyǐjɛtɔ́ ɔ.́ Mi ɖɔ xó n’i dó yɛhwesinlilɛ sin tɔn ɔ́ wú
ɖo Jezu Klísu sín Nyǐkɔ mɛ. Mi ɖɔ xó n’i dó Mawu mímɛ́ ɔ́ wú. Énɛ ́ ɔ́
ná bló…

Bɔ, é nyɔ,́ yě nɔ́ ɖɔ, “É nyɔ,́ mǐ ɖó Yɛsinsɛn ɔ.́”
348 Hǔn nɛ̌ ká gbɔn bɔ mi ka lɛ ́ kpo ɖo ɖa kpikpa ɖó wɛ? Nɛ̌ ká gbɔn
bɔ mi nɔ lɛ ́ kpo ɖo yɛhwesin lɛ nú mɛ wɛ ɖo “Tɔ,́ Vǐ, Yɛsinsɛn” sín
nyǐkɔ mɛ? Nɛ̌ ká gbɔn bɔ mi lɛ ́ kpo ɖo nǔ ɖěvo élɔ́ lɛɛ́ e mi ɖi nǔ ná
lɛɛ́ é ɖi nǔ ná wɛ, lobo ɖo nǔ wa wɛ lě e mi nɔ wa nǔ gbɔn é? É nɔ́ ɖe
e xlɛ.́ Sínsɛń mitɔn lɛɛ́ wɛ nɔ ɖe e xlɛ ́ ɖɔ nǔgbó wɛ. Jezu ɖɔ, “Sínsɛń
yětɔn lɛɛ́ wɛ ná zɔń, bɔ mi ná tunwun nǔ e yě nyí ɔ.́” Ɛɛn. Mi mɔ a?
Énɛ́ ɔ́ nɔ́ ɖe xlɛ ́ kpowun, ɖɔ nǔ e wú mi ma tunwun nǔtí dó ǎ é xó ɖɔ
wɛ mi ɖe. Ɛɛn, nya ce. Ɛɛn.
349 Ényí Amɔśi kó ɖo fí wɛ ɔ,́ é ná kó sú xó dó tito yětɔn lɛɛ́ jí. Mi
tunwun mɔ̌ a?
350 Din ɔ́ un na xa wěmafɔ ɖokpó có bó ná sú ta ná, wěmafɔ 8 gɔ́ ɔ́
wěmata 3 gɔ́ ɔ́ tɔn. Bɔ mi nú mǐ ná xa nǔ.

Ényí kinnikínní kó ɖo gbe dó wɛ ɔ,́ mɛ̌ xɛsi ma ka ná ɖi ǎ?
Aklúnɔ ɔ…́kó ɖo xó ɖɔ wɛ ɔ,́ mɛ̌ ma ka ná yi dó wɛn gbeyíɖɔ
ɖɔhun ǎ?

351 Mi ɖótó. Hwenu e un ko ɖo ta sú ná wɛ din é ɔ,́ un jló ná ɖɔ élɔ́
ɔ.́ É vɛ ́ nú mì ɖɔ un cí mi jí, nú ganxixo vlɔ́ gɔ́ ná. Amɔ,̌ mi kpɔń. Un



52 XÓ E È ƉƆ É

jló ná ɖɔ élɔ́ ɔ.́ Gběnyatɔ́ wɛ un nyí. Un nɔ nya gbě. Xomɛ hun mì ɖɔ
Mawu ná mì nǔ mɔȟunkɔtɔn ɖé.
352 Azǎn ɖě ɔ́ gbe hwenu e tú ɔ́ wú é ɔ,́ un lɛ ́ kɔ yi fínɛ ́ tlóló, yi kpɔń
ɖɔ un ná sixú lɛ ́ da tú a jí. Un jló ɖɔ é ní dó xɛsi mì ǎ. Ényí un ko bló
alita-awǒvi ɖé, ɖo ali jí wɛ ɔ,́ un na kó jó mɔťo kunkun dó ǎ. Ényí un
ɖi zɔnlin gbɔn kɔ́ mɛ bó klɛń afɔ dó avɔ kpinkpɛn e è nɔ tɛ ́ dó kɔ mɛ
é wú, bó yi j’ayǐ gbɔn flɛtɛĺi nu ɔ,́ un na kó jó zɔnlin ɖiɖi dó ǎ. Mi mɔ
a? Éeǒ, éeǒ. Mawu nɔ́ ná mì agbaza mɛ gándídó mímɛ́ ɖé. Satáan wɛ
nyí énɛ ́ ɔ.́ Mawu wɛ nyí énɛ ́ ɔ́ ǎ. Mi mɔ a? Satáan wɛ nyí énɛ ́ ɔ.́
353 Din ɔ,́ un tunwun zǐnzán tɔn ɖo yɛ lixo. Mǐ mɛ atɔn wɛ ɖo xɔ élɔ́
mɛ tlóló din, bó tunwun nǔ e é nyí é. Bɔ é ná kó zɔń bɔ ɖa ná cí te
ɖo ta nú mi, amɔ̌ un ná ɖɔ mɛɖěbǔ ǎ. Mi mɔ a? Mɛ atɔn élɔ́ lɛɛ́ géé,
ɖi ɖiɖe xlɛ ́ ɖɔ nǔgbó ɖɔhun. Din ɔ,́ nǔ ɔ́ bǐ wɛ sɔgbe bǐ sésé. Nǔ ɔ́
bǐ wɛ…Mawu tunwun nǔ bǐ d’é wú, bó kó gba akpá nú mì d’é wú,
kpódó nǔ ɖěvo lɛɛ́ bǐ kpó. Bɔ mǐ tunwun mɔ.̌ Nyɛ wɛ wa nǔ nyi do
ɖo akpá ɖé xwé, bɔ nyɛ wɛ ɖó nǔɖé ɖ’é mɛ.
354 Un—un gbi ja súnnu ɖé tɔn hwe ɖé nu, hwenu e un ma ɖó ná kó
gbi ja tɔn ǎ é. Un sixú kó xúxú i ɖɔ alǐn ní tɔń sín xomɛ n’i kpowun.
Mi mɔ a? Lo ɖěe un ná wa mɔ̌ ɔ,́ é byɔ́ ɖɔ nyɛ wɛ ná sú axɔ́ tɔn. Hǔn,
énɛ ́ ɔ́ wú ɔ,́ hǔn mǐ…Énɛ́ ɔ́ sɔgbe. Nyɛ wɛ, bɔ è sɔ́ énɛ ́ ɔ́ kɛ mɛ din. Bɔ
mǐ ná yi nukɔn. Mi mɔ a? Ɛɛn.

Amɔśi, wěmafɔ 8 gɔ́ élɔ́ ɔ,́ “Ényí kinnikínní ɖo gbe dó wɛ ɔ́ mɛ̌
xɛsi ma ka ná ɖi ǎ?”
355 Un ko nya gbě ɖo zungbó Aflíka tɔn lɛɛ́ mɛ. Un ko yi fí e
kinnikínní lɛɛ́ ɖe é. Éyɛ ́ wɛ nyí kanlin lɛɛ́ xɔśú. Un ko mlɔ́ ayǐ ɖo
zungbó lɛɛ́ mɛ zǎnmɛ bó nɔ se xósúsú cíɖíɖí lɛɛ́ kpó agbete lɛɛ́ kpó,
nǔkiko kpó axódídó kpó, kpó—kpó ée nyí—kpó kanlin vovo lɛɛ́ kpó.
Bɔ énɛ́ ɔ́ gúdo ɔ́ agbete énɛ ́ lɛɛ́ ɖé lɛɛ́ nɔ́ bló, bɔ é nɔ́ ɖibla syɛń hun
dó lanmɛ nú mi kpowun hwenu e yě sú xó dó é. Bɔ fínɛ ́ ɔ́ kpɔ lɛɛ́ nɔ́
ɖe, kpódó winwɛn lɛɛ́ kpó, kpódó nǔ ɖěvo lɛɛ́ bǐ kpó, kpódó zěge lɛɛ́
kpó, kpódó zǐn lɛɛ́ kpó, kpódó hǎgbaká lɛɛ́ kpó, kpó xósúsú lě afatɔń
afatɔń donu afatɔń mɔǩpán kpó, “tiíntiín sín xósúsú, xósúsú cíɖíɖí.”
Yě nɔ́ ɖo zɔnlin ɖi wɛ gbɔn fí bǐ, bɔ mi sixú se nǔ alɔkpa e ɖo yiyi wɛ
lɛɛ́ é bǐ sín gbe. Amɔ̌ kinnikínní ɖé ní dó gbe, káká yi jɛ zěge lɛɛ́ jí
ɔ́ yě nɔ́ xwɛ. É nɔ́ cí tóó kúxwé ɖɔhun. Yě nɔ́ xwɛ. Étɛ ́ ká wɛ? Axɔśú
yětɔn ɖɔ xó. Amǐ.
356 “Ényí kinnikínní ɖo gbe dó wɛ ɔ,́ mɛ̌ xɛsi ma ka ná ɖi ǎ? Ényí
Mawu ɖo xó ɖɔ wɛ ɔ,́ mɛ̌ ma ka ná yi dó wɛn gbeyíɖɔ ɖɔhun ǎ?” Nú
Mawu ɖɔ xó ɔ,́ gbeyíɖɔ ɔ́ nɔ sú xó. Mi tunwun nǔ e ɖɔ wɛ un ɖe é
a? Gbeyíɖɔ titewungbe ɔ́ nɔ́ sú xó. Xɔńtɔn ce lɛɛ́ e mi, É ɖɔ xó. Énɛ́ ɔ́

gúdo ɔ,́ mi gbɔ nú nǔɖíɖó Axɔśúɖuto Tɔn tɔn lɛɛ́ bǐ ní hɛn ayi dó nǔ
e É ɖɔ é wú.
357 Ényí kinnikínní ɖé sixú mɔ nǔ jɛ wú ɖɔ nǔɖé ɖo do jɛ wɛ ɔ,́ hwenu
e é dó gbe ɔ,́ nǔ e ɖo axɔśúɖuto tɔn mɛ lɛɛ́ é bǐ nɔ́ xwɛ. Yě nɔ́ ɖótó.
Káká yi jɛ zěge kpɛví kpɛví lɛɛ́ jí ɔ,́ é ɖo mɔ̌ có ɔ,́ yě ɖo axɔśúɖuto
kinnikínní énɛ ́ ɔ́ tɔn mɛ. Agbete sín xósúsú cíɖíɖí e nɔ ɖibla syɛń
hun dó lanmɛ nú mɛ énɛ́ ɔ,́ é nɔ́ bɔ nu dó. Ajinakú énɛ́ e ɖo fínɛ,́ ée
sixú sɔ́ kinnikínní ɔ,́ bó lílɛ ́ lílɛ ́ kpódó étɔn kpó, “Weeel! Weeel!” Bɔ
kinnikínní ɖé ní dó gbe, é ná bɔ nu dó bó ná cí xwíí. Agbo gbě tɔn, ée
sixú kpé wú bó gbɔń nǔ, é cí ɖi é nɔ́ ɖe myɔ tɔń gbɔn awɔntín tɔn mɛ
ɖɔhun. Nú kinnikínní lɔń jɛ jǐ tɔn ɔ,́ é tlɛ ná kó wa nǔ nyanya n’i ǎ. Nú
hlinɔselɔśi, kpódó anyǔ tɔn e cí ganwu ɖɔhun bó nɔ́ da tɔńu tɛńwe é
kpó ɔ,́ é ní sɔ́ ɛ azo, kpódó awɔnnu ɖaxó tɔn kpó. Nú kinnikínní ɖé
ní dó gbe, é nɔ́ nɔ te tlóló ɖo ali tɔn jí. Étɛ ́ ká ɖo jijɛ wɛ? Axɔśú tɔn
ɖɔ xó. Mi mɔ a? É jló ná ɖótó nǔ e ɖɔ gbé è ja é.
358 Bɔ nú Mawu ɖɔ xó ɔ,́ gbeyíɖɔ ɔ́ nɔ́ sú xó. Bɔ énɛ ́ ɔ́ gúdo ɔ́
Axɔśúɖuto Tɔn ní hɛn ayi dó nǔ e ɖɔ wɛ É ɖe é wú. Mawu ɖɔ xó.
Nǔɖíɖó Axɔśúɖuto Tɔn tɔn lɛɛ́ bǐ ní ɖótó nǔ e ɖɔ wɛ É ɖe é.

Mi nú mǐ ná xo ɖɛ.
359 Kinnikínní e ɖo akɔta Judáa tɔn mɛ é, sí te bó dó gbe! A ɖo gbe
dó wɛ ɖo azǎn gǔdo gúdo tɔn élɔ́ gbe. Nukún towe lɛɛ́ ɖo nyǐnyɛ.́ A ɖo
do kpɔń wɛ. A ɖo hwɛhuhu akɔta kpó gbɛ kpó e è nɔ ylɔ́ ɖɔ Klísusɛntɔ́
lɛɛ́ é tɔn mɔ wɛ. A ɖo hwɛhuhu akɔta élɔ́ tɔn mɔ wɛ, hwenu e è ka sɔ́
Hun xɔ akwɛ́ dó xɔ ɛ ná é. A ɖo lě e agunnyíkɔ lɛɛ́ ɖo Xó Towe gbídí
ɖó afɔ wú gbɔn é mɔ wɛ. A ɖo mimɔ wɛ lě e gbeyíɖɔ-nyǐjɛtɔ́ lɛɛ́ ɖo
adingban ɖó wɛ gbɔn é. Yě ɖo Nǔgbó Mawu tɔn ɔ́ gbɛ ́ wɛ.
360 Dó gbe, Kinnikínní e ɖo akɔta Judáa tɔn mɛ é! Gbeyíɖɔ Towe lɛɛ́
ní sú xó. “Nú Mawu ɖo xó ɖɔ wɛ ɔ,́ mɛ̌ má ka ná yi dó wɛn gbeyíɖɔ
ɖɔhun ǎ?” Mawuxó e ɖo tíntɔń sín Mawuxówéma ɔ́ mɛ, bó ɖo tɛn sɛ
wɛ wá gbɔn gbeyíɖɔ ɔ́ jí é wɛ. Nɛ̌ é ká sixú nɔ abwɛ̌ gbɔn? Ényí é bló
ɔ,́ é ná wú bó gba hánnyá. Mawu e, gbɔ nú gbeyíɖɔ Towe ní dó gbe,
Aklúnɔ. Blǒ bónú Wɛn Towe ní dó gbe, Mawu, bó gbɔ bónú nǔɖíɖó
Axɔśúɖuto Towe tɔn lɛɛ́ bǐ ní hɛn ayi d’é wú.
361 Yě ní nɔ te. Nyɔňu lɛɛ́ ní nɔ te bó gbéjé yěɖée kpɔń. Súnnu lɛɛ́
ní nɔ te bó gbéjé yěɖée kpɔń. Mawuxójlátɔ́ ɖokpó ɖokpó e ɖo tó ɖó
kan élɔ́ wɛ lɛɛ́ é bǐ ɔ,́ yě ní nɔ te bó gbéjé yěɖée kpɔń, ɖó Kinnikínní
e ɖo akɔta Judáa tɔn mɛ é ɖo gbe dó wɛ. Bɔ Xó nǔgbó e ɖo gbeyíɖɔ
lɛɛ́ gɔń wa wɛ é, ɖo xó ɖɔ wɛ, bó ɖo xó sú wɛ ɖɔ, “Mi lɛ ́ kɔ sín hwɛ
mitɔn lɛɛ́ gúdo bó lɛ ́ kɔ wá cóbɔ hwenu ná dín.”
362 Mawu, un sɔ́ Wɛn ɔ,́ ée ɖo kan ɔ́ jí bɔ è jlǎ ɖo tó ɖó mɛ togun e è
sixú mɔ élɔ́ mɛ é, dó así nú We zǎnzǎn din, bó ɖeji ɖɔ A nǎ yí gbe Ná.



54 XÓ E È ƉƆ É

Bo ylɔ́ Mawu ví lɛɛ́ bǐ súnnu kpó nyɔňu kpó, ée ɖo glɔ̌ nú…yě mɛ e
ná ɖótó kan élɔ́ kpɔń lɛɛ́ é, alǒ ɖo ɖiɖi gbe ɔ́ tɔn glɔ́ lɛɛ́ é, yě ná lɛ ́ kɔ
yi kɔ lɛ ́ sín hwɛ mɛtɔn lɛɛ́ gúdo kɔn cóbɔ hwenu ná dín.
363 Bɔ un ɖi nǔ, Aklúnɔ, ɖɔ ényí A nǎ kó sɛ ́ Amɔśi dó fí wɛ ɔ,́ é ná
kó sú nǔ ɖokpó ɔ́ sín xó. Ɖó é má sixú sú xó…Amɔ̌ nú é nyí gbeyíɖɔ
Aklúnɔ ɔ́ tɔn ɔ,́ é wɛ nyí mɛ e Xó ɔ́ sɛ ́ dó é. Xó ɔ́ wɛ sɛ ́ ɛ dó, kpódó
Xó ɔ́ kpó, bɔ é nyí Xó ɔ.́ Din ɔ,́ Aklúnɔ, gbɔ nú é ní nyí wiwa, ɖo Jezu
Klísu sín Nyǐkɔ mɛ. Amǐ. 

Acɛ Nǔnɔ Ɔ́ Tɔn Sín Kɛńɖónǔjí
Acɛ lɛɛ́ bǐ nyí étɔn. È hɛn ɔ,́ è sixú zín wěma élɔ́ ɖo xwégbe
wémazínmɔ jí bónú mɛ ɖésúnɔ ná zán abǐ bó ná dó má nú mɛ lɛɛ́,
vɔňu, ɖi alǐnnyánu e è nǎ zán bó ná dó fúnfún Wɛnɖagbe Jezu Klísu
tɔn é ɖɔhun. È sixú sa wěma élɔ́ ǎ, è ka sixú bló ɖó gěgé jí, bó jlá ɖo
ɛntɛɛnɛt́itɛn ɖé mɛ, abǐ bó sɛ xwe ɖo mɔ ɖé mɛ bó ná dó yí bó vɔ́ zán,
bó tínmɛ dó gbe ɖěvo lɛɛ́ mɛ, abǐ è sixú zán bó ná dó byɔ́ akwɛ́ mɛ
lɛɛ́ má mɔ gbe tɔn e è nǎ wlán é yí ɖo Voice Of God Recordings® sí
ǎ.
Ényí mi ba bó ná ɖó mɔjɛmɛ gɔ́ ná abǐ mi ba bó ná ɖó wěma ɖěvo e
mi na zán lɛɛ́ é hǔn, mi kɛnklɛń bó dlɔń dó:

